
Fannar Jónasson, bæjarstjóri í 
Grindavík, segir í ítarlegu við-
tali við Víkurfréttir, þar sem 
tíminn frá 10. nóvember á 
síðasta ári er rifjaður upp, að 
það hafi verið erfiðast að horfa 
upp á  að ekki hafi allir fengið 
viðunandi húsnæði og að ennþá 
sé ekki búið að leysa fyllilega úr 
því vandamáli nú þegar ár er 
liðið frá náttúruhamförunum. 
„Það þarf kannski ekki að koma 
á óvart þegar 1.200 fjölskyldur 

eða að minnsta kosti íbúða-
einingar, sem kallast svo hér í 
Grindavík, urðu yfirgefnar og 
þurfti að finna húsnæði annars 
staðar á yfir fullum markaði. 
Þetta var erfiðasta verkefnið 
vegna þess að þetta skiptir gríð-
arlega miklu máli fyrir íbúana, 
að fá húsnæði við hæfi,“ segir 
Fannar í viðtalinu.

Fannar segir að ríkið hefði mátt 
gera betur í húsnæðismálum 
Grindvíkinga. „Það var viðhorfið 

að þetta myndi sjálfsagt leysast 
af sjálfu sér. Það bjóst enginn við 
því að núna, ári eftir að ósköpin 
dundu yfir, að ástandið væri með 
þeim hætti að það væru fáir íbúar 
hérna. Svo gerðist það bara ekki 
og þetta varð miklu lengri tími 
heldur en búist var við. Eftir á að 
hyggja hefði verið betra að rösk-
legra hefði verið tekið á húsnæðis-
málum en gert var.“

Aðspurður hvernig næstu mán-
uðir verði í rekstri Grindavíkur-

bæjar sagði Fannar: „Við sjáum 
fram á það að geta rekið bæinn 
út næsta ár, 2025, að óbreyttu. 
Þá fer að halla undan fæti. Við 
vonumst nú til að að við séum 
komin á betri stað með þessar 
náttúruhamfarir þegar horft er 
fram á næsta ár án þess þó að vita 
nokkuð um það. Við erum nokkuð 
keik enn sem komið er hvað fjár-
haginn varðar.“

Ekki búið að leysa fyllilega úr húsnæðis-
vanda Grindvíkinga ári eftir hamfarir

Mikil fækkun 
flóttafólks
Í lok október voru um 400 ein-
staklingar í þjónustu Vinnumála-
stofnunar í Reykjanesbæ en það 
er fækkun um 700 einstaklinga. 
Vinnumálastofnunar gerði ráð 
fyrir að fjöldinn væri enn um 
1.100 á þessum tímapunkti. 

Skömmu eftir að ferðatak-
mörkunum vegna Covid létti varð 
gríðarleg fjölgun einstaklinga sem 
leituðu til Íslands eftir alþjóð-
legri vernd. Vinnumálastofnun að 
undirlagi félags- og vinnumarkaðs-
ráðuneytis, kaus að búa flestum í 
þessum hópi samastað í Reykja-
nesbæ og vorið 2023 var Vinnu-
málastofnun með um 1.100 ein-
staklinga í þessari viðkvæmu stöðu 
í þjónustu í Reykjanesbæ.

Þetta og frekar um málið kemur 
fram í grein bæjarfulltrúa Fram-
sóknarflokksins í Reykjanesbæ í 
blaði vikunnar.

	n Sjá síðu 20

	n Sjá síðu 2 	n Sjá viðtal á síðum 16–18

Forsetahjónin Halla Tómasdóttir og Björn Skúlason heimsóttu Grindavík á sunnudagskvöld og tóku þátt í samverustund í Grindavíkur-
kirkju. Tilefnið var að ár var liðið frá miklum náttúruhamförum í Grindavík þar sem rýma þurfti bæinn. Nánar er greint frá samveru-
stundinni í blaðinu í dag og sagt frá fleiri viðburðum í Grindavík.                                                                                                   MYND: INGIBERGUR ÞÓR JÓNASSON

„Ég er mjög 
bjartsýn fyrir 
h ö n d  H e i l-
brigðisstofn-
unar Suður-
nesja á þessum 
merku tíma-
mótum þegar 
s t o f n u n i n  
fagnar sjötíu 
ára afmæli. Ég 
veit að hún hefur alla burði til að 
vera til algjörrar fyrirmyndar,“ 
segir Guðlaug Rakel Guðjóns-
dóttir en hún var skipuð forstjóri 
HSS til fimm ára frá 1. mars á 
þessu ári. 

Guðlaug segir ótrúlega mörg 
tækifæri sem þessi stofnunin hafi. 
„Ég sé það þannig að Heilbrigðis-
stofnun Suðurnesja geti verið heil-
brigðisstofnun til fyrirmyndar.. Það 
er margt í starfsemi stofnunarinnar 
sem er mjög burðugt og við getum 
vel byggt á. Engu að síður þurfum 
við að bjóða upp á fjölbreyttari 
þjónustu.“

Víkurfréttir fjalla ítarlega um 
HSS á þessum merku tímamótum 
á blaðsíðum 10-15 í blaðinu. 

Hefur alla burði  
til að vera til  
fyrirmyndar

Sundlaugin í 
Grindavík opnuð

21. nóvember?
Hvað gerist

Takið daginn frá og fylgist með á netto.is

Anna Lára lék 
sinn fyrsta 
A-landsleik

	n Sjá síðu 22

DREIFT Á SUÐURNESJUM OG Á HÖFUÐBORGARSVÆÐINU • ÓKEYPIS EINTAK

Breytingar hafa 
o r ð i ð  e m b-
ættum Reykja-
nesbæjar vegna 
veikindaleyfis 
b æ j a r s t j ó r a . 
Bæjarráð sam-
þykkti á fundi sínum 31. október 
2024 að Guðný Birna Guð-
mundsdóttir verði formaður bæj-
arráðs og Bjarni Páll Tryggvason 
verði varaformaður bæjarráðs 
á meðan tímabundin ráðning 

Halldóru Fríðu 
Þorvaldsdóttur 
í stöðu bæjar-
stjóra er í gildi.

S ö m u l e i ð i s 
m u n  B j a r n i 
Páll Tryggvason 

verða forseti bæjarstjórnar og 
Sverrir Bergmann Magnússon 
verða 1. varaforseti tímabundið 
meðan Guðný Birna Guðmunds-
dóttir gegnir tímabundið stöðu for-
manns bæjarráðs.

„Það var mjög góð tilfinning að opna loksins sundlaugina, gaman 
hversu margir Grindvíkingar komu í sund í dag,“ segir Jóhann Árni 
Ólafsson, forstöðumaður íþróttamannvirkja í Grindavík en segja má 
að stór dagur hafi verið í endurreisn Grindavíkur mánudaginn 11. 
nóvember en þá opnaði sundlaugin og líkamsræktaraðstaða Grind-
víkinga. Til að byrja með verður opið tvo daga í viku, á mánudögum 
frá 16 til 20 og á laugardögum frá 10 til 14.

Sundlaugin slapp að mestu undan 
hamförunum í fyrra og þurfti ekki 
mikið að gera til að koma henni í 
toppstand.

„ S t a r f s m e n n-
irnir í áhaldahúsi 
Grindavíkur hafa 
verið að dytta að 
sundlauginni að 
undanförnu en lítið 
þurfti að gera til að 
koma henni í starf-

hæft ástand. Við höfum verið með 
vatn í henni allan tímann, annars 
hefði hún getað skemmst og það 
er bara mjög góð tilfinning að 
geta opnað hér í dag. Til að byrja 
með ætlum við hafa opið tvo daga 
í viku, á mánudögum frá 16-20 
og á laugardögum milli 10-14. 
Mætingin á opnunardeginum fór 
fram úr mínum björtustu vonum 
og það kæmi mér ekki á óvart ef 
ennþá fleiri mæti á laugardaginn, 
mig grunar að fjölskyldufólk muni 
þyrpast til Grindavíkur þá, taka 
sundsprett og fá sér að borða á ein-
hverjum af þeim stöðum sem eru 
búnir að opna. 

Þetta er eitt af þessum litlu 
skrefum sem við erum að taka og 
vonandi munum við ekki þurfa 
loka sundlauginni aftur en tíminn 
verður að leiða það í ljós,“ sagði Jó-
hann Árni.

Grindavík þjóðhagslega mikilvæg 

Þingmaðurinn Vilhjálmur Árnason 
var ásamt öðru Sjálfstæðisfólki í 
efstu sætum fyrir komandi kosn-
ingar, í heimsókn í Grindavík 

þennan dag og að sjálfsögðu skellti 
hann sér í sund og hitti þar fyrir 
annan Grindvíking, Styrmi Jó-
hannsson.

„Tilf inningin er yndisleg og 
frábær, það eru jákvæðu skrefin 
sem skipta máli,“ segir Vilhjálmur.

„Það má segja að kosninga-
baráttan sé komin á fullt en við 
höfum verið hér í Grindavík í dag 
til að ræða málefni Grindavíkur og 
hvernig tekið verður á málum hér 

í framhaldinu. Við heyrum skila-
boðin, Grindvíkingar vilja fá að 
taka stjórn á sínum málum sjálfir, 
fá sæti við borðið og fá að aðlagast 
náttúrunni. Ég sé það hér í dag og 
eins á sunnudaginn á tónleikunum 
í Hljómahöll og svo í kirkjunni, 
þetta samfélag er gríðarlega sterkt 
og mér finnst eins og fólk sé að fá 
vonina aftur og sér að framtíðin 
liggur hér. Fólk vill bara fá traust 
til þess að lifa með náttúrunni og 
byggja samfélagið upp. Málefni 
Grindavíkur verða á meðal þeirra 
mála sem við Sjálfstæðismenn 
munum tefla fram í komandi kosn-
ingabaráttu, okkar gildi og stefna 
er að hjálpa fólki til sjálfshjálpar 
og leyfa fólki að ráða för sinni. Þar 
fyrir utan er gríðarlega mikilvægt 
fyrir íslenskt samfélag að byggja at-
vinnulífið í Grindavík upp, bærinn 
er það stór hluti af íslensku efna-
hagslífi, bæði sjávarútvegurinn, 
ferðaþjónustan og alls kyns fram-
leiðsla,“ sagði Vilhjálmur.

Styrmir Jóhannsson er starfs-
maður Fiskmarkaðs Suðurnesja í 
Grindavík og hefur verið mikið í 
bænum án þess að búa.

„Framtíð Grindavíkur er góð, 
þetta fer hægt og örugglega af 
stað og verður flott þegar fram 
líða stundir. Ég og mín fjölskylda 
erum búin að koma okkur fyrir á 
Álftanesi og það fer bara ljómandi 
vel um okkur þar, þetta er ekki 
ósvipað og Grindavík, sjórinn er 
nálægt okkur svo það er ekkert 
undan því að kvarta. Hvenær við 
snúum til baka til Grindavíkur 
verður bara að koma í ljós en ég er 
bjartsýnn á framtíð Grindavíkur,“ 
sagði Styrmir.

	n Opið tvo daga í viku til að byrja með

Tekur göngutúr í sundlauginni
Björn Haraldsson, eða Bangsi í Bárunni 
eins og hann er betur þekktur, var að 
sjálfsögðu mættur í sundlaugina á opn-
unardeginum en fyrir rýmingu leið varla 
sá dagur að hann tæki ekki sitt rölt ofan í 
lauginni. Hann syndir ekki heldur labbar 
í vatninu fram og til baka.

„Samkvæmt læknisráði geri ég þetta 
svona, ég tuddast á því í u.þ.b. klukkustund 
og hreyfi hendurnar í leiðinni. Mér finnst 
þetta afskaplega gott og finnst mjög jákvætt 
að geta snúið til baka í sundlaugina mína. Ég hef verið 
hér í Grindavík meira og minna síðan í fyrra og vil 
hvergi annars staðar vera, bæði er þetta hagkvæmara 
fyrir okkur hjónin og svo vil ég líka ganga fram með 

góðu fordæmi, sýna öðrum fram á að þetta er 
alveg hægt. Þetta er búinn að vera ótrúlegur 
heilaþvottur í gangi allan þennan tíma en 
nú held ég að þetta sé að koma og við förum 
að heyra breyttan tón. Ég efast ekkert um 
að allir hafa verið að gera sitt besta en nú 
verðum við bara að fara koma Grindavík í 
gang á nýjan leik, það eru alltof mikil verð-
mæti og þekking hér í húfi. Ég trúi ekki öðru 
en skóla- og leikskólahald hefjist hér næsta 
haust og ég veit um tvo kennara sem myndu 

vilja koma strax á morgun og fara kenna. Ég er sann-
færður um að þegar líf fer að stefna hér í eðlilegt horf 
að þá muni Grindvíkingar flykkjast heim,“ sagði Bangsi 
að lokum.

Sundlaugin í Grindavík búin að opna á ný

Gera myndatexta!!!

Breytingar í stærstu embættunum

Styrmir (t.h.) og Vilhjálmur Styrmir (t.h.) og Vilhjálmur 
í heita pottinum.í heita pottinum.

Steingrímur Pétursson og Orri Freyr Steingrímur Pétursson og Orri Freyr 
Hjaltasín, starfsmenn sundlaugar.Hjaltasín, starfsmenn sundlaugar.

Störf í boði hjá
Reykjanesbæ
Störf í leik- og grunnskólum

Önnur störf

Leikskólinn Hjallatún - Deildarstjóri

Velferðarsvið - Deildarstjóri í heima- og stuðningsþjónustu 

Myllubakkaskóli - Atferlisráðgjafi eða þroskaþjálfi

Stapaskóli - Kennari á leikskólastig

Myllubakkaskóli - Sérkennari

Tjarnasel - Leikskólakennarar

Fjörheimar félagsmiðstöð - Frístundaleiðbeinandi

Leikskólinn Hjallatún - Leikskólakennari

Velferðarsvið - Félagsráðgjafi í rágjafar- og virkniteymi

Viltu starfa hjá Reykjanesbæ? Almenn umsókn

Umsóknir í auglýst störf skulu berast rafrænt gegnum vef
Reykjanesbæjar. Þar eru jafnframt nánari upplýsingar um auglýst
störf. Hægt er að notast við QR kóða til að fara beint inn á vefinn.

HÚSASMIÐJU
DAGAR
Á REYKJANESI

Fimmtudag til laugardags

Seríur og jólaljós • Aðventuljós • Gluggaljós • Jólapappír og borðar • Gervijólatré Jólaskraut

Allt á jólatréð • Jólastyttur • Jólasveinar • Jólastjarnan • Allt á aðventukransinn og jólaskreytingarnar 

Grenilengjur • Pottaplöntur • Dúkar og servíettur • Kerti, kertastjakar og bakkar 

Blöndunartæki (Grohe, Ferro, Damixa) • Rafmagnsverkfæri (Hikoki, Black+Decker, Milwaukee, Makita, Worx) 

LADY málning • LADY lakk • Perur og ljós (Gildir ekki af HUE og WiZ) • Salerni og handlaugar Eldhúsvaskar

Parket • Flísar • Búsáhöld • Pottar og pönnur • Diskar, glös, bollar og matarstell

Bökunarvörur • Hreingerningarvörur 

... Kláraðu jólin og jólagjafirnar hjá okkur

Gildir einnig í vefverslun husa.is

20-30%

Shyan Alizada
UNG(menni) vikunnar:

Tæki með sér vatn,  
mat og eldivið á eyðieyju

t

Frábærir  Frábærir  
kennarar í FSkennarar í FS

FS-ingur vikunnar:

ABDULLAH 
HANTASH

Hvers saknar þú mest við grunnskóla? Vina minna.
Hvers vegna ákvaðst þú að fara í FS? 
Til að klára menntun mína og læra íslensku.
Hver er helsti kosturinn við FS? Frábærir kennarar og aðstaðan til að 
læra í skólanum.
Hvað finnst þér um félagslífið í skólanum? 
Frábært og mjög gott tækifæri til að tengjast öðrum einstaklingum 
á mínum aldri.
Hvaða FS-ingur er líklegur til að verða frægur og hvers vegna?
 MJ af því að hann er mjög vinsæll.
Hver er fyndnastur í skólanum? Omar, Mohammed og ég.
Hvað hræðist þú mest? 
Að hitta fjölskyldu mína ekki aftur.
Hvað er heitt og hvað er kalt þessa stundina? 
Kalt: Ahmed. Heitt: MJ.
Hvert er uppáhaldslagið þitt? Kóp Boy.
Hver er þinn helsti kostur? Allt við mig er jákvætt.
Hvaða forrit eru mest notuð í símanum þínum? TikTok.
Hver er stefnan fyrir framtíðina? Að verða lögfræðingur.
Hver er þinn stærsti draumur? Að verða landsliðsmaður í fótbolta fyrir 
íslenska landsliðið.
Ef þú ættir að lýsa sjálfum þér í einu orði hvaða orð væri það og af hverju? 
Sterkur af því að þrátt fyrir allt það sem ég hef upplifað held ég alltaf 
áfram.

Nafn: Abdullah Hantash

Aldur: 17 ára (2007)

Námsbraut: Nám fyrir erlenda nemendur

Áhugamál: Fótbolti   

Hvert er skemmtilegasta fagið? Stærðfræði.
Hver í skólanum þínum er líklegastur til að verða frægur og hvers vegna? 
Sindri, kennarinn minn, fótbolti.
Skemmtilegasta sagan úr skólanum: Þegar 10. bekkur var að keppa í 
fótbolta við kennarana.
Hver er fyndnastur í skólanum þínum? Sonja kennari í Þjóðgarði.
Hvert er uppáhaldslagið þitt? Persian Ahtaghai.
Hver er uppáhaldsmaturinn? Kabuli.
Uppáhaldsbíómynd? Avengers.
Hvaða þrjá hluti myndir þú taka með á eyðieyju? Vatn, mat og eldivið.
Hver er þinn helsti kostur? Góður í fótbolta.
Ef þú gætir valið þér einn ofurkraft til að vera með út ævina hvað myndir 
þú velja? Velmegun.
Hvaða eiginleiki finnst þér bestur í fólki? Heiðarleiki og virðing.
Hvað langar þig að gera eftir grunnskóla? Fara í menntaskóla, læra 
rafvirkjann og spila fótbolta.
Stundar þú íþróttir eða aðrar tómstundir? Fótbolta og fer í ræktina.
Ef þú ættir að lýsa sjálfum þér í einu orði, hvaða orð væri það ?
Fróðleiksfús.

Nafn: Shyan Alizada

Skóli og bekkur: 10. bekkur Sandgerðiskóla

Áhugamál: Fótbolti.

FS-ingur vikunnar:

Kæru velunnarar!
Við erum að fara af stað með 

sölu á sælgætiskrönsunum okkar. 
Kransinn kostar 9.000 kr. Allur 
ágóði af sölunni rennur til líknar-
mála á Suðurnesjum eins og verið 
hefur.

Lionskonur munu fara á milli 
fyrirtækja eins og 
verið  hefur  og 
bjóða kransa til 
sölu ein einnig er 
hægt að leggja inn 
pantanir í síma 
845-0314 (Helga 
Bjarna) og 844-
7057 ( Jóhanna Júlíusdóttir).  

Með ósk um góðar móttökur 
og þökkum stuðninginn á liðnum 
árum.

Lionsklúbburinn Freyja.

Börnin að borðinu hlýtur Hönnunar-
verðlaun Íslands 2024

 „Börnin að borðinu“ hlaut Hönnunarverðlaun Íslands fyrir verk 
ársins 2024. Verkefnið var unnið af aðilum í Reykjanesbæ og nem-
endum Háaleitisskóla.Verðlaunin voru afhent við hátíðlega athöfn í 
gær, 7. nóvember, í Grósku, þar sem fulltrúar frá Reykjanesbæ, Háa-
leitisskóla og Kadeco voru viðstaddir.

Í mars á þessu ári fengu nemendur 
í Háaleitisskóla einstakt tækifæri 
til að taka þátt í þróunarverkefninu 
Skapaðu morgundaginn, nú undir 
nafninu Börnin að borðinu, sem 
að Reykjanesbær og Kadeco unnu 
í samstarfi með frábæra hönnunar-
teyminu ÞYKJÓ á þemadögum 
skólans. Börnin að borðinu leggur 
áherslu á að gefa börnum rödd í 
skipulags- og hönnunarferlum. 
Verkefnið hefur sýnt hvernig sjón-
armið barna geta auðgað sam-
félagið og skapað líflegra og fjöl-

breyttara umhverfi þar sem óskir 
allra aldurshópa eru virtar.  Hægt 
er að lesa meira um verkefnið hér.

Hönnunarverðlaun Íslands hafa 
þann tilgang að varpa ljósi á mikil-
vægi og gæði íslenskrar hönnunar 
og arkitektúrs. Verðlaunahafar eru 
valdir úr hópi verkefna sem skara 
fram úr og endurspegla það besta 
sem gert er á sviði hönnunar og 
arkitektúrs, með áherslu á frjóa 
hugsun, snjallar lausnir, vandaða 
útfærslu og fagurfræði. Verkefnin 
þurfa að vera notendavæn, ný-

skapandi og stuðla að jákvæðum 
áhrifum á lífsgæði, verðmæta-
sköpun og sjálfbærni.

„Þessi viðurkenning er mikil-
vægur áfangi í áformum Reykja-
nesbæjar um að innleiða Barna-
sáttmála Sameinuðu þjóðanna 
þvert á alla stjórnsýsluna í gegnum 
verkefnið Barnvænt sveitarfélag í 
samstarfi við UNICEF. Hún undir-
strikar einnig þann árangur sem 
næst þegar hlustað er á raddir 
barna og samfélagið þróast með 
skapandi og framsæknum hætti. 
Reykjanesbær vill þakka öllum 
sem komu að þessu verkefni og 
lögðu sitt af mörkum til að tryggja 
þennan frábæra árangur,“ segir á 
heimsíðu Reykjanesbæjar.

„Við í Umbót viljum vekja athygli 
á þeirri erfiðu stöðu sem velferðar-
svið stendur frammi fyrir. Af þeim 
fjölmörgu verkefnum sem sviðið 
stendur frammi fyrir viljum við 
ítreka þá miklu þörf sem er á bættri 
þjónustu við fötluð börn í Reykja-
nesbæ,“ segir Harpa Sævarsdóttir, 
varabæjarfulltrúi Umbótar í bókun 
við afgreiðslu fundargerðar Vel-
ferðanefndar.

Í bókun Umbótar kemur fram að 
biðlistar velferðarsviðs telji 27 börn 
á bið eftir stuðningsfjölskyldum 
og 6 börn á bið eftir skammtíma-
vistun. 

„Af þeim 25 börnum sem eru 
komin með tveggja sólarhringa 
þjónustu á mánuði, bíða 20 börn 
eftir aukinni þjónustu, allt frá 
6 sólarhringum upp í 14 sólar-
hringa á mánuði. Átján börn eru 
í frístundaúrræði Skjólsins en þar 
eru 3 á bið. Næsta haust er von á 9 
börnum til viðbótar. Fjörutíu börn 
eru svo að bíða eftir einstaklings- 
og hópastarfi. Það vantar sárlega 
aðstöðu fyrir alla þessa starfsemi. 
Hlévangur hefur komið til tals hjá 
velferðarsviði sem þjónustumið-
stöð fyrir fatlaða og aðstandendur 
þeirra. Ljóst er að veruleg þörf er á 
úrbótum þessa málaflokks. Tryggja 
þarf fjármagn til þessa verkefnis,“ 
segir Harpa í bókun Umbótar á 
bæjarstjórnarfundi 5. nóvember.

 

Mikil þörf á 
bættri þjónustu 
við fötluð börn í 

Reykjanesbæ

Jólakransar Lions-
kvenna til styrktar 

líknarmála

Nýsköpunarráðstefnan Flæði framtíðar fer fram á Suðurnesjum þann 15. 
nóvember nk., þar sem fjallað verður um áhrif og möguleika gervigreindar 
á þróun nýsköpunar, sjálfvirkni og tæknimenntunar. Ráðstefnan veitir 
einstakt tækifæri til að skoða hvernig tæknin er að breyta samfélaginu 
og hvernig best er að búa okkur undir þær breytingar.

Eftir opnunarerindi Áslaugar Örnu Sigurbjörnsdóttur, háskóla-, iðn-
aðar- og nýsköpunarráðherra, verður boðið upp á fjölbreytta fyrirlestra 
og hringborðsumræður með sérfræðingum á sviði tækni, fræða og fyrir-
tækjareksturs, sem vinna með nýsköpun, gervigreind og sjálfvirkni. Flæði 
framtíðar er vettvangur 
fyrir fyrirtæki, samtök, 
menntastofnanir og ein-
staklinga sem vilja taka 
þátt í að móta fram-
tíðina og stuðla að betra 
samfélagi.

A ð  r á ð s t e f n u n n i 
standa Fab Lab Suð-
urnes og samstarfsað-
ilar þeirra. Verkefnið er 
styrkt af Uppbyggingar-
sjóði Suðurnesja.

„Það þarf að fara að hugsa 
miklu stærra í markaðssetningu 
Reykjanesbæjar, og bara lítið 
dæmi eru að engar merkingar 
eru á Reykjanesbraut um að hér 
á Reykjanesinu sé neitt annað 
en Keflavíkurflugvöllur,“ segir 
Guðbergur Reynisson, bæjar-
fulltrúi Sjálfstæðisflokksins í 
bæjarstjórn Reykjanesbæjar í 
bókun við afgreiðslu fundargerða 
Atvinnu- og hafnaráðs á bæjar-
stjórnarfundi 5. nóvember. 

Guðbergi finnst ferðamál ekki 
hafa fengið nógu háan sess hjá 
sveitarfélaginu og í bókuninni segir 
ennfremur:

„Ferðamálin hafa að mér finnst 
legið lengi í dvala í Reykjanesbæ.

Eftir fund okkar bæjarfulltrúa 
með forstjóra Icelandair fyrir 
nokkru þá varð ég hugsi um mikil-
vægi þess að Reykjanesbær fari að 
taka fyrir alvöru þátt í þessum risa-
stóra atvinnuvegi.

Eftir að hafa rýnt í fundargerðir 
menningar- og þjónusturáðs sé 
ég að ferðamál eru ekki mikið til 

umræðu og því 
vil ég breyta og 
legg til að ferða-
málin verði færð 
úr menningar- 
og þjónusturáði 
yfir í atvinnu- og 
hafnarráð þar 
sem ég hef trú á 
að þau fái þá athygli sem ferðamál 
og atvinna tengd þeim eiga skilið.
Enn fremur ættu ferðamál að vera 
miklu stærri hluti af stefnu bæj-
arins í atvinnumálum.

Ég legg það á atvinnu- og 
hafnarráð, þegar þau hafa fengið 
þennan málaflokk, að bæta úr 
þessu máli, svo bærinn okkar 
fari nú að blómstra sem ferða-
mannabær og í stakk búinn til að 
taka við hluta þeirra gesta sem 
landið sækja. Þar með fengjum 
við líf í alla þá hluti sem við viljum 
byggja hér upp eins og menningu 
og íþróttastarf og uppbyggingu 
innviða bæjarins, sem við virðumst 
ekki geta byggt upp sjálf,“ segir 
Guðbergur í bókuninni.

Þurfum að gera betur í markaðs-
setningu Reykjanesbæjar

Fulltrúar verðlaunaverkefnisins Fulltrúar verðlaunaverkefnisins 
glaðbeitt við afhendingu glaðbeitt við afhendingu 
verðlaunanna.verðlaunanna.

Nýsköpunarráðstefna í Hljómahöll

Gervigreindarmynd frá VF.Gervigreindarmynd frá VF.

Rétturinn

heimilismatur 
í hádeginu

Opið: 
 

11-13:30  
alla virka daga

  Bílaviðgerðir

Smurþjónusta

   Varahlutir

Brekkustíg 38 - 260 Njarðvík

sími 421 7979
www.bilarogpartar.is

Heyrn // Hlíðasmára 19 // Kópavogur // heyrn@heyrn.is //

HEYRNARTÆKI // HEYRNARGREINING // RÁÐGJÖF

Heyrðu umskiptin,  
fáðu heyrnartæki 
til reynslu

HEYRN.ISvf is

Þú finnur allar  
nýjustu fréttirnar  
frá Suðurnesjum á

ORÐALEIT Finndu tuttugu vel falin orð

Gangi þér vel!

Þú finnur allt það nýjasta í  

sjónvarpi frá Suðurnesjum á vf.is

Lumar þú á ábendingu um áhugavert  
efni í Suðurnesjamagasín?
Sendu okkur línu á vf@vf.is

„Þetta er búinn að vera æðislegur dagur,“ Ásrún Kristinsdóttir, for-
seti bæjarstjórnar Grindavíkur, en á sunnudaginn var eitt ár liðið frá 
hremmingunum við Grindavík. Vitað var að Grindvíkingar myndu 
minnast þessa dags og var margt í boði. Grindavíkurdætur héldu 
tónleika í Hljómahöll, samverustund var í Grindavíkurkirkju og að 
lokum voru ljósin tendruð á nýju listaverki, geitinni, en þetta listaverk 
stendur austan megin við Kvikuna og mun lýsa upp skammdegið.

Ásrún leyndi ekki tilfinningum 
sínum þegar blaðamaður hitti hana 
við nýju geitina.

„Þetta er búinn að vera mjög 
tilf inningaríkur dagur, það er 
alveg óhætt að segja það. Það var 
æðislegt að sjá Grindavíkurdætur 
ásamt gleðisprengjunni Páli Óskari 
en ég hef oft séð þennan frábæra 

kór syngja en held að þarna hafi 
þær toppað sig. Ég var meir allan 
tímann og skemmti mér virkilega 
vel. 

Það þurfti kannski ekki að koma 
á óvart hversu góð mætingin var í 
kirkjuna okkar en þessi samveru-
stund sýnir mér hversu sterkt sam-
félagið okkar er og hversu mikið 

Veðurguðirnir í fýlu í nóvember

Jæja það hlaut að koma að því að 
veðurguðirnir myndu láta til sín 
taka. Haustið er búið að vera mjög 
gott og bátar hafa komist nokkuð 
oft á sjóinn, þar á meðal handfæra-
bátarnir.

Núna það sem af er nóvember  
hefur veðráttan verið mjög óblíð 
og bátar lítið komist á sjóinn, í það 
minnsta hérna á Suðurnesjum. Það 
sem af er nóvember hafa aðeins 
átta bátar komist á sjóinn og hafa 
þeir samtals landað 142 tonnum í 
24 róðrum. Hérna er ég einungis 
að tala um bátana sem landa í 
Keflavík, Sandgerði og Grindavík. 
Reyndar er bara Dúddi Gísla GK 
í Grindavík, hefur landað þar 8,8 
tonnum í tveimur róðrum.

Í Keflavík eru það netabátarnir 
sem eru að veiða fyrir Hólmgrím 
og reyndar er bátur sem hann á 
kominn á veiðar, Halldór Afi GK.  

Netabátarnir eru Addi Afi GK 
sem er með 5,6 tonn í þremur 
róðrum, Sunna Líf GK 7,7 tonn í 
þremur og Halldór Afi GK sem er 
með 8,9 tonn í þremur róðrum.

Margrét GK er á línu í Sand-
gerði og er komin með um 12 tonn 
í tveimur róðrum.

Fín veiði er hjá Sigga Bjarna 
GK og Benna Sæm GK en báðir 
eru þeir ennþá á veiðum í Faxafló-
anum. Siggi Bjarna GK kominn 
með 43 tonn í fjórum og mest 
19,3 tonn. Benni Sæm GK með 
44,4 tonn í fjórum og mest 23,7 

tonn. Sigurfari GK er á veiðum við 
Eldey og er kominn með 10 tonn í 
þremur róðrum.  

Hlutfallslega þá er minnst af 
þorski í aflanum hjá Sigurfara 
GK, aðeins 2,2 tonn og aflinn hjá 
honum er mun blandaðri en hjá 
Sigga Bjarna GK og Benna Sæm 
GK. Sem dæmi um hversu mikið 
blandaður aflinn er hjá Sigur-
fara GK þá er hann kominn með 
sautján fisktegundir á sama tíma 
og Siggi Bjarna GK og Benni Sæm 
GK eru með níu fisktegundir.

Ég er búinn að vera ansi mikið 
að skrifa um Huldu Björnsdóttir 
GK í síðustu pistlum mínum og 
kem með smá í viðbót en togarinn 
fór í sinn fyrsta prufutúr og kom 
til Hafnarfjarðar með 8,4 tonn í 
einni löndun. Síðan tóku við still-
ingar á tækjum og tólum um borð 
í togaranum.

Af öðrum togurunum þá er 
Sturla GK með 80 tonn í tveimur 
túrum, landað í Neskaupstað og 
Hornafirði.

Reyndar er þetta nokkuð athygl-
isvert með Sturlu GK og Horna-
fjörð vegna þess að innsiglingin 
til Hornafjarðar getur oft verið 

varasöm, sérstaklega út af ósnum 
en hið mikla fljót, Hornafjarðar-
fljót rennur í sjó í ós sem jafn-
framt er innsiglingin inn í höfnina 
á Hornafirði. Oft myndast sandrif 
þar í ósnum og djúprist skip eiga 
erfitt með að komast þar inn í 
höfnina.

Hulda Björnsdóttir GK er miklu 
stærri en Sturla GK og ég efast um 
að togarinn komist þangað inn. 
Reyndar mun kannski ekki reyna 
á það því aðeins austar er Djúpi-
vogur og þar er góð innsigling og 
nægt dýpi, sérstaklega í Gleðivík 
þar sem dýpi er meira.

Meira um togaranna. Áskell ÞH 
með 93 tonn og Vörður ÞH með 
96 tonn, báðir í einni löndun og 
báðir að landa í Neskaupstað. Sóley 
Sigurjóns GK landar á Siglufirði og 
kom þangað með 143 tonn.

Jóhanna Gísladóttir GK kom 
með 74 tonn á Djúpavog. 

Þessi vika verður nú ekki beint 
heppileg til sjósóknar því veður-
spáin er frekar slæm en alla storma 
lægir og það mun gefa til sjósóknar 
á endanum.

AFLAFRÉTTIR

Gísli Reynisson

gisli@aflafrettir.is

Troðfullt í Hljómahöll og Grindavíkurkirkju 
og ljós tendruð á geitinni í Grindavík

Ljós vonarinnar, geitin úr bæjarmerki 
Grindavíkur er upplýst við Kvikuna.

Það var þétt setinn bekkurinn  
í Grindavíkurkirkju VF/SDD

Grindvíkingar sakna bæjarins og sam-
félagsins. Það voru mörg faðmlögin og 
oft sáust tár á kinn.

Dagurinn endaði svo neðan við 
Kvikuna þegar ljósin á geitinni voru 
tendruð. Það er búið að standa til lengi 
að láta hanna þetta merki en geitin er 
hluti af bæjarmerkinu okkar. Hún 
tekur sig vel út hér við Kvikuna og við 
ræddum hugsanlega flóðahættu, það 
fylgja stígvél með geitinni svo hún á 
alveg að geta staðið smá flóð af sér en 
hvar hún endar er ekki komið á hreint 
á þessum tíma. Ljósin á geitinni munu 
alltaf lýsa, þ.e. þetta er ekki neitt tengt 
jólunum eða svartasta skammdeginu. 
Geitin á bara að lýsa upp tilveru okkar 
og ég held að hún sé táknræn fyrir 
okkur Grindvíkinga, eigum við ekki að 
segja að nú sé búið að kveikja vonar-
neista hjá Grindvíkingum. Nú höldum 
við bara áfram að byggja bæinn upp 
og ég er sannfærð að áður en langt 
um líður verður komið eðlilegt líf í 
Grindavíkinni okkar,“ sagði Ásrún.

Elínborg Gísladóttir, sóknarprestur, ávarpaði samkomuna.Mary Robinson, fyrrverandi forseti Írlands, Björn Skúlason og Halla Tómasdóttir, 
forseti Íslands, við samverustundina í Grindavíkurkirkju. Robinson er fyrsta 
konan sem var kjörin forseti Írlands. Hún gegndi embættinu á árunum 
1990–1997. Hún var í fylgd með Höllu en þær eru vinkonur. VF/Ingibergur Þór

Halla Tómasdóttir, forseti Íslands, 
flutti ávarp til Grindvíkinga. Það 
má lesa á vef Víkurfrétta, vf.is.

Jólabasar FEBS
Hinn árlegi jólabasar Félags eldri borgara á Suðurnesjum  

fer fram á Nesvöllum föstudaginn 6. desember frá kl. 13:30.

Á basarnum verður til sölu og sýnis margskonar handverk fyrir fólk á mismunandi aldri.

Kaffisalan verður opin meðan á basarnum stendur.  

Boðið verður upp á rjómatertu og heitt súkkulaði.

Suðurnesjamenn punta upp á samkomuna með ljúfri tónlist.  
Borðapantanir hjá Dóru í síma 898-1017.

Við hlökkum til að sjá ykkur sem flest.  
Verið öll velkomin.

Basarnefndin

Í tilefni af 30 ára afmæli Reykjanesbæjar heldur Óperufélagið 
Norðuróp í samstarfi við Tónlistarskóla Reykjanesbæjar glæsilega 
Óperugalatónleika í Stapa 16. nóvember með sautján einsöngvurum, 
kór, barnakór og sinfóníuhljómsveit. Fluttar verða þekktar óperu-
aríur með kórum, Nessun Dorma, Casta Diva, Habanera (Carmen), 
Nautabanaarían, dúettar, kórar og senur úr óperum, La Boheme, 
La Traviata, Don Carlo, Lakme, Nabucco, Cavaleria Rusticana og 
Hans og Grétu. 

„Við getum lofað algjörri „flugelda-
sýningu“, með glæsilegu listafólki 
og fallegustu perlum  óperubók-
menntanna,“ segir Jóhann Smári 

Sævarsson. Miðasala er á tix.is. Í 
rafrænni útgáfu Víkurfrétta má sjá 
svipmyndir frá æfingu og viðtal við 
Jóhann Smára.

Ræktun og súrsun verður í boði í 
Bókasafni Reykjanesbæjar mið-
vikudaginn 13. nóvember kl. 19:30-
21:00. Þessi viðburður verður á 
þremur tungumálum.
Alma Vestmann og Sylwia Krys-
zewska fræða gesti um ræktun 
hvítlauks og súrsun á rauðkáli, 
rauðrófum og papriku.
Viðburðurinn er ókeypis og öll 
hjartanlega velkomin.
Laugardaginn 23. nóvember kl. 
11.30 verður hið árlega Bóka-
konfekt barnanna í Miðju Bóka-
safnsins.
Fram koma Embla Bachmann og 
Yrsa Þöll Gylfadóttir.
Embla Bachmann les upp úr 
barna- og unglingabókinni Kæró-
keppnin. Bókin fjallar um Daví og 
Natalíu sem hafa verið bestu vinir 
síðan þau fæddust. Þau hafa líka 
verið að keppa síðan þau fæddust. 
Nú etja þau kappi í splunkunýrri 
keppni sem gengur út á að komast 
í samband. Upphitun sem setur 
tóninn, brösuglegt upphaf, æsi-
spennandi framvinda og óvæntar 
lokamínútur.
Yrsa Þöll Gylfadóttir les úr nýjustu 
bókinni í seríunni Bekkurinn 
minn, Hendi!  Hún fjallar um fót-

boltastrákinn Hallgrím og eftir-
minnilegt atvik á battavellinum. 
Þegar þeir Amir keppa á móti eldri 
krökkum í fótbolta heyra þeir sögu 
sem ásækir þá. Missti Úlfur í al-
vörunni hendina í ísbjarnarárás á 
Grænlandi? Eða var það hákarl…?
Barnakór Keflavíkurkirju; Regn-
bogaraddir, bíður gesti hjartanlega 
velkomna með yndislegum  söng.
Boðið verður upp á djús og pipar-
kökur.
Aðgangur ókeypis og öll hjartan-
lega velkomin!
Bókasafnið býður upp á jólaföndur 
eftir Bókakonfekt barnanna 23. 
nóvember.
Bókakonfektið hefst 11.30 en 
föndrið hefst 13.00. Stutt pása 
verður á milli viðburðanna tveggja. 
Saman ætlum við að lita á tréplatta 
í stíl við jólin. 
Viðburðurinn er ókeypis og allt 
efni á staðnum.
Öll hjartanlega velkomin.Þennan 
sama dag 23. Nóvember  verður 
Andrés Þór Nordic Trio með 
tónleika í Miðjunni í bókasafni 
Reykjanesbæjar klukkan 20.
Tónleikarnir eru hluti af Tón-
leikaröð Ellýjar.  Tóleikarnir eru 
ókeypis og öll velkomin.

Óperugalatónleikar í Stapa á laugardag

Nokkrir viðburðir í Bókasafni 
Reykjanesbæjar í nóvember

Starf á endurvinnsluplani:
Starfið felur í sér móttöku og upplýsingagjöf til viðskiptavina, að annast 
gjaldtöku og eftirlit með gámasvæðinu. Starfið gæti verið hlutastarf.   

Starf í stöð:
Starfið felur í sér móttöku efnis frá fyrirtækjum, undirbúning þess til brennslu 
eða endurvinnslu. Vinnuvélaréttindi eru mikill kostur. Sömuleiðis kemur 
almenn tölvufærni sér vel en viðkomandi starfsmaður þarf að geta unnið við 
vigtun.  

Við leitum að fólki sem:
Hefur áhuga á að sinna fjölbreyttum verkefnum í umhverfi í stöðugri þróun 

Hefur ástríðu fyrir stöðugum umbótum og vill gera betur í dag en í gær 

Kröfur um menntun og færni: 
Góð almenn menntun, bílpróf er skilyrði 

Góð íslenskukunnátta er skilyrði 

Tölvufærni er kostur

Við viljum vera fleiri! 
Við í Kölku viljum gjarnan fjölga 
vinnufélögum okkar um tvo

Hægt er að sækja um á heimasíðu Kölku, kalka.is

Nánari upplýsingar um störfin veitir Davor í síma 8439213

Í Kölku vinna rúmlega 20 manns í dag en verkefnum fjölgar og Kalka þarf að stækka. 
Kalka hefur verið fyrirmyndarfyrirtæki í úttekt Creditinfo frá árinu 2020. Áhersla er lögð 
á gott vinnuumhverfi og að vinnufyrirkomulag sé sem sveigjanlegast. Í Kölku er starfs-
mannafélag  sem af og til bryddar upp á einhverju skemmtilegu fyrir sína félagsmenn.

8 // VÍKURFRÉTTIR Á SUÐURNESJUM 



Hollvinafélag Unu Guðmundsdóttur heldur aðalfund sinn og Unu-
hátíð sunnudaginn 17. nóvember. Aðalfundurinn hefst klukkan 14:00 
í Sjólyst og að honum loknum verður Unuhátíðin haldin klukkan 
15:00 í Tónlistarskólanum í Garði. Þann 18. nóvember hefði Una 
orðið 130 ára og verður þess minnst.

Á hátíðinni verða flutt tónlistaratriði bæði frá Tónlistarskólanum  og 
einnig koma fram þrjár tónlistarkonur með söng og píanó undirleik. 
Boðið er upp á kaffi, djús og meðlæti og eru öll hjartanlega velkomin.

Stjórn Hollvinafélags Unu.

Skáldsaga, ævisaga og rímur 
í bókasafni Sandgerðis

Bókasafn Suðurnesjabæjar í 
Sandgerði býður til bókmennta-
kvölds mánudaginn 18. nóv-
ember kl. 19:30-21.

Hallgrímur Helgason rithöf-
undur les upp úr nýjustu skáld-
sögu sinni Sextíu kíló af sunnu-
dögum.Kristín Svava Tómasdóttir 
rithöfundur segir frá og les upp 
úr ævisögu Dunu, Guðnýjar Hall-
dórsdóttur kvikmyndagerðarkonu. 

Þórarinn Eldjárn rithöfundur fer 
með kveðskap úr nýrri rímnabók 
sinni Dótarímur.

Bókmenntakvöldið er hluti við-
burða „Kynning á bókmenntaarf-
inum“ sem er samstarfsverkefni 
almenningsbókasafna á Suður-
nesjum, styrkt af Uppbyggingar-
sjóði Suðurnesja.

Öll velkomin, aðgangur er 
ókeypis.

Hollvinir Unu með  
aðalfund á sunnudaginn

NÝR ÞÁTTUR Á FÖSTUDÖGUM
YOUTUBE-RÁS VÍKURFRÉTTA OG VF.IS

ALÞINGISKOSNINGAR
laugardaginn 30. nóvember 2024

Kjörskrá og kjörstaðir í Suðurnesjabæ

Kjörskrá í Suðurnesjabæ vegna Alþingiskosninga sem fram fara  
þann  30. nóvember 2024, liggur frammi almenningi til sýnis í ráðhúsunum  

í Garði og Sandgerði frá 8. nóvember og fram að kjördegi.

Kjósendur eru hvattir til að kynna sér hvort nöfn þeirra séu á kjörskrá.  
Einnig er bent á kosning.is - Hvar á ég að kjósa? 

Athugasemdum við kjörskrá skal beint til Þjóðskrár.

Kjörfundur fyrir kjósendur í póstnúmerum 245  
og 246 Sandgerði er í Sandgerðisskóla.

Kjörfundur fyrir kjósendur í póstnúmerum 250 og 251 Garður er í Gerðaskóla.

Sérstök athygli er vakin á að kjósandi sem ekki hefur meðferðis  
persónuskilríki getur átt von á að fá ekki að greiða atkvæði.

Kjördagur Alþingiskosninga  30. nóvember 2024.

Kjörstaðir opna kl. 09:00 og loka kl. 22:00.

Á kjördag mun yfirkjörstjórn hafa aðsetur  
í Sandgerðisskóla sími 893 3730

 Yfirkjörstjórn Suðurnesjabæjar

TÍMABUNDIÐ LEYFI TIL SÖLU SKOTELDA Í SMÁSÖLU OG LEYFI TIL SKOTELDASÝNINGA
Upplýsingar til umsækjanda tímabundins leyfis fyrir sölu skotelda í smásölu og leyfis til skoteldasýninga  frá og með 28. 

desember 2024 til og með 6. janúar 2025.

Þeir aðilar sem hyggjast sækja um leyfi fyrir sölustað skotelda í smásölu og vegna skoteldasýninga í Reykjanesbæ, Suðurnesjabæ, 
Grindavík og Vogum fyrir og eftir áramót 2024-2025, ber að sækja um slíkt leyfi inn á logreglan.is/leyfi með rafrænum skilríkjum í 
gegnum island.is í síðasta lagi föstudaginn 29. nóvember 2024.  
Leyfi eru veitt að fullnægðum skilyrðum vopnalaga nr. 16/1998 og gildandi reglugerðar um skotelda.

Athugið:
• Umsóknaraðilar skila inn umsókn í síðasta lagi  29. nóvember 2024, 

á sudurnes@logreglan.is.
• Fylgigögn umsókna skulu berast slökkviliði viðkomandi sveitarfélags 

með rafrænum hætti.
• Umsóknir um sölustaði sem berast eftir 29. nóvember 2024 verða ekki 

teknar til afgreiðslu.
• Umsóknaraðilar skulu vera komnir með leyfin í hendur föstudaginn 

27. desember 2024.
• Óheimilt er að hefja sölu, nema söluaðilar hafi í höndum leyfisbréf 

frá lögreglu.
• Söluaðilar fá send leyfisbréf með rafrænum hætti.
• Sækja þarf um skoteldasýningar með fimm vikna fyrirvara  

– vegna skyldu HES til að auglýsa starfsleyfi. 

Sérstök athygli er vakin á eftirfarandi:
1. Leyfi eru aðeins veitt fyrir sölu skotelda að fyrir liggi umsögn viðkomandi 

slökkviliðs til aðstöðu og sölu skotelda, pökkunar- og geymslustaði.  
Einnig liggi fyrir leyfi lóðareiganda, húseiganda eða húsfélags ef um-
sækjandi er ekki umráðamaður lóðar eða húsnæðis þar sem sala á að 
fara fram og staðfesting tryggingafélags vegna sölu, geymslu og notkun 
skotelda.

2. Ef fyrirhugað er að selja úr skúrum eða gámum, skal vera búið að ganga 
frá slíkum sölustöðum fyrir kl. 16:00, föstudaginn 20. desember 2024 svo 
lokaúttekt geti farið fram á aðstöðu og öryggisþáttum.  Sölustaðir skulu 
vera minnst 25 fermetrar og búnir samkvæmt kröfum slökkviliðs við-
komandi sveitarfélags.

Tilgreina þarf ábyrgðarmann fyrir sölustað, sem hefur sérþekkingu á skoteldum og hefur náð 18 ára aldri. 
Að gefnu tilefni skal vakin athygli á að sala og meðferð skotelda er einungis heimil á tímabilinu frá og með 28. desember 2024 til og með 6. janúar 2025.

Leyfi til sölu á skoteldum í smásölu kr. 6.500. 
Leyfi til skoteldasýninga kr. 12.000.

Reykjanesbær 8. nóvember 2024. 
Lögreglustjórinn á Suðurnesjum.

Brekkustíg 39 - 260 Reykjanesbæ - Sími 444 2200

Lögreglustjórinn á Suðurnesjum

Samfélagsleg ábyrgð í sjötíu ár

„Ég er mjög bjartsýn fyrir hönd Heilbrigðis-
stofnunar Suðurnesja á þessum merku tíma-
mótum þegar stofnunin  fagnar sjötíu ára af-
mæli. Ég veit að hún hefur alla burði til að vera 
til algjörrar fyrirmyndar,.“segir Guðlaug Rakel 
Guðjónsdóttir en hún var skipuð forstjóri HSS 
til fimm ára frá 1. mars á þessu ári. 

Guðlaug Rakel er hjúkrunarfræðingur að 
mennt. Hún er einnig með meistaranám í 
viðskiptafræðum frá Háskóla Íslands (HÍ) og 
hefur jafnframt lokið ýmsum námskeiðum í 
lýðheilsuvísindum innan læknadeildar HÍ í 
tengslum við doktorsverkefni sem hún vann 
að um faraldsfræði notenda bráðamóttaka. 
Guðlaug Rakel hefur langa og víðtæka reynslu 
af stjórnunarstörfum, auk þess að hafa um 
árabil starfað sem hjúkrunarfræðingur. Frá 
árinu 2000 hefur hún sinnt ýmsum stjórn-
unarstörfum innan heilbrigðiskerfisins. Hún 
hefur lengst af verið stjórnandi á Landspítala, 
síðustu árin verið í starfi framkvæmdastjóra 
en haustið 2021 var hún sett tímabundið í 
embætti forstjóra Landspítala.

Hverjar eru helstu áskoranir Heilbrigðisstofn-
unar Suðurnesja á þeim tímamótum þegar 70 
ára afmælinu er fagnað?

„Þær eru nokkrar. Mér finnst fyrst og fremst 
að við þurfum að kynna þjónustuna og hvað 

HSS hefur uppá að bjóða sem er margt mjög 
gott og það verður að halda því til haga. 

Við verðum að styrkja það sem vel er gert 
og bæta það sem má bæta. Til þess að sjá 
hvað það er var ákveðið að halda íbúafund 
og fá það hreint frá íbúum svæðisins hvað 
stofnunin er að gera vel og hvar við gætum 
gert betur og það er heilmargt sem við getum 
gert betur. Til að taka það saman þá snýst það 
um jákvæða ímynd og byggja upp traust fyrst 
og fremst einnig kom skýrt fram að íbúar kalla 
eftir samfellu í þjónustunni. Ég held að það 
sé stóra málið.“

Hvernig finnst þér stofnunin standa hvað 
varðar þjónustu við Suðurnesjamenn?

„Almennt varðandi þjónustu við Suður-
nesjabúa held ég að við séum að standa okkur 
alveg þokkalega. Ímyndin er samt þannig 
íbúar segja að  það sé ekki hægt að komast 
að. Ég tel að það sé búið að snúa því við alveg 
ágætlega núna. Það er tiltölulega lítil bið eftir 
þjónustu á heilsugæslunni. Það hefur færst til 
betri vegar með betri mönnun.

Það eru alveg ótrúlega mörg tækifæri sem 
þessi stofnun hefur. Ég sé það þannig að 
Heilbrigðisstofnun Suðurnesja geti verið heil-
brigðisstofnun til fyrirmyndar. Það er margt í 
starfsemi stofnunarinnar sem er mjög burðugt 

og við getum vel byggt á. Engu að síður þurfum 
við að bjóða upp á fjölbreyttari þjónustu. 

Við höfum verið að vinna að því núna að 
veita aðgengi að krabbameinsskimun en 
samkvæmt lýðheilsuvísum embættis land-
læknis eru tæplega 3.000 konur sem hafa 
ekki komið í brjóstaskimun en hafa sannarlega 
átt að vera búnar að fara í skimun. Til þess að 
færa þjónustuna nær íbúunum þá ákváðum 
við að bjóða upp á skimun í heimabyggð í 
samvinnu við brjóstamiðstöð Landspítala og 
Heilsugæslu höfuðborgarsvæðisins. Þau eru 
núna í afmælisvikunni að koma hingað með 
tækin sín. Það er skemmst frá því að segja 
að það bókuðust upp nær allir tímar þannig 
að við erum að framlengja tímabilið sem 
konur hafa tök á að koma hingað til okkar í 
skimun. Við viljum að konur á Suðurnesjum 
geti skroppið í skimun, að það þurfi ekki að 
taka þrjá tíma að fara í skimun með því að fara 
í bæinn. Fólk á að geta skroppið í skimun og 
ég er mjög þakklát hvað það hefur verið tekið 
vel í þessa viðleitni að færa þjónustuna nær 
fólki og við erum þegar komnar með mörg 
hundruð bókanir í þessa tíma.“

Hvernig sérðu Heilbrigðisstofnun Suðurnesja 
þróast á næstu árum?

„Ég sé hana fyrst og fremst þróast þannig 
að hún verði mjög öflug fyrsta og annars stigs 
heilbrigðisþjónusta. Hún verður aldrei þriðja 
stigs heilbrigðisþjónusta. Ég held að það 
sem skiptir máli er að við eflum enn frekar 
heilsugæsluna og bráðamóttökuna okkar. Ég 

sé þjónustuna þróast þannig að Heilbrigðis-
stofnun Suðurnesja verði kennslusjúkrahús, 
viðurkennt kennslusjúkrahús og það skiptir 
verulega miklu máli til framtíðar.“

Hvað áttu við með kennslusjúkrahúsi?
„Að við séum viðurkennd stofnun til að 

vera kennslusjúkrahús. Heilsugæslan er það 
en sjúkrahúsið og bráðamóttakan hefur ekki 
fengið slíka viðurkenningu en við erum í þeirri 
vegferð núna. Þá verðum við að bjóða uppá 
ákveðin námstækifæri og leiðsögn. Við erum 
sannarlega að vinna í því núna þannig að fólk 
sem er í námi geti komið hingað í viðurkennt 
starfsnám.“

Það hefur oft í gegnum tíðina verið í umræð-
unni að það fjármagn sem HSS hefur fengið 
væri of lítið.

„Ég veit ekki um neina heilbrigðisstofnun 
sem fær of mikið fjármagn eða telur sig vera 
rétt fjármagnaða. Við þurfum að velta við 
öllum steinum og auðvitað er það alltaf þannig 
að það er hægt að gera betur. Það er hægt að 
fara betur með fjármagn. Þá er ég alls ekki að 
segja að stofnunin sé offjármögnuð, langt frá 
því. Við erum nýlega búin að senda frá okkur 
afkomuviðvörun til Heilbrigðisráðuneytisins 
um að við erum að keyra nokkur hundruð 
milljónir fram úr áætlun. Mér finnst það líka 
vera til alls fyrst að við upplýsum nákvæm-
lega hvernig staðan er og hvað við leggjum 
til að þurfi að gera. Við ætlum að taka þátt í 
því en við munum sannarlega reyna að sækja 
meira fjármagn.

Það sem stendur okkur fyrir þrifum er að 
það eru margir sem bíða eftir hjúkrunarheimili 
og bíða hér á stofnunninni. Það eru alltof fá 
hjúkrunarrými á svæðinu.“

Nú eruð þið með hjúkrunardeild sem er í 
raun biðdeild fyrir einstaklinga sem þurfa 
að komast á hjúkrunarheimili. Hvernig hefur 
það gengið?

„Það hefur í raun gengið ágætlega. Víði-
hlíð lokaði í Grindavík og skjólstæðingar komu 
þaðan og hingað. Þeir eru flestir farnir inn á 
þau hjúkrunarheimili þar sem þeir óskuðu eftir 
að fá heimilisfesti. Við erum með marga skjól-

HEILBRIGÐISSTOFNUN SUÐURNESJA

Við höfum verið að vinna að því núna að 

veita aðgengi að krabbameinsskimun 

en samkvæmt lýðheilsuvísum embættis 

landlæknis eru tæplega 3.000 konur 

sem hafa ekki komið í brjóstaskimun ...

HSS hefur alla 
burði til að 
vera til fyrir-
myndar
– segir Guðlaug Rakel Guðjónsdóttir, nýráðinn 
forstjóri Heilbrigðisstofnunar Suðurnesja



stæðinga núna sem bíða eftir hjúkrunarheimili 
og það gengur of hægt. Og önnur starfsemi 
tefst á meðan.“

Hvað með mönnun stofnunarinnar. Á HSS 
starfa um 400 mannsí 250 stöðugildum. 
Hvernig gengur að manna stofnunina?

„Ég ætla alveg að vera Pollýanna þarna. 
Mér finnst það ganga alveg ágætlega núna 
að manna. Mér finnst mikil jákvæðni í garð 
stofnunarinnar. Ég held að þar sem íbúar hafi 
helst gagnrýnt stofnunina fyrir, og kom fram 
á íbúafundinum, að það væri ekki nógu mikill 
stöðugleiki í mönnuninni, það væru alltaf nýir 
og nýir einstaklingar. Með því að vera núna 
með meira af fastráðnu starfsfólki þá erum við 
að mæta þessari þörf og þeirri sjálfsögðu kröfu 
íbúa um stöðugleika í mönnun. Mér finnst við 
vera á réttri leið varðandi mönnun.“

Þú nefndir lýðheilsuvísa. Hvernig eru þeir 
hérna suður með sjó?

„Takk fyrir að spyrja um þetta. Þetta er það 
fyrsta sem ég rak augun í þegar ég tók við 
starfi forstjóra hér að lýðheilsuvísar embættis 
landlæknis eru með allt öðrum hætti hér en 
annars staðar á landinu.

Hér eru marktækt fleiri sem telja líkamlega 
og andlega heilsu vera lélega eða sæmilega. 
Eins og ég sagði áðan voru færri sem komu 
í krabbameinsskimanir. Það sem við þurfum 
líka að horfa á núna með lýðheilsuvísana 
sem birtust fyrir um mánuði síðan að það 
eru marktækt fleiri einstaklingar átján ára og 
yngri sem eru á þunglyndislyfjum. Við þurfum 

að horfa á hvernig Heilbrigðisstofnun Suður-
nesja getur komið til móts við þetta. Hvernig 
erum við að sinna unga fólkinu? Hvernig 
erum við að sinna eldra fólkinu? Og hvernig 
getum við horfst í augu við það að hérna er 
það líka þannig að það eru fleiri sem fresta 
því að koma í heilbrigðisþjónustu og panta 
sér tíma út af kostnaði. Við þurfum að skoða 
þetta. Þess vegna var það frábær ákvörðun 
sem heilbrigðisráðherra tók um daginn að 
lækka umtalsvert komugjöld varðandi brjós-
taskimunina úr rúmum 6.000 krónum í 500 
krónur. Þetta skiptir máli.“

Ertu með skýringar á þessu með lýðheilsu-
vísana, af hverju þetta er með öðrum hætti 
hér en annars staðar?

„Ég held að það séu mjög margir þættir. 
Samsetning íbúa er með öðrum hætti. Það eru 
fleiri íbúar sem eru af erlendu bergi brotnir. Ég 
held að það geti verið ein skýring. Við þurfum 
að ná til þeirra. Það er mjög mikilvægt. Það er 
líka þannig að það er fleira ungt fólk. Það er 
meira óöryggi varðandi atvinnu og menntunar-
stigið er aðeins öðruvísi. Ég held að það séu 
mjög margir þættir sem skipta þarna máli.

Ég held að við á Heilbrigðisstofnun Suður-
nesja getum verið ákveðin fyrirmynd varðandi 
lýðheilsu og hreyfingu. Hvernig getum við 
hjálpað til við það? Við vorum til dæmis núna 
að láta útbúa sérstaka bolta fyrir börn sem 
koma í tveggja ára og fjögurra ára skoðun. Þau 
fá þessa bolta og skilaboðin í því eru hreyfing.“

Þú nefndir hvar stofnunin er stödd varðandi 
þjónustu sem hún getur veitt. Það nær ekki 
til skurðdeildar og tengist þar af leiðandi 
fæðingardeild. Er þetta bara eitthvað sem 
er farið og verður aldrei aftur?

„Ég held að maður eigi aldrei að segja 
aldrei. Allar svona breytingar þurfa að 
ígrundast mjög vel, sérstaklega út frá mönnun 
og fjölda aðgerða. Þú þarft að hafa ákveðinn 
fjölda aðgerða til að geta tryggt gæði og ör-
yggi. Ef að þú nærð því ekki, þá er ekki sér-
staklega skynsamlegt að gera þær. Aftur á 
móti þá held ég að við getum skoðað fyrst eitt-
hvað annað, eins og að bjóða upp á speglanir. 
Ég held að það sé eitthvað sem við ættum að 
skoða. Ég er ekki viss um að við séum stödd 
þar núna að opna skurðstofur.

Af því að þú nefnir fæðingardeild, þá er fólk 
almennt ánægt með þjónustuna sem þar er 
veitt. Það skiptir alveg geysilega miklu máli.

Auðvitað heyrir maður líka það sem betur 
má fara og við viljum heyra það. Við viljum sjá 
óhreina þvottinn. Það er sérstaklega gott og 
gaman að heyra það sem vel er gert, því þá 
getur maður líka styrkt það áfram.“

Þú ert nýkomin til starfa á HSS. Hvernig er 
þín upplifun af stofnuninni? Var þetta verra 
eða betra en þú áttir von á?

„Þetta er bara mjög svipað og ég átti von 
á. Mér finnst þetta geysilega skemmtilegt. 
Markmiðið er að byggja upp þessa jákvæðu 
ímynd og traust til stofnunarinnar. Það er mitt 
markmið, það er bara þannig.

Það er bæði kostur og galli að vera ekki 
héðan og þekkja ekki samfélagið. Það er 
kostur af því að þá veit maður ekki alla söguna 
og tengingar en það getur líka verið galli.

Það sem mér fannst líka skipta miklu 
máli var að hitta bæjarstjórana og bæjarfull-
trúana í sveitarfélögunum á Suðurnesjum og 
finna hvað það er mikill metnaður gagnvart 
stofnuninni, mikil vænting og væntumþykja. 
Mér finnst það skipta miklu máli og samstarfið 
er mjög gott.“

Þú hefur verið í framlínu heilbrigðismála og 
með mikla reynslu sem mun nýtast þér á HSS, 
er það ekki?

„Ég hef það og til margra ára og það nýtist 
manni. Ekki síður er það allt þetta tengslanet 
sem skiptir svo miklu máli og það skiptir mjög 
miklu máli að hafa reynslu þegar maður kemur 
inn í svona starf.“

Hvað með sjálfa þig, ertu sveitastelpa eða 
ertu að koma úr borginni?

„Ég er alin upp í borginni en á ættir að rekja 
á Snæfellsnes og þangað liggja mínar rætur.“

Sjötíu ára afmæli HSS eru stór tímamót og 
þið ætlið að halda upp á það?

„Já, við ætlum að halda upp á það með 
þeim hætti og við ætlum að vera með afmælis-
viku. Við ætlum að gera ýmislegt til að vekja 
athygli á því sem hér er unnið. Við verðum 
með fyrirlestra og svo verður afmælisboð á 
afmælisdeginum. Við ætlum að kynna stefnu-
mótun stofnunarinnar á afmælisdeginum sem 
er um margt merkileg því hún er með aðkomu 
mjög margra, íbúa, starfsfólks og fleiri og fleiri 
sem hafa komið að þeirri stefnumótun.“

Hverjir eru lykilþættir í stefnumótuninni sem 
þið ætlið að vinna að?

„Það er þjónustan og traustið. Það er einn 
þáttur í stefnumótuninni að stofnunin sé 
sjálfbær. Það eru miklar og ríkar kröfur gerðar 
til stofnunarinnar með alþjóðaflugvöllinn hér 
við hliðina á okkur og einnig eru ríkar kröfur 
sem náttúran leggur á stofnunina, við þurfum 
að vera sjálfbær.“

Þú þarft að hafa ákveðinn fjölda 

aðgerða til að geta tryggt gæði og 

öryggi. Ef að þú nærð því ekki, þá er 

ekki sérstaklega skynsamlegt að gera 

þær. Aftur á móti þá held ég að við 

getum skoðað fyrst eitthvað annað, 

eins og að bjóða upp á speglanir ...

Það er bæði kostur og galli að vera ekki 

héðan og þekkja ekki samfélagið. Það 

er kostur af því að þá veit maður ekki 

alla söguna og tengingar en það getur 

líka stundum verið galli ...

Fullkomin tæki og bún-
aður við opnun Sjúkrahúss 
Keflavíkur 1954
– Margt gerst í merkilegri starfsemi 
á sjötíu árum 

Sjúkrahúsið í Keflavík var vígt formlega hinn 18. 
nóvember 1954. Séra Björn Jónsson, sóknarprestur 
í Keflavík, vígði sjúkrahúsið en Guðjón Samúelsson, 
húsasmíðameistari ríkisins, teiknaði það.

Í upphafi voru rými fyrir 25 sjúklinga og tæki 
og búnaður var með fullkomnasta móti. Fyrsti 
framkvæmdastjóri sjúkrahússins var Guðmundur 
Á. Ingólfsson sem starfaði fram til ársins 1970. 
Sjúkrahúslæknir var Bjarni Sigurðsson, hjúkrunar-
konur voru tvær, þær Líney Sigurbjörnsdóttir og 
Margrét Árnadóttir, en auk þeirra störfuðu sjö 
manns á sjúkrahúsinu.

Fljótlega kom upp umræða um stækkun sjúkra-
hússins þar sem fólksfjölgun var mikil á svæðinu. 
Það var þó ekki fyrr en árið 1975 sem fyrsta skóflu-
stungan að B-álmu sjúkrahússins var tekin af Val-
gerði Pétursdóttur og var húsnæðið tekið í notkun 
árið 1981. Sjúkrarúmum var með þessu fjölgaði 
um þrettán þannig að þau urðu alls 38. Við þau 
tímamót var sjúkrahúsinu skipt upp í tvær deildir, 
sjúkradeild og fæðinga- og kvensjúkdómadeild.

Heilsugæsla opnaði að Sólvallagötu árið 1975 
en Guðjón Klemenzson, læknir, tók fyrstu skóflu-
stunguna að nýrri heilsugæslustöð árið 1982 og hún 
var tekin í notkun vorið 1984. Heilsugæslustöðvar 
voru síðar settar á fót í Grindavík, Sandgerði, Garði 
og Vogum.

Árið 1992 var hjúkrunarheimilið Víðihlíð í 
Grindavík formlega opnað.

Í upphafi árs 1998 voru sjúkrahúsið og heilsu-
gæsla sameinuð undir merkjum Heilbrigðisstofn-
unar Suðurnesja.

Síðla árs 1996 var samningur gerður við heil-
brigðisráðuneytið um byggingu þriggja hæða við-
byggingar, 3.000 fermetra að flatarmáli. Þar átti að 
vera legudeild með 26 sjúkrarúmum á annarri hæð 
hússins en ákvörðun yrði síðar tekin um ráðstöfun 
þriðju hæðarinnar.

Ingibjörg Pálmadóttir, heilbrigðisráðherra, tók 
fyrstu skóflustunguna að byggingunni árið 1998 og 
var fyrsti áfangi hennar tekinn í notkun undir lok árs 
2001. Árið 2004 var svo opnuð ný kapella, nýupp-
gert anddyri og endurbætt slysa- og bráðamóttaka.

Nýjar og glæsilegar skurðstofur voru teknar í 
notkun á HSS árið 2008 en skurðþjónusta var lögð 
af á stofnuninni árið 2010.

Í apríl 2022 fluttu röntgen- og rannsóknardeild 
í endurbætt  og stærra húsnæði.

Haustið 2023 opnaði ný glæsileg sjúkradeild á 
þriðju hæð D-álmu og á fyrstu hæð D-álmu ný og 
þrefalt stærri slysa- og bráðamóttaka.

Í október 2023 var ný hjúkrunardeild opnuð á 
annarri hæð D-álmu. Byrjað var með tíu rými sem 
síðan átti að auka rólega upp í nítján rými. Strax 
eftir rýmingu í Víðihlíð í Grindavík þann 11. nóv-
ember voru rýmin orðin 21 og síðan vegna mikillar 
vöntunar á hjúkrunarrýmum var ákveðið að auka 
upp í 32 rými í janúar 2024.

Þann 10. nóvember 2023 þurfti að rýma hjúkr-
unarheimilið Víðihlíð vegna jarðhræringa og það 
hefur ekki verið opnað aftur. Allir íbúar Víðihlíðar 
voru fluttir á HSS. Að sama skapi hefur heilsu-
gæslan í Grindavík ekki verið starfandi þar síðan.

Í dag starfa hjá Heilbrigðisstofnun Suðurnesja 
378 starfsmenn í 276 stöðugildum.

Í maí 2024 var HSS tilnefnt til Nýsköpunarverð-
launa hins opinbera og lenti í öðru sæti fyrir það 
verkefni sykursýkismóttökunnar að nota gervi-
greind til að greina breytingar í augnbotnum.

Í september 2024 hlaut HSS viðurkenningu fyrir 
að vera fyrsta opinbera stofnunin sem er komin 
með allan sinn bílaflota á umhverfisvæna orku. 
Settar voru upp hleðslustöðvar í ágúst 2022 og 
komu rafbílarnir stuttu seinna.

Samantekt afmælisnefnd HSS október 2024.

Heilbrigðisstofnun Suðurnesja hefur alla tíð notið velvildar 
og stuðnings í samfélagsinu á Suðurnesjum. Hér er verið 
að afhenda gjöf frá Sparisjóðnum í Keflavík. Mynd úr safni VF

Mjög meðvituð um 
heilsusamlegan lífsstíl
– segir Hafdís Lilja Guðlaugsdóttir, teymisstjóri heilsueflandi mót-
töku á heilsugæslunni en þar fer fram margvísleg þjónusta vegna 
sjúkdóma sem margir tengja við lífsstíl í nútímasamfélagi.
Á heilsugæslunni er víðfem þjónusta, meðal 
annars heilsueflandi móttaka, sykursýkis-
móttaka, þjónusta við eldra fólk og þá sem 
glíma við offitu. Þá er augnbotnamyndataka 
nýjung á heilsugæslunni hjá Heilbrigðis-
stofnun Suðurnesja. Hafdís Lilja Guðlaugs-
dóttir er teymisstjóri heilsueflandi móttöku.
„Já, þetta er ansi fjölbreytt hjá okkur. Sykur-
sýkismóttaka hefur verið starfandi síðan 2001. 
Við erum við með um tólf hundruð manns í 
eftirliti. Þar kemur fólk með sykursýki; týpu 
eitt og týpu tvö, margir með insúlíndælur sem 
við erum að setja upp og einnig margir bara 
með sykurnema, sem eru í insúlínmeðferð.

Það sem er nýtt í okkar þjónustu er augn-
botnamyndataka, sem við erum með í sam-
starfi við Retina Risk og þeir gráða myndirnar 
fyrir okkur. Þetta var eiginlega það sem 
vantaði upp á heildræna þjónustu hjá okkur 
því við erum að fylgjast með tilkomu fylgikvilla. 
Okkur vantaði þetta, þetta var svona laus endi 
sem við þurftum að biðja fólk að fara með 
til augnlæknis og sumir gerðu en aðrir ekki, 
eins og gengur.

Svo erum við með móttöku fyrir einstaklinga 
sem lifa með offitu og þar er að koma inn mikið 
af nýju fólki sem er að hefja meðferð, svo 
eru aðrir sem eru jafnvel búnir að fara í efna-
skiptaaðgerðir og fleira. Það er fólk sem þarf 
líka að koma inn í eftirfylgd, þetta eru allt lang-
vinnir sjúkdómar sem þarf í rauninni að fylgja 
eftir alla ævi. Síðan erum við með þjónustu 

fyrir eldra fólk, þar erum við að taka stöðuna 
á heilsufari, lyfjameðferðum, þörf fyrir meiri 
þjónustu, bæði félags- og hjúkrunarþjónustu 
og jafnvel að sækja um hjálpartæki heim.“

OFFITA ER VAXANDI VANDAMÁL

„Það sem er á döfinni hjá okkur núna er að 
fara af stað með móttöku fyrir börn sem lifa 
með offitu. Lýðheilsuvísar hafa sýnt að þörfin 
er mjög mikil og við erum á fullu í þeirri vinnu, 
það sem hefur helst verið er að það vantar 
starfsfólk til að vinna það, og svo höfum við 
áhuga fyrir að fara af stað líka fyrir sjúklinga 
með lungna- og hjartasjúkdóma. Þetta eru 
langtímasjúkdómar þannig að meðferðin er 
hugsuð til lengri tíma.“

Eru tengingar á milli þessara sjúkdóma, t.d. 
offitu og sykursýki?

„Jú, það eru tengingar af því leytinu til að 
sykursýki getur verið fylgikvilli þess að vera 
of þungur. Það er röð af fylgikvillum og þetta 
er einn af þeim. Þyngdin getur oft skipt máli 
í meðferðinni, af því að sjúkdómurinn getur 
versnað ef að sjúklingurinn þyngist of mikið 
og aftur lagast við það að léttast. Þannig að 
tengingarnar eru víða en ekki alveg eins og 
oft hefur verið talað um. Sykursýki tvö er ekki 
áunnin sjúkdómur, þetta er í genunum okkar 
og getur komið upp við ýmiss konar aðstæður, 
t.d. við að lenda í áfalli eða þyngjast mikið.“

En offita og offita barna er vaxandi vandamál 
í nútímasamfélagi.

„Þetta er vaxandi vandamál um allan heim 
og í nútímasamfélagi. Þessir lýðheilsuvísar 
sýna að við stöndum sérlega illa þarna, eða á 
maður að segja að sjúkdómurinn er algengari 
hér en annars staðar og mikil þörf á að grípa 
þar inn í. Við höfum verið í samtali við heilsu-
skólann á Landspítalanum og þau eru boðin 
og búin að aðstoða okkur á allan hátt varðandi 
þetta. Þannig að þetta er áskorun sem við 
ætlum að fara í.“

Hefur þetta verkefni verið lengi í gangi?
„Já, við erum eiginlega búin að vera að 

undirbúa okkur þannig að við höfum margar 
fagstéttir innan stofnunarinnar sem hafa 
komið þarna að borði til að skoða hvernig 
staðan er hjá okkur, hvað getum við gert. það 
er eins og mæðraverndin og ungbarnaverndin, 
skólahjúkrun, sálfræðingar, barnalæknir, 
hjúkrunarfræðingar og næringarfræðingur 
sem hafa komið að þeirri undirbúningsvinnu. 
Við erum búin að vera að leggja grunn að og 
viða að okkur upplýsingum og hvað getum við 
gert, þverfaglega. Og í teymi í heilsueflandi 
móttöku eru læknar, hjúkrunarfræðingar, 

Dagleg starfsemi hjúkrunardeildar snýst um að hjálpa skjólstæðingum sem eru að bíða 
eftir að komast í önnur úrræði við þeirra daglegu athafnir. Vigdís Elísdóttir er deildarstjóri 
hjúkrunardeildar og hún segir starfsfólk deildarinnar eiga allt hrós skilið en hjúkrunardeildin 
hefur vaxið hratt síðasta árið, meðal annars vegna rýmingar Grindavíkur en íbúar Víðihlíðar 
hafa bæst í hóp skjólstæðinga hjúkrunardeildar HSS.

„Deildin okkar sérhæfir sig í að taka á móti 
skjólstæðingum, bæði frá sjúkradeildinni og 
eins frá Landspítalanum, sem eru að bíða 
eftir að komast í hjúkrunarrými. Þetta eru 
einstaklingar sem geta orðið ekki farið heim 
aftur, þannig að þetta er svona biðrýmisdeild 
í rauninni,“ segir Vigdís.

Hvað eru margir skjólstæðingar á deildinni?
„Í dag eru þrjátíu einstaklingar í biðrými 

hjá okkur og tveir í hvíldarúrræði frá heima-
hjúkrun. Þeir hafa tvö til fjögur pláss sem þeir 
fá að hlaupa í til þess að bregðast við vanda 
sem er kominn í neyð heima.

Þetta er tiltölulega ný deild, ekki satt?
„Jú, við opnuðum hérna 5. október í fyrra. 

Við vorum búin að vera saman með D-deild-
inni [sjúkradeildinni] í rúman mánuð, svo 
fór D-deildin í glænýtt húsnæði upp á þriðju 
hæð og við sem tilheyrum hjúkrunardeildinni 
urðum eftir með sjö skjólstæðinga. Þannig 
byrjaði boltinn að rúlla.“

STARFSFÓLKIÐ HEFUR HALDIÐ UPPI HEIÐRI 
DEILDARINNAR

Og þann tíunda nóvember á síðasta ári urðu 
talsverðar breytingar á starfsemi deildarinnar.

„Jú, þá fengum við ansi stóran bolta í fangið 
við rýminguna í Grindavík. Skjólstæðingar úr 
Víðihlíð komu hingað inn, þeir komu hingað 
á deildina og líka upp á þriðju hæð. Við bara 
settum í öll rúm sem við gátum.

Það komu tuttugu einstaklingar og daginn 
eftir fór stór hluti þeirra inn á Grund og Vífil-
staði, svo fór einn á annað hjúkrunarheimili. 
Þannig að það dreifðist aðeins en eftir sátum 
við hér með átján manns sem voru komin í 
rúm.“

Vigdís segir að fjöldi skjólstæðinga hafi verið 
kominn í fimmtán þegar rýming Grindavíkur 
átti sér stað og urðu átján eftir að búið var að 
færa hluta þeirra á önnur hjúkrunarheimili. 
„Svo smám saman komu Grindvíkingarnir sem 
fóru í burtu til baka. Þannig að það stækkaði 
hratt hjá okkur og boltinn varð svolítið stór – 
og mitt í öllu þessu, sem við vorum að bæta við 

þessum skjólstæðingum, þá voru miklar fram-
kvæmdir í gangi á deildinni. Þannig að hér var 
ys og þys í október, nóvember og desember. 
Þannig að þegar jólafríið var, og allir iðnaðar-
mennirnir voru farnir, þá var svona logn á einni 
nóttu eiginlega.“

Í lok árs var kominn upp erfið staða á Land-
spítalanum vegna fráflæðisvanda og þá var 
óskað eftir að hjúkrunardeildin á HSS yrði 
stækkuð. „Þá var bætt við tíu rýmum, þannig 
að við vorum allt í einu komin með þrjátíu og 
þrjú rúm í byrjun janúar. Boltinn óx mjög hratt. 
Við höfðum varla undan við að átta okkur á í 
hvaða stöðu við vorum, fólk kom í rúm og við 
reyndum að gera okkar besta sem við gátum.“

Hvernig hefur gengið að manna þessar stöður 
sem fylgja þessari stækkun?

„Þetta hefur ekki alltaf verið auðvelt og það 
er búið að mæða heilmikið á starfsfólkinu, það 
hefur oft verið mjög undirmannað, en það er 
búið að standa sig frábærlega og hafa haldið 
uppi heiðri deildarinnar myndi ég segja. Það á 
allt hrós skilið, þetta starfsfólk sem hér er, því 
það hefur lagt mikið á sig, komið á aukavaktir 
og hlaupið aðeins hraðar þegar það þurfti.“

Nú ert þú nýbúin að halda upp á tuttugu ára 
starfsafmæli á HSS. Er það tilfellið að starfs-
fólk ílengist hér á heilbrigðisstofnunni?

„Hér er mjög gaman að vinna og ég var svo 
lánsöm að byrja á D-deildinni á sínum tíma, 
árið 2004. Þar fékk ég mjög góðan lærdóm 
og góðan tíma, svo færði ég mig yfir í heima-
hjúkrun árið 2013 og svo hingað. Þannig að 
ég hef ekki farið mjög víða í húsinu en aðeins 
– og alltaf jafn gaman. Yndislegt samstarfsfólk 

í öllu húsinu. Allir eru mjög samstíga og taka 
höndum saman þegar eitthvað er í gangi. Ég 
er mjög þakklát fyrir að hafa valið að koma á 
HSS á sínum tíma.“

Það hefur þá verið mjög gott að hafa þannig 
starfsfólk þegar að þessi gríðarlega stækkun 
á sér stað.

„Já, ég myndi segja það – og þá sem höfðu 
reynslu, bæði hér og svo fylgdi með starfsfólk 
úr Víðihlíð. Það kom inn eftir því sem það gat. 
Fólk var í óviðjafnanlegum aðstæðum, ekki 
bara skjólstæðingarnir heldur líka íbúarnir – 
og það voru þeir sem voru að vinna í Víðihlíð. 
Með þeim hefur deildin vaxið og stækkað.“

Er komið jafnvægi á deildina eða sérðu fram á 
að hún muni stækka meira á næstunni?

„Það er komið jafnvægi en ég veit nú ekki 
hvernig við ætlum að stækka meira,“ segir 
Vigdís og hlær. „Þá verð ég nú að fara að setja 
upp kojur og við höfum stundum grínast með 
það. Stelpurnar svitna þegar maður talar um 
að nú eigi að fara að leggja einn inn; „og hvar 
ætlarðu að koma honum fyrir?“

„Nú bara setjum við upp kojurnar.“
„Og hvernig eiga þeir að fara upp í koj-

urnar?“
En við bara gerum það sem við getum. Það 

þýðir ekkert annað en að hugsa í lausnum en 
við stækkum ekki mikið meira úr þessu. Þetta 
er alveg ágætt en við þurfum að hlúa að starf-
seminni, gera þetta vel þannig að öllum líði 
vel og þegar fólk fari frá okkur sé það sátt og 
ánægt. Um það snýst þetta.“

Boltinn hefur vaxið mjög hratt

Víðihlíð í Grindavík eftir eftir hamfarirnar þann 
10. nóvember 2023. Ljósm.: Vilhelm Gunnarsson

næringarfræðingur, sálfræðingur og sjúkra-
liði – þannig að við störfum þverfaglega og 
verður áfram í allri okkar vinnu.“

Þú nefnir ljósmæðravaktina t.d. í þessu sam-
hengi. Er offita arfgeng?

„Offita er arfgeng. Hún er það og þegar 
verðandi foreldrar eiga von á barni, þá er 
fólk tilbúið til að skoða hlutina á annan hátt. 
Maður er móttækilegur á þessum tíma í lífinu, 
að skoða lífsstíl og annað. Þannig að þetta 
er arfgengt eins og sykursýkin.“

Þannig að þetta er ekki bara lífsstílssjúk-
dómur?

„Nei, nei. Lífsstíll er alltaf hluti af með-
ferð, það er bara þannig, en þetta er svolítið 
flókið og við erum að tala um lífsstílsmóttöku 
eða heilsueflandi móttöku þegar við erum 
í rauninni að halda utan um ákveðna sjúk-
dóma og við þurfum auðvitað að vita hvernig 
þeir þróast, fylgikvilla og hvað við þurfum að 
leita eftir og skoða en lífsstíllinn er alltaf hluti 
af meðferðinni – og mjög mikilvægur hluti 
af meðferðinni. Það á við um okkur öll, lífs-
stíllinn skiptir máli. Að við séum að sofa vel, 
að við séum ekki yfir okkur í streitu, streita 
getur verið ágæt af því að hún hvetur okkur 
til dáða en hún getur líka verið svakalega 
meiðandi, að við séum í andlegu jafnvægi, 
félagslegi þátturinn sé í lagi, að við séum að 
hreyfa okkur reglulega og hugsa um góðar 
matarvenjur. Þetta skiptir allt máli fyrir okkur 
öll.“

Þú talar um andlega vellíðan, eru þá sál-
fræðingar eða geðlæknar starfandi hérna 
með ykkur á deildinni?

„Já, við búum svo vel á þessari heilsugæslu 
að hafa rosalega gott þverfaglegt teymi þar. 
Bæði geðheilsuteymi þar sem koma að nokkir 
fagaðilar, þar á meðal geðlæknir og félags-
ráðgjafi og fleiri, og svo sálfræðiteymið okkar. 
Þannig að við erum að funda reglulega með 
þeim í heilsueflandi móttöku og við getum 
alltaf sent beiðnir um þjónustu til þeirra. Þau 
eru bæði að veita einstaklingsþjónustu og 
mikið af námskeiðum sem nýtast mjög vel 
fyrir fólk. Svo er þetta geðheilsuteymi fyrir 
flóknari mál, þannig að aftur þá stöndum við 
mjög vel hérna á HSS varðandi það.

Fólk sem kemur hingað til ykkar, er það með-
vitað um heilsueflingu og þörfina á henni?

„Jú, ég held að allir séu meðvitaðir um það 
og fólk kemur í eftirlit og segir: „Nú er ég með 
allt niðrum mig.“

„Og hvað ertu með niðrum þig?“ spyr ég. 
Þá er grunnurinn kannski rosalega góður 
en ég borðaði kannski aðeins meira nammi 
eða hreyfði mig minna síðasta mánuðinn. 
Það er enginn fullkominn alltaf en ég held 
að almennt séð þá erum við mjög meðvituð 
um heilsusamlegan lífsstíl.“

– Reynt að færa þjónustuna nær skjólstæðingunum
Andrea Klara Hauksdóttir, hjúkrunardeildarstjóri heilsugæslu HSS, segir starfsemi heilsu-
gæslunnar viðamikla, heilsugæslan sinni um tuttugu þúsund skjólstæðingum á öllum aldri 
og verkefnin eru jafn ólík og þau eru mörg.

„Við erum með þrjátíu starfsmenn sem eru 
hjúkrunarfræðingar og sjúkraliðar, svo erum 
við með um fimmtán lækna, þannig að þetta 
er orðin ansi stór heilsugæsla,“ segir Andrea. 
„Við erum með um tuttugu þúsund skjól-
stæðinga, svo það er af nógu af taka. Við 
erum með mæðravernd uppi á ljósmæðra-
vakt sem tilheyrir heilsugæslunni, þannig að 
þær aðstoða okkur líka. Svo erum við líka 
með næringarfræðing og sálfræðinga. Þetta 
er fjölbreyttur hópur.“

Þannig að þau koma víða að þessi verkefni 
sem þið eruð að fást við?

„Já, algjörlega. Við erum náttúrulega með 
þessa lögbundnu þjónustu sem er; mæðra-
vernd, ungbarnavernd, heilsugæsla í grunn-
skólum, við erum með hjúkrunarfræðinga 
í tíu grunnskólunum hér á Suðurnesjum. 
Svo erum við með öfluga hjúkrunarmóttöku 
sem sinnir mörgum flóknum verkefnum. Svo 
gerum við rannsóknir hér á heilsugæslunni; 
hjartalínurit, spírómetríu, sem eru öndunar-
mælingar, heyrnarmælingar og minnispróf 
fyrir fólk – þannig að þetta er mjög fjölbreytt. 
Það er mjög fjölbreytt að vinna á heilsu-
gæslu.“

Fer öll starfsemin fram innan veggja HSS eða 
er henni dreift um bæinn, hvernig er það?

„Sálfræðiþjónustan okkar er á Hafnargötu 
90, að öðru leyti erum við hér í húsinu. Við 
höfum fengið smá stækkun, nú er búið að 
flytja hjúkrunarmóttökuna og þar af leiðandi 
fengum við fleiri læknastofur inn á ganginn og 
það er mikil bót fyrir okkur. Við erum að vísu 
með skólahjúkrunarfræðingana í skólunum 
en þær hafa líka aðstöðu hér hjá okkur.“

Væntanlega hefur verið full þörf fyrir 
stækkun með stækkandi samfélagi?

„Alveg klárt mál. Við vorum með sjö 
hundruð fermetra sem átti að þjónusta allan 
þennan skjólstæðingahóp og það gekk auð-
vitað ekkert alltaf mjög vel. Það varð að finna 
rými fyrir þjónustuna því maður vill hafa stofu 
þar sem maður er að taka á móti skjólstæð-
ingum. Við reynum að gera okkar besta í því.“

HEILSUGÆSLAN AÐLAGAST AÐSTÆÐUM 
HVERJU SINNI

Það hefur mætt talsvert á heilsugæslunni 
undanfarin ár, í tengslum við heimsfaraldur 
og annað slíkt.

„Jú, heldur betur. Við höfum heldur betur 
mátt aðlaga okkur að breyttum aðstæðum og 
gerum það hverju sinni. Við erum líka með 
allskonar átök í gangi, núna erum við með 
bólusetningarátak og erum þar af leiðandi 
með hópbólusetningar. Við erum að úthýsa 
því í rauninni því við framkvæmum þær ekki 
hérna innanhúss, því við erum líka með svo-
lítinn bílastæðavanda og húsnæðisvanda, 
þannig að við höfum verið að taka stóra 
hópa í Hljómahöllina og höfum boðið upp á 
bólusetningar í Vörðunni í Sandgerði og líka 
í Vogum. Svo er ánægjulegt að segja frá því 
að við erum að fara að opna heilsugæslusel 
í Vogunum vonandi fyrir jólin.“

Þannig að þetta er bara aukin þjónusta við 
skjólstæðinga, að mæta á staðinn.

„Já, við erum að reyna það. Við erum 
líka að reyna að færa þjónustuna nær skjól-
stæðingunum. Það stendur til að opna heilsu-
gæslusel í Suðurnesjabæ á næsta ári og það 

er í ferli núna. Þetta verður betri þjónusta við 
skjólstæðinga í sínu heimahéraði.“

Hvernig er með mönnun á þessu öllu? 
Hvernig gengur að manna svona deild?

„Það sem okkur skortir helst núna í augna-
blikinu eru hjúkrunarfræðingar. Þeir eru nú 
ekki á hverju strái en við reynum að gera eins 
vel og við getum. Við vorum áður í svolitlum 
læknaskorti sem horfir nú til betri vegar en 
við höfum núna gripið til þess ráðs að stofna 
heilsugæsluteymi fyrir skjólstæðinga, þar 
sem að í staðinn fyrir að tilheyra einhverjum 
heilsugæslulækni þá er fólk skráð í teymi, 
sem er þverfaglegt með hjúkrunarfræðingi, 
lækni og sjúkraliða eða ritara, sem halda 
um þeirra mál. Þannig að eftirfylgd og þessi 
þjónusta sem skjólstæðingar þurfa ætti ekki 
að detta niður. Þetta á náttúrulega sérstak-
lega við einstaklinga sem eru með lang-
tímasjúkdóma og slík vandamál, það eru 
minni áhyggjur af þeim sem eru hraustir 
en við reynum að leggja áherslu á að sinna 
þjónustunni vel.“

Þannig að þeir hafi aðgang að fólki sem þeir 
þekkja og þekkir þeirra sögu.

„Já, það er stefnan. Það er sami hópurinn, 
það eru sömu læknar í hverju teymi og það 
eru tveir til þrír hjúkrunarfræðingar, málin 
þeirra eiga að vera gripin ef eitthvað kemur 
upp á. Þetta er að vísu ekki akútþjónusta, 
þetta heilsugæsluþjónusta og hún er ekki 
bráðaþjónusta. Þannig að það getur tekið 
tvo, þrjá daga að fá svar – en ef einn læknir 
fer í frí þá er annar sem grípur málin. Þá eru 
það þessi sömu einstaklingar sem ættu að 
þekkja skjólstæðinginn. Auðvitað kemur 
þessi kynning á skjólstæðingum á smá tíma, 
það tekur smá stund að kynnast, og þetta 
hefur reynst vel það sem af er. Við erum líka 
að þróa þetta í leiðinni.“

Þessi heilsugæslusel sem þú talar um í 
Vogum og Suðurnesjabæ. Verða þau starf-
rækt alla daga?

„Við munum byrja í Vogunum með því 
að hafa tvo daga í viku, svo verður þetta að 
aukast eftir þörfinni. Við ætlum ekki að láta 
fólk sitja og bíða eftir skjólstæðingunum en 
um leið og þörfin eykst þá munum við auka 
við mannskap og opnunartíma.“

Svo gerum við rannsóknir hér á heilsugæslunni; 

hjartalínurit, spírómetríu, sem eru öndunar mælingar, 

heyrnarmælingar og minnispróf fyrir fólk 

– þannig að þetta er mjög fjölbreytt. Það er mjög 

fjölbreytt að vinna á heilsugæslu ...

Heilsugæslan sinnir fjölbreyttri 
þjónustu

Offita er arfgeng. Hún er það og þegar 

verðandi foreldrar eiga von á barni, 

þá er fólk tilbúið til að skoða hlutina 

á annan hátt. Maður er móttækilegur 

á þessum tíma í lífinu, að skoða 

lífsstíl og annað ...

Biðstofa heilsugæslunnar fékk andlitlyftingu nýlega. VF/Hilmar Bragi

„Við sinnum þeim jafnvel eftir fæðingar líka. Ef upp koma einhver vandamál með 

nýburana eða móður fyrstu vikurnar eftir fæðingu þá leita þær til okkar,“ segir 

Guðlaug María Sigurðardóttir, deildarstjóri á ljósmæðravakt HSS.

Þið eruð með aðdragandann og undirbúnings-
ferlið á ykkar könnu líka, ekki satt?

„Við erum með alla mæðraverndina frá því 
að þær byrja að koma og svo auðvitað fæð-
ingarnar og sængurlegu – það eru reyndar 
mjög fáar sem liggja sængurlegu í dag, það 
fara flestar í heimaþjónustu.“

Guðlaug segir það mjög sjaldgæft að konur 
velji að liggja sængurleguna á ljósmæðravakt-
inni, flestar vilja komast heim í sitt umhverfi 
og sinna barninu heima hjá sér.

„Ég held að fólki finnist almennt voðalega 
notalegt að vera hérna og fólk dvelur hérna 
kannski fyrsta sólarhringinn eftir fæðingu, 
áður en það drífur sig heim. Það getur verið 
gott að slaka aðeins á og láta einhvern gefa 
sér að borða – og aðeins að fá að kynnast litla 
krílinu áður en alvara lífsins byrjar.

Svo kemur fólk heim með barnið, venjulegur 
dagur hefst og lífsins gangur ...

„... og öll hin börnin taka á móti, fer eftir að-
stæðum. Þá fá þær heimaþjónustu ljósmóður 
og við reynum að haga því þannig hérna að 
þær ljósmæður sem hafa verið með konurnar 
í mæðravernd, eða fæðingarljósmóðirin, taki 
þær líka í heimaþjónustu. Þannig að yfirleitt 
er þetta einhver sem hefur hitt þær áður. Við 
reynum að hafa samfellu í þjónustu eins og 
við getum, með mæðraverndina, fæðinguna 
og sængurleguna.“

Hefur það aukið á verkefni ljósmæðra að 
sinna þessu í heimahúsum?

„Það er ekki hluti af starfsemi hérna á HSS 
að sinna heimaþjónustu heldur eru það ljós-
mæður sem eru með samning við Trygginga-
stofnun, sem reyndar vinna hér og á fleiri 
stöðum. Þær sinna þessu fyrir utan starf sitt 
á HSS og öðrum heilbrigðisstofnunum.“

FÆÐINGARTÍÐNI FER LÆKKANDI

Á ljósmæðravaktinni starfa tíu ljósmæður, í 
misháu starfshlutfalli, en sá fjöldi hefur lítið 
breyst þrátt fyrir mikla íbúafjölgun á Suður-
nesjum.

„Við erum með í kringum hundrað fæð-
ingar á ári,“ segir Guðlaug. „Þeim fækkaði 
mikið eftir að skurðstofan lokaði í kringum 
2010/2011. Þá fórum við niður í þessa tölu, 
hundrað til hundrað og tuttugu, og við höfum 
verið að hanga þar allflest árin en fæðingar-
tíðni fer lækkandi á landsvísu – og við erum 
engin undantekning. Þó að það séu fleiri íbúar 
hérna þá erum margir sem velja að fæða 
annars staðar, eins og á Landspítalanum 
eða uppi á Skaga. Hérna fæða bara það sem 
við köllum „grænar konur“, þ.e. þær sem 
eru fullkomlega hraustar og heilbrigðar, með 
heilbrigða meðgöngu, vænta heilbrigðrar 
fæðingar með væntan heilbrigðan nýbura. 
Ef að við greinum eitthvað á meðgöngu þá 
ráðleggjum við konum alltaf að fæða þar sem 
er hærra þjónustustig.“

Guðlaug útskýrir að ljósmæðravaktin á 
HSS er svokölluð D1 fæðingarstaður, sem er 
ljósmæðrastýrð eining en án fæðingarlæknis, 
og ef upp vaknar minnsta grunsemd um að 
eitthvað sé ekki eins og best verður á kosið 
þá er konum alltaf vísað á fæðingarstað með 
hærra þjónustustig.

Hvað er eðlileg fæðing?
„Eðlileg fæðing er þegar kona fer sjálf af 

stað og útvíkkun hefst án inngripa, konan 
klárar fæðinguna án inngripa og barnið kemur 
hraust í heiminn – svona í mjög stuttu máli,“ 
segir Guðlaug María. „Ekkert sérstaklega 
flókið þegar maður segir það.“

Hvernig bregðist þið við ef eitthvað óvænt 
kemur upp á í fæðingu á ljósmæðravaktinni?

„Það vill þannig til að yfirleitt er einhver að-
dragandi og við erum mjög vel þjálfaðar í því 
að koma auga á það ef eitthvað er að sveigja 
út af „norminu“. Ef okkur finnst ástæða til, og 
við leyfum konunni og barninu að njóta vafans 
í þeim tilfellum, þá flytjum við konur á Land-
spítalann sem er okkar þjónustusjúkrahús 
– og það gengur mjög hratt og vel fyrir sig.“

EFTIRSÓKNARVERÐ MENNTASTOFNUN

„Við sinnum í raun og veru allri þjónustu við 
barnshafandi konur, þar á meðal göngu-
deildarþjónustunni,“ segir Guðlaug um 
verksvið ljósmæðra. „Þannig að ef eitthvað 
þarfnast sérstakrar skoðunnar á meðgöngunni 
þá koma konurnar alltaf til okkar og það er 

býsna mikið rennerí í því. Eins erum við með 
allskonar símaráðgjöf og -þjónustu, við erum 
með fræðslu og svo erum við með nema, ljós-
mæðranema á mismunandi stigum,“ segir hún 
en Heilbrigðisstofnun Suðurnesja mennta-
stofnun sinnir kennsluhlutverki.

„Það er mikil ásókn og ljósmæðranemum 
finnst fengur í að koma hingað vegna þess að 
þetta er önnur af tveimur ljósmæðrastýrðum 
einingum á heilbrigðisstofnunum á landinu. 
Við erum með allt ferlið hérna, við erum með 
meðgönguna, við erum með fæðinguna, við 
erum með sængurleguna og allt sem rúmast 
inni í þessum pakka. Það er svo gott að koma 
hingað því þú færð svo margt á stuttum tíma.

Ef við tökum stóra stofnun eins og Landspít-
alann fyrir þá ertu annað hvort í fæðingunni, 
sængurlegunni eða áhættumæðravernd. Það 
er ekki þetta flæði eins og hér – þetta er bara 
ein stór fjölskylda og allir taka þátt í öllu.“

Eðlileg fæðing er þegar kona fer sjálf 
af stað og útvíkkun hefst án inngripa, 
konan klárar fæðinguna án inngripa 

og barnið kemur hraust í heiminn 
– svona í mjög stuttu máli ...

Eðlileg fæðing er þegar kona fer sjálf 
af stað og útvíkkun hefst án inngripa, 
konan klárar fæðinguna án inngripa 

og barnið kemur hraust í heiminn 
– svona í mjög stuttu máli ...

Starfið gengur út á að sinna 
konum í barneignum

Helmingur fæðinga í vatni

Þetta er allavega staður sem mörgum finnst 
voðalega ljúft að nota sér og um helmingurinn 
af okkar fæðingum hafa verið vatnsfæðingar. 

Stundum hafa konur líka hugmyndir um 
að þeim langi að fæða í vatni en svo finnst 
þeim það ekkert sérstakt – en maður má 

skipta um skoðun.

Þetta er svo mikil verkjastilling því hitinn 
hjálpar til við að takast á við verkina og svo er 
þetta sennilega voðalega ljúft fyrir litla krílið, 
að koma út úr 37 stiga hita yfir í 37 stiga hita 

og í fangið á mömmu sinni.

Þrjú teymi starfa í sálfélagslegri þjónustu HSS 
að Hafnargötu 90 í Keflavík
Heilbrigðisstofnun Suðurnesja rekur sálfélagslega þjónustu að Hafnargötu 90 í Reykja-
nesbæ. Þar starfa þrjú teymi í tveimur þjónustulínum. Í fyrstu línu eru tvö teymi, barnateymi 
og geðteymi. Teymin sinna meðferð við kvíða, þunglyndi og áföllum þar sem vandinn er 
vægur eða miðlungsalvarlegur. Um er að ræða lágþröskuldaþjónustu sem sinnt er af sál-
fræðingum. Í barnateyminu er einnig boðið upp á ráðgefandi viðtöl við foreldra barna með 
hegðunarvanda. Í annarri línu starfar þverfaglegt geðheilsuteymi sem sinnir þyngri málum. 
Í teyminu starfa margar starfsstéttir þ.e. geðlæknir, geðhjúkrunarfræðingur, sálfræðingur, 
félagsráðgjafi, iðjuþjálfi og íþróttafræðingur sem koma að vanda skjólstæðings. Gjarnan er 
um að ræða vanda vegna þynglyndis, kvíða og oft mikill virknivandi.

Kjartan leggur áherslu á að koma fólki í 
rútínu, að koma því úr rúminu og út úr húsi. 
Þetta er oft þegar fólk hefur dottið út af 
vinnumarkaði og reynt að fara í Virk en ekki 
gengið. Það er því reynt að byrja á grunnat-
riðum.

„Ég sem læknir er að koma inn í þetta 
og skoða lyfjameðferðir, athuga hvort þurfi 
að gera sérstakar rannsóknir, það þarf að 
skrifa vottorð en það er mikið vottorðafargan 
í kerfinu, hvort sem það er vegna endur-
hæfingar, lyfjaskírteina og svo framvegis. 
Við erum að vinna saman hér og einstakl-
ingar mæta hjá fleiri en einum fagaðila. Ein-
staklingur fær málastjóra þegar hann byrjar 
í teyminu sem sér þá um hans mál og stýrir 
meðferðinni. Málastjórinn sendir beiðnir á 
sálfræðinga og á heilsueflandi móttöku, sem 
við erum í góðu samstarfi við. Við reynum að 
búa til meðferðarmarkmið með viðkomandi. 
Þetta fer eftir batahugmyndafræðinni sem 
gengur út á það að einstaklingur ber ábyrgð 
á sinni meðferð og velur hvað hann vill gera. 
Við reynum að finna sameiginleg markmið 
með einstaklingnum.“

Hvað með viðhorf til þessara þátta sem þið 
eruð að starfa með? Tilfinningin er sú að það 
hafi breyst í áranna rás.

„Sem betur fer hefur það gerst. Við erum 
stödd með okkar aðstöðu fyrir ofan vinsælan 
matsölustað og það er lítið mál fyrir fólk að 
koma hingað. Það er sem betur fer ekkert 
stórmál og ekkert feimnismál heldur.“

Finnst þér viðhorf fólks í dag, jafnvel yngra 
fólks, hafa breyst? Eldri kynslóðir voru ekki 
jafn tilbúnar að leita eftir sálfræðiþjónustu á 
árum áður ef geðræn mál voru að plaga þær.

„Já, við sjáum það á þeim fjölda beiðna 
sem við fáum frá aðilum úti í bæ, eins og 
heilsugæslunni, en líka annars staðar frá. 
Það þarf ekki miklar fortölur til að fá fólk til 
að sækja þjónustu. Fólk er komið í vanda og 
er að biðja um þetta sjálft.

Fólk sem er með skemmda tönn og finnur 
til fer til tannlæknis. Það er sama hér. Fólk 
sem er með kvíða sem er illviðráðanlegur eða 
önnur vandamál eins og áföll leitar aðstoðar. 
Stundum dugar aðstoðin hjá heilsugæslunni. 
Það þarf ekki að senda öll mál til okkar. Svo 
kemur að því að heilsugæslan vill fá fleiri fag-
aðila til að takast á við málið eins og tiltekinn 
kvíða eða félagsfælni. Og þegar vandinn er 
orðinn viðameiri er stundum ástæða til að 
senda beiðni í geðteymið.“

Á fólk sem finnur þörf fyrir að leita að geð-
þjónustu að leita fyrst til heilsugæslunnar?

„Já, það er alltaf fyrsti viðkomustaður. 
Við fáum líka beiðnir frá Virk en vanalega 
fer þetta í gegnum heilsugæsluna. Við höfum 
einnig verið í samstarfi við Björgina og fengið 
beiðnir þaðan, sem og frá geðdeild Land-
spítala. En stærsti hlutinn kemur frá heilsu-
gæslunni.“

Hvernig finnst þér starfsemin hjá ykkur 
ganga?

„Þetta er skemmtilegt og áhugavert starf. 
Við erum m.a. að taka á móti fólki sem er að 
detta út af vinnumarkaði. Þetta er ungt fólk 
mikið til og það er gríðarlega mikilvægt að 
koma því aftur í gang. Hvert og eitt þeirra er 
svo dýrmætt. Að ná fólki aftur út í samfélagið 
er svo mikilvægt. Svo kemur fyrir að við erum 

að sjá mál sem hafa verið að velkjast í kerfinu 
lengi og ekki miklar líkur að viðkomandi sé að 
fara á vinnumarkað. Við reynum þá allavega 
að bæta lífsgæði og að fólk sé með minni 
kvíða og njóti lífsins betur. Það er alltaf hægt 
að setja sér einhver markmið.“

Þú hefur starfað í mörg ár við geðlækningar. 
Er aukin eftirspurn eftir þjónustu ykkar?

„Já, það hefur gerst. Ég var að starfa á 
Landspítalanum og það hefur verið gríðarleg 
aðsókn þar í allskonar þjónustu. Á sama tíma 
hefur geðlæknum á stofum farið fækkandi. 
Það er mikil eftirspurn eftir greiningum og 
ADHD-greiningum. Við erum hins vegar ekki 
að gera þær, þá værum við ekki að gera neitt 
annað. Þannig að við erum ekki að stunda 
greiningarvinnu og ekki ADHD.“

Það er nærtækast að spyrja hverju þið eruð 
ekki að sinna?

„Það væri langbest ef við gætum sinnt 
öllum og það er slæmt að vera með útilok-
unarskilyrði. Við erum ekki að sinna fólki sem 
er með virkan vímuefnavanda eða áfengis-
vanda. Það segir sig sjálft að sú meðferð 
er betur komin annars staðar í kerfinu. Við 
ráðleggjum því fólki að fara á Vog eða leita 
þjónustu innan SÁÁ. Þeim sem eru með al-
varlegri vanda og jafnvel geðvanda líka ásamt 
vímuefnavanda beinum við til Landspítala.

Fólk með alvarlegar þroskaraskanir á erfitt 
með að nýta okkar þjónustu. Þarna erum við 
líka að tala um fólk með einhverfu. Við höfum 
ekki verið að vísa öllum einhverfum frá. Við 
metum það alltaf í matsviðtali hvort að við-
komandi getur notað okkar þjónustu eða 
ekki. Þetta er ekki algilt útilokunarskilyrði. 
Fólk með þyngri veikindi eins og mikið geðrof 
er eitthvað sem við getum ekki sinnt eins og 
er. Ef við myndum útvíkka teymið þá getum 
við sinnt fleiri póstum.

Þá er ásókn í að fá ADHD-greiningar yfir 
allt landið. Eðlilega þekkir fólk eitthvern sem 
hefur fengið greiningu og sér mikla breyt-
ingu á viðkomandi. Við getum því miður ekki 
sinnt því. Við myndum örugglega drukkna 
í verkefnum ef við færum að gera það. Við 
bendum á ADHD-teymi sem er á landsvísu 
og staðsett í Reykjavík. Það eru því miður 
útilokunarskilyrði þó við vildum gera eins 
og Hard Rock, elska alla og þjóna öllum. Við 
getum ekki alveg gert það ennþá, þá þyrftum 
við að vera mikið fleiri.“

Í seinni tíð hefur maður orðið var við um-
ræðu í samfélaginu um að það sé aukinn 
kvíði meðal fólks og jafnvel meira meðal 
yngra fólks.

„Ég held að það sé rétt, því miður. Ástæð-
urnar eru margar og erfitt að svara hvað 
veldur. Örugglega samfélagslegar ástæður. 
Samfélagsmiðlum er kennt um og það má 
vera að það sé rétt líka. Það eru gerðar miklar 
kröfur og lífið í dag er miklu flóknara en það 
var fyrir 20 eða 30 árum síðan.

Svo held ég að Covid-tímabilið hafi farið 
mjög illa í mörg ungmenni sem einangruðust 
að einhverju leyti á þeim tíma. Ég held að 
þetta sé margþætt og ekkert eitt stórt svar 
við þessu. Svo má vera að ungt fólk sé opnara 
í dag að ræða kvíða sinn heldur en það gerði 
áður. Ég held að fyrir 30 eða 40 árum síðan 
hafi ungt fólk verið kvíðið, en það bara talaði 
ekki um það. Það gerði bara eitthvað annað 
í staðinn, harkaði af sér eða fór einfaldlega 
í neyslu.“

En þið eruð á réttri leið hérna.
„Við vonumst til þess. Við viljum gera eins 

vel og við getum og sjá sem flesta. Við erum 
hins vegar takmörkuð auðlind og það geta 
myndast biðlistar ef það er mikið af beiðnum 
en við reynum að forgangsraða.“

Að ná fólki aftur 
út í samfélagið 
er svo mikilvægt

Heilbrigðisstofnun Suðurnesja rekur sálfélagslega 
þjónustu að Hafnargötu 90 í Reykjanesbæ. Þar 

starfa þrjú teymi í tveimur þjónustulínum. Í fyrstu 
línu þjónustu starfa sálfræðingar sem sinna börnum 

og fullorðnum. Í annarri línu starfar þverfaglegt 
geðheilsuteymi sem sinnir þyngri málum sem krefjast 

þverfaglegrar aðkomu. Þar er þverfagleg breidd í 
starfshópum. Kjartan Jónas Kjartansson er geðlæknir 

og yfirlæknir sálfélagslegu þjónustunnar hjá HSS ...

„Tíminn á undan var þannig að það hafði gengið á með jarðskjálftahrinum, misjafnlega löngum og óþægi-
legum. En við bjuggumst ekki við neinu eins og því sem gerðist 10. nóvember þegar hamfarirnar voru miklu 
meiri heldur en við höfðum séð áður. Fram að því höfðum við þurft að búa við þetta í nokkur misseri,“ segir 
Fannar Jónasson, bæjarstjóri í Grindavík þegar hann er beðinn um að rifja upp aðdraganda náttúruham-
faranna í Grindavík fyrir ári síðan.

„Við áttum alls ekki von á þessu. 
Það voru til viðbragðsáætlanir og 
rýmingaráætlanir sem betur fer og 
menn voru undir það búnir að það 
þyrfti að grípa til þessara áætlana. 
En svo gerðist það óvænta að jörðin 
tók sig til og olli því að það var ekki 
líft í bænum og allir þurftu að yfir-
gefa bæinn sinn góða þegar leið á 
daginn og nóttina.“

Hvar var bæjarstjórinn staddur 
þegar þetta allt saman hófst 10. 
nóvember?

„Ég var hérna í bænum um 
morguninn en eftir hádegi, þegar 
það var útlit fyrir að það gætu 
kannski eitthvað farið að minnka 
þessir skjálftar og kannski ekki, 
ákváðum við hjónin að fara austur 
fyrir fjall og hitta þar á góða vin-
konu mína og föðursystur. Svo 
þegar leið á daginn og ég var farinn 
að fá hringingar og fréttir um það 
hvað hvernig ástatt var heima í 

Grindavík fórum við hjónin heim 
á nýjan leik. Við ókum til Grinda-
víkur á móti mikilli umferð, þar 
sem íbúar voru að fara úr bænum 
út af þessum ósköpum sem gengu 
yfir.“

Íbúarnir að yfirgefa bæinn

Hvernig var að koma í bæinn í 
þessu ástandi? 

„Það var mjög sérstakt. Ég fór 
í björgunarsveitarhúsið þar sem 

vettvangsstjórnin var til húsa. 
Konan mín fór og sótti bílinn sinn 
heim til okkar og keyrði svo til 
Reykjavíkur. Það lék allt á reiði-
skjálfi og við vissum eiginlega ekki   
hvað var að gerast. Íbúarnir voru 
að fara úr bænum í stórum stíl. 
Síðan kom að rýmingu um kvöldið 
sem endaði með því að viðbragðs-
aðilar voru allir farnir úr bænum 
fyrir miðnætti.“ 

Hvernig voru næstu dagar í kjöl-
farið á 10. nóvember?

„Næstu dagar voru auðvitað 
háðir mikilli óvissu vegna þess að 
við máttum ekki fara inn í bæinn til 
að byrja með. Síðan var fólki hleypt 
í hollum inn í bæinn til að sækja 
föggur sínar. Fólk hafði bara farið 
og með fötin ein sem það var í. Við 
vorum að gera okkar besta til að 
finna húsnæði fyrir mannskapinn, 
bæði eldri borgara og aðra þá sem 
áttu sérstaklega erfitt með að sjá 
um slíka hluti. Við öll íbúarnir hér, 
bæjaryfirvöld, almannavarnir og 
allir viðbragðsaðilar voru að reyna 
að leysa fyrst og fremst húsnæðis-
málin til að byrja með. Svo tókum 
við skólamálin eftir það þegar í ljós 
kom að við gátum ekki farið heim 
næstu daga á eftir.“ 

Fljótlega fóru að berast myndir 
af skemmdum og sprungunni 
sem var svo áberandi í bænum á 
Austurveginum við kirkjuna og 
íþróttamannvirkin. Hvernig var 
að sjá ástandið á bænum?

„Það var bara mjög sorglegt að 
sjá hvernig farið hafði fyrir bænum 
okkar. Síðan gerðist það sama 14. 
janúar þegar næsti atburður varð 
og skemmdirnar urðu þá í austur-
hluta bæjarins. Þetta var bara 
gríðarlega mikið áfall fyrir alla 
íbúana að sjá þennan flotta bæ 
svona kominn.“

Erfiðast að horfa upp á það að ekki 
hafi allir fengið viðunandi húsnæði

Fannar Jónasson, bæjarstjóri í Grindavík, í viðtali við Víkurfréttir

Svona var umhorfs í Svona var umhorfs í 
Grindavík þegar fyrstu Grindavík þegar fyrstu 
fréttaljósmyndarar fréttaljósmyndarar 
fengu að fara inn í bæinn. fengu að fara inn í bæinn. 
Hér má sjá sprunguna Hér má sjá sprunguna 
á Austurveginum við á Austurveginum við 
Grindavíkurkrikju.Grindavíkurkrikju.

Svona litu jarðskjálfakort af 
Reykjanesskaganum út eftir 
hamfarirnar þann 10. nóvember í 
fyrra. Rauð stjarna fyrir hvern skjálfta 
sem var af stærðinni 3 eða stærri.

Þessir atburðir hafa haft mikil 
áhrif á börnin í Grindavík, skóla, 
félagsstarf og íþróttir. 

„Vissulega. Grindavík er mikill 
íþróttabær. Þessir atburðir riðluðu 
auðvitað öllum áformum um bú-
setu hérna hjá okkur. Eitt af því 
sem þurfti að bregðast við mjög 
fljótlega voru einmitt skólamálin, 
grunnskólar og leikskólar. Það 
voru samningar við sveitarfélögin, 
bæði á Suðurnesjum og höfuð-
borgarsvæðinu, um að taka við 
börnunum. Það voru opnaðir fjórir 
svokallaðir safnskólar í Reykjavík. 
Síðar gengu nú börnin smám 
saman í þá hverfisskóla sem voru 
næst því húsnæði þar sem fjöl-
skyldan var búin að setja sig niður. 
Þetta var heilmikið verkefni og við 
reiknuðum með því að þetta yrði 
tímabundið. En svo liðu mánuð-
irnir og skólaárið og þá smám 
saman fór að myndast ákveðin 
festa í þessum málum. En þetta var 
gríðarlega stórt verkefni og mjög 
erfitt fyrir fjölskyldur og mæddi 
mikið á börnum og fullorðnum.“

Þetta hefur líka verið erfitt fyrir 
sveitarfélagið þar sem skólarnir 
eru stærstu vinnustaðir á vegum 
þess?

„Já. Eitt af því sem þurfti að 
taka á var rekstur bæjarins. Það 
var gerður samningur við innvið-
aráðherra í febrúar síðastliðinn 
um það að ríkið kæmi myndar-
lega til aðstoðar við bæinn. En á 
móti kæmi að það þyrfti að gæta 
aðhalds í rekstri og meðal annars 
var tekið á því í þessum samningi 
að það yrði það að taka á starfs-
mannamálum. Við urðum að grípa 
til þeirrar sársaukafullu aðgerðar  
að segja upp stórum hópi fólks á 
einu bretti, tæplega hundrað og 
fimmtíu manns í hópuppsögn og 
þetta var auðvitað gríðarlega mikið 
áfall fyrir fólkið. En hjá þessu var 
ekki komist.“

Þetta hefur verið erfitt fyrir 
ykkur í bæjarstjórninni?

„Þetta var virkilega erfitt fyrir 
bæjaryfirvöld að þurfa að gera 
þetta og við reyndum að vanda 
okkur við þetta eins og hægt var 
og fengum mjög gott fólk og góða 
sérfræðinga til aðstoðar við okkur, 
hvernig ætti að gera þetta úr garði. 
Það var rætt við starfsmanna-
félögin, verkalýðsfélögin, og alla 
þá aðila sem þurfti að hafa sam-
band við. Og að sjálfsögðu starfs-
fólkið okkar góða. En þetta þurfti 
að gerast.“

Fengu inni í Ráðhúsi Reykjavíkur

Hlutirnir gerðust hratt og starf-
semi bæjarskrifstofu hélt áfram 
en bara á nýjum stað. „Við komum 
okkur fyrir í Ráðhúsinu á þriðju-
deginum eftir þessa atburði 10. 
nóvember. Við fengum þar inni 
eftir að allt var sett í gang um þessa 
sömu helgi og vorum þar í nokkrar 
vikur. Það gekk í sjálfu sér ágæt-
lega. Við þurftum náttúrulega að 

eiga mjög mikil samskipti við alls 
konar stofnanir, ráðuneyti, ríkis-
stjórn og kerfið í Reykjavík, þannig 
að það var tiltölulega stutt að fara 
hjá okkur en það hefur gengið bara 
eftir atvikum.“

Hvað hefur verið erfiðast á 
þessum tíma?

„Það hefur verið erfiðast að 
horfa upp á það að ekki hafi allir 
fengið viðunandi húsnæði og það 
er ennþá ekki búið að leysa fyllilega 
úr því vandamáli. Það þarf kannski 
ekki að koma á óvart þegar 1.200 
fjölskyldur eða að minnsta kosti 
íbúðaeiningar, sem kallast svo hér 
í Grindavík, urðu yfirgefnar og 
þurfti að finna húsnæði annars 
staðar á yfir fullum markaði. Þetta 
var erfiðasta verkefnið vegna þess 
að þetta skiptir gríðarlega miklu 
máli fyrir íbúana að fá húsnæði 
við hæfi.“

Það hefur mikið mætt á þér og 
ykkur. Var þetta mikið álag?

„Þetta var heilmikið verkefni hjá 
mér og öðrum en með góðri hjálp 
samfélagsins, sveitarfélaganna, 
ríkisins og fjölmargra aðila. Sam-
hjálpin var mikil og samkenndin. 
Þá tókst að greiða götu íbúanna 
eftir því sem kostur var. Ég þarf 
ekki að kvarta undan neinu. Það 
voru margir sem áttu mjög erfitt. 
Barnafjölskyldur sem þurftu að 
koma sér fyrir, eldri borgarar og 
svo framvegis. En auðvitað var 
þetta bara heilmikið verkefni og 
við reyndum og takast á við það.“ 

Þetta hefur ekki brotið þig en 
kannski beygt. Kom aldrei sú 
stund að þú hugsaðir að nú væri 
komið gott og best að hætta 
þessu?

„Nei, nei. Ég hef ekki hugsað um 
það. Meðan ég get komið að gagni 
þá ætla ég að reyna að gera það. 
Þetta hefur ekki snert mig neitt 
alvarlega. Ég á góða fjölskyldu og 
það er stuðningur í því. Ég veit að 
það eru erfiðleikar hjá mörgum en 

mín staðan er bara góð hvað það 
varðar.“ 

Fundað vikulega í Grindavík

Hvernig er starfið í bæjarstjórn 
í dag? Þið hafið þurft að straum-
línulaga allt ykkar starf.

„Það er þannig að bæjarstjórn 
og bæjarráð heldur vikulega fundi 
hérna í Grindavík. Og talandi um 
straumlínulögun var búið að fækka 
fastanefndum bæjarins úr fimm í 
tvær og það er fundað líka hérna 
í Grindavík. Auðvitað þurfum við 
að rýma bæinn eins og aðrir þegar 
gos kemur upp en að öðru leyti þá 
hefur þetta nú bara gengið ágæt-
lega. Bæjarstjórnin fundar um fjöl-
mörg verkefni þó þau séu ekki öll 
sýnileg miðað við til dæmis fram-
kvæmdir hérna í bænum og annað 
slíkt. Það eru mjög mörg skyldu-
verkefni og verkefni sem kom upp 
vegna þessara atburða sem þarf að 
leysa og bæjarstjórnin hefur bara 
tekið myndarlega á því og gengið 
eftir atvikum ágætlega.“

 Við ræddum áðan um uppsagnir 
starfsfólks skólanna. Uppsagnir 
hafa verið á alla línuna og einnig 
náð til bæjarskrifstofunnar og 
fólki fækkað á öllum sviðum.

„Það hefur verið gert. Sum verk-
efni eiginlega hurfu en önnur komu 
í staðinn. Það er verið að sameina 
ýmis verkefni undir eitt stöðugildi 
og svo framvegis. Við reynum að 
halda þeim fjölda starfsmanna 
sem við þurfum á að halda. Svo eru 
auðvitað ýmsir sem hafa ákveðið 
að finna sér vinnu annars staðar 
heldur en hjá bænum og þannig 
hefur þetta gengið ágætlega. Við 
megum hins vegar ekki missa 
margt af því góða fólki sem er eftir 
hjá okkur öðruvísi en það komi 
niður á stjórnskipulaginu.“

Grindavíkurnefndin hefur verið 
meira áberandi síðustu vikur og 
mánuði. Er hún að taka við verk-

Bæjaryfirvöld í Grindavík sjá fram á að geta rekið bæjarsjóð út 
næsta ár, 2025, að öllu óbreyttu. Eftir það fer að halla undan 
fæti, segir Fannar Jónasson, bæjarstjóri, í viðtali við Víkurfréttir.

Nú hefur Þórkatla keypt 
megnið af íbúðarhúsnæði í 
bænum. Hvaða áhrif mun 
þetta hafa á rekstur Grinda-
víkurbæjar?

„Það hefur kannski þau áhrif 
helst að Þórkatla greiðir ekki 
fasteignagjöld og það er auð-
vitað drjúgur tekjustofn fyrir öll 
sveitarfélög og þar með Grinda-
víkurbæ. Við höfum þurft að 
sinna vatnsveitunni og fráveit-
unni og Þórkatla greiðir ekki 
þessi gjöld af þeim húsum sem 
hún hefur keypt upp. Þannig 
að þetta hefur komið niður á 
fjárhag okkar og við höfum verið 
að leitast við að fá þessu breytt 
en þetta fylgdi þeim lögum um 
Þórkötlu sem sett voru á sínum 
tíma og þar er við stendur eins 
og sakir standa.“

Þið hafið einmitt verið að 
skora á stjórnvöld og þing-
menn að taka betur á ykkar 
málum. 

Já, við höfum reynt að vekja 
athygli á því að Grindavíkurbær 
þarf á stuðningi að halda þó að 
hann hafi staðið mjög sterkt 
fjárhagslega fyrir þessa atburði. 
Við áttum digra sjóði og skuld-
uðum ekki neitt. Það gengur á 
sjóðina og við höfum verið að 
reyna eftir fremsta megni að fá 
stuðning, gengið yfirleitt vel. En 
einmitt núna er stutt í kosningar 
og það er svolítið svona biðstaða 
í stjórnkerfinu hjá ríkinu við 
þessar aðstæður og þess vegna 
er það svolítið að trufla okkur.“

 Hefði ríkið mátt gera betur?
„Það hefði mátt gera betur í 

húsnæðismálum Grindvíkinga. 

Það var viðhorfið að þetta myndi 
sjálfsagt leysast af sjálfu sér. Það 
bjóst enginn við því að núna, ári 
eftir að ósköpin dundu yfir, að 
ástandið væri með þeim hætti að 
það væru fáir íbúar hérna. Svo 
gerðist það bara ekki og þetta 
varð miklu lengri tími heldur en 
búist var við. Eftir á að hyggja 
hefði verið betra að rösklegra 
hefði verið tekið á húsnæðis-
málum en gert var.“

Hvernig verða næstu mánuðir 
hjá Grindavíkurbæ rekstrar-
lega, er þetta orðið þungur 
róður?

„Við sjáum fram á það að geta 
rekið bæinn út næsta ár, 2025, 
að óbreyttu. Þá fer að halla 
undan fæti. Við vonumst nú til 
að að við séum komin á betri 
stað með þessar náttúruham-
farir þegar lítur fram á næsta ár 
án þess þó að vita nokkuð um 
það. Við erum nokkuð keik enn 
sem komið er hvað fjárhaginn 
varðar.“

 Nýjustu tölur frá Þjóðskrá 
segja að Grindvíkingum hefur 
fækkað um 58% eða að þessi 
hópur er kominn með lög-
heimili annars staðar. Þetta 
hefur stór áhrif á rekstur bæj-
arins.

„Stærsti tekjustofn sveitar-
félagsins eins og annarra 
sveitarfélaga eru yfirleitt  út-
svarstekjurnar. Þær fylgja bara 
mannfjöldanum eða þeim sem 
eru með skráð lögheimili. Það 
er auðvitað mjög mikið að segja 
líka og hefur minnkað þennan 
tekjustofn verulega en hann er 
drjúgur samt sem áður ennþá.“

Þórkatla greiðir ekki fast-
eignagjöld og 58% útsvars-
greiðenda farnir annað

Fannar segir það hafa verið Fannar segir það hafa verið 
sérkennilega upplifun að fylgjast sérkennilega upplifun að fylgjast 
með því í beinni útsendingu úr með því í beinni útsendingu úr 
dróna hjá almannavörnum þegar dróna hjá almannavörnum þegar 
hraun rann inn í byggð í Grindavík hraun rann inn í byggð í Grindavík 
og eyddi þremur húsum.og eyddi þremur húsum.

Reykjavíkurborg skaut skjólshúsi  
yfir bæjarskrifstofur Grindavíkurbæjar.

Horft upp eftir Víkurbrautinni um viku eftir 
hamfarirnar sem gengu yfir 10. nóvember í fyrra.

efnum sem voru áður á vegum 
bæjarins?

„Já. Hún hefur tekið við ýmsu 
sem áður hvíldi á herðum bæjarins 
og unnið það með bæjarfélaginu 
líka. Hún hefur einnig tekið við 
verkefnum frá Almannavörnum 
eins og skönnun á bænum, girð-
ingarmálum og öðru slíku. Þetta er 
svona sameiginlegt verkefni okkar 
en nefndin er sérstök stjórnsýsla 
sem hefur gert mjög marga góða 
hluti og hefur lögbundið verkefni 
sem létti verulega á því sem við 
hefðum þurft að sinna annars.“

Kvöldsólin handan við 
verkfræðilegt afrek

Blaðamaður Víkurfrétta og Fannar 
bæjarstjóri fóru víða um bæinn 
þegar viðtalið var tekið. Meðal 
annars vestast í byggðina og þar 
hafa varnargarðar m.a. breytt 
mikið ásýnd bæjarins. Fannar 
segir blaðamanni frá því að við 
Fornuvör, vestustu götu bæjarins, 
hafi íbúarnir áður getað fylgst 
með kvöldsólinni og horft til 
sjávar vestan við bæinn. „Það út-
sýni er horfið í dag með þessum 
varnargörðum sem eru gríðarlega 
mikilvægir og hafa orðið til þess 
að bjarga bænum okkar. Þetta er 
mjög breytt ásýnd hérna eins og 
bara umhverfis bæinn, bæði fyrir 
ofan hann og austan við líka,“ segir 
Fannar. Hann segir varnargarðana 
vera verkfræðilegt afrek í sjálfu 
sér. Bæjaryfirvöld voru höfð með í 
ráðum en verkfræðingar hönnuðu 
þessi mannvirki og skipulags-
yfirvöld komu ekki beint að stað-
setningu þeirra. Þá var regluverk 
um verndun náttúru og lög um 
umhverfismál tekin úr sambandi 
vegna neyðarástandsins.

Handan við himinháa varnar-
garðana vestan við bæinn er svo 
tröllvaxin hraunbreiða sem rann 
í eldgosinu 29. maí. Aðspurður 
hvort bæjarstjórinn hafi gert sér 
í hugarlund að þar myndi hraun 
renna, svarar hann því neitandi.

„Það voru gerðar áætlanir um 
það og við vorum búin að lesa 
skýrslur sem voru gefnar út fyrir 
tæpum 20 árum um að hraun gæti 
runnið í átt að Grindavík. Menn 
voru þeirrar skoðunar að það voru 
mörg hundruð og mörg þúsund 
ár síðan það rann hraun þar sem 
bærinn stendur núna, þannig að 
það var ekki ofarlega í huga okkar.“ 

Sérkennileg tilfinning að sjá 
hraunið renna inn í bæinn

Fannar var spurður að því hvernig 
sé að upplifa yfirstandandi atburði 
og t.d. þá stund þegar gossprunga 
opnaðist rétt ofan við efstu húsin í 

bænum og hraun tók að renna inn 
í byggðina.

„Ég var staddur í samhæfingar-
stöðinni í Skógarhlíð og gat fylgst 
með drónamyndum sem voru 
sýndar þar hjá almannavörnum. 
Manni leið alls ekki vel að horfa á 
þetta og sérstaklega þegar hrauns-
pýjan fór að renna þarna í átt að-
bænum og eyðilagði þrjú hús og 
stefndi í áttina að næstu húsum. 
Húsið sem við hjónin bjuggum í 
var eiginlega næsta húsið í röðinni 
til að fara undir hraun. Þetta er 
mjög sérkennileg tilfinning. Sem 
betur fer urðu skemmdir ekki meiri 
en þetta og þetta er gríðarlegt áfall 
fyrir íbúana og eigendur húsanna 
sem þarna fór undir hraun.

Lífið er við höfnina

Blaðamaður og bæjarstjóri fóru 
næst niður að höfn en Grinda-
víkurhöfn hefur lengi verið sögð 
lífæð bæjarins.

„Grindavík hefur alltaf verið 
mjög öflug verstöð, eitt af öflug-
ustu svæðunum á landinu. Hafn-
arsvæðið og síðan mjög öflug út-
gerðar- og fiskvinnslufyrirtæki. 
Þetta er lífæð okkar og hefur lengi 
verið.“ 

Hér er eiginlega eina líf ið í 
Grindavík í dag.

„Að langmestu leyti er atvinnu-
starfsemi hérna við höfnina og 
nærri henni. Þó það séu fyrirtæki 
hérna ofar í bænum þá er þetta það 
sem að hefur verið líflegast. Hérna 
fyrir ofan okkur, þar sem Vísir er 
með sína starfsemi, eru nokkuð 
á vel á annað hundrað manns 
við vinnu og hafa verið síðustu 
vikurnar. Og ýmis fyrirtæki sem 
þjónusta sjávarútveginn og vinnsl-
urnar sem eru starfandi hérna. Það 
eru æði mörg fyrirtæki í bænum 
sem þrátt fyrir allt eru með starf-
semi, önnur sem ekki hafa getað 

stundað starfsemi hérna eins og 
sakir standa.“

Er nánasta framtíð sú að það 
verða höfnin og veitingastaðirnir 
hér í kring sem verða með starf-
semi? Hvernig sérð þú þetta?

„Já, ég býst við því að meðan 
þessir atburðir eru í gangi að þá 
verði þetta einhvern veginn með 
þessum hætti. Um leið og þessu 
linnir eða upptökin verða eitthvað 
fjær okkur þá búumst við því að 
það verði fleiri og fleiri sem fara 
að stunda atvinnustarfsemi hér og 
fólk fari að flytja í auknum mæli 
aftur heim til Grindavíkur.“

Náttúran setur okkur tímarammann

Hafið þið sett ykkur tímaramma 
hvað þetta er að gerast hratt?

„Nei, við getum í sjálfu sér er 
ekki gert annað en að vera við 
öllu búin. Síðan er það náttúran 
sem setur okkur tímarammann 
en áætlanir eru til staðar. Flest öll 

íbúðarhús í bænum eru heil og það 
sama má segja um meginhluta at-
vinnuhúsnæðis líka. Það er búið 
að framkvæma gríðarlega mikið í 
að loka sprungum og gera bæinn 
sem öruggastan. Það er í sjálfu sér 
allt tilbúið. En við verðum að bíða 
aðeins og sjá til hvernig þróunin 
verður næstu mánuði í þessari 
náttúruvá.“ 

Þessar náttúruhamfarir eru 
búnar að vera langtímaverkefni. 
Þessir atburðir byrja snemma 
árs 2020 og þá vissum við svo 
sem ekkert hvert stefndi. Svo 
kom fyrsta gosið upp víðsfjarri 
bænum og það hefur verið léttir?

„Já, það var léttir fyrir þær sakir 
að landris hafði verið við Þorbjörn 
og sá möguleiki var til staðar að 
það mundi gjósa þar ef það kæmi 
eldgos á annað borð. Þessu fylgdu 
miklir jarðskjálftar og mjög óþægi-
legt tímabil sem við gengum í 
gegnum. Þegar það fer að gjósa í 
mars 2021, þá hættu jarðskjálft-
arnir og upptök eldgossins voru 
á góðum stað miðað við það sem 
hefði getað verið, þannig að það var 
mikill léttir. Þá fór fólk að streyma 
í bæinn, ferðamenn, og það var 
líflegt hjá okkur og þetta truflaði 
ekki atvinnulíf ið eða yf irleitt 
bara mannlífið hjá okkur. Þetta 
voru ekki slæmir tímar þessi þrjú 
eldgos í Fagradalsfjalli, ólíkt því 
sem gerðist svo síðar meir eins og 
með þessum gosum sem eru hérna 
rétt fyrir ofan bæjarmörkin. Þá 
varð myndin verulega svartari og 
við það búum við núna og verðum 
bara að bíða af okkur þessa tíma. 

Allar áætlanir gera ráð fyrir því 
að bærinn byggist upp að nýju. Það 
er enginn bilbugur á opinberum 
aðilum né heimamönnum. Við 
höldum okkar striki og vonum að 
fyrr en síðar þá linni þessu því að ef 

við værum ekki að horfa bjartsýn til 
framtíðar þá yrðum við ekki tilbúin 
með bæinn þegar kemur að því að 
við flytjum til baka.“

Ekki undan neinu að kvarta

Er þetta ástand allt saman að 
hafa áhrif á sálartetrið hjá 
Fannari? 

„Ekki þannig að ég þurfi undan 
neinu að kvarta. Ég er með góðan 
stuðning fjölskyldu minnar og 
það mæðir ekkert á með hvað það 
varðar. En ég skil vel að fólk sem 
býr við miklu erfiðari aðstæður 
en ég í húsnæðismálum og at-
vinnulega og þú skuldar jafnvel 
af eignum sínum og svo fram-
vegis. Þetta eru alveg ömurlegar 
aðstæður fyrir mjög marga. En ég 
þarf ekkert að kvarta.“ 

Það braust út mikil reiði hjá 
fólki á þessum íbúafundum sem 
voru haldnir snemma á árinu. 
Því fannst hið opinbera kannski 
ekki alveg vera að taka utan um 
sig eins og það þyrfti að gera. 

„Já, menn voru að fóta sig í 
kerfinu, hvað væri hægt að gera og 
með hvaða hætti og svo framvegis. 
Ég held að viljinn hafi verið ríkur 
til staðar en kannski fannst okkur 
ýmsum að þetta mætti stundum 
ganga hraðar fyrir sig og reiðin er 
bara einn af þessum eðlilegu fylgi-
fiskum þess að lenda í miklum 
hremmingum og áföllum. Fólk 
verður bara að fá að tjá sínar til-
finningar miðað við aðstæður hvers 
og eins og það er ekkert ekkert um 
það að segja annað en það að þetta 
er algerlega eðlilegt.“

Að lokum, hvernig sérðu framtíð 
Grindavíkur?

„Ég horfi bara björtum augum til 
framtíðar og það að þessi atvinnu-
starfsemi sem er í bænum skuli 
vera þó þetta öflug og þessi hugur 
bæjarbúa til síns góða samfélags 
sé svona hlýr. Auðvitað eru ýmsir 
sem ekki mundu treysta sér að 
koma heim aftur. Ef jörðin verður 
okkur hagfelld þá horfi ég björtum 
augum til framtíðarinnar og vona 
að Grindavík verði sá blómlegi bær 
fyrr en síðar eins og hann hefur 
alltaf verið.“

Fannar segir að uppbygging 
geti tekið langan tíma. Hann þori 
ekkert að gerast spámaður í árum 
en það mun taka drjúglangan tíma 
að hann verði blómlegur aftur. Á 
tiltölulega skömmum tíma verði 
þó gott mannlíf og ennþá meiri at-
vinnurekstur. Magnús Tumi Guð-
mundsson jarðvísindamaður komst 
ágætlega að orði í vetur þegar hann 
sagði þetta vera langhlaup. Fannar 
Jónasson bæjarstjóri tekur undir 
það.

Sprungan á Austurvegi í Grindavík Sprungan á Austurvegi í Grindavík 
var áberandi og einkennandi fyrir var áberandi og einkennandi fyrir 
þær hörmungar sem gengu yfir þær hörmungar sem gengu yfir 
þann 10. nóvember í fyrra.þann 10. nóvember í fyrra.

Hér sést vel hvernig varnargarðar Hér sést vel hvernig varnargarðar 
umhverfis Grindavík hafa varið umhverfis Grindavík hafa varið 
bæinn fyrir hraunrennsli.bæinn fyrir hraunrennsli.

Fannar bæjarstjóri við varnargarðinn 
vestan við byggðina í Grindavík.

Berta var rétt búin að þerra tárin 
baksviðs að loknum tónleikunum 
en söngfuglarnir hennar færðu 
henni veglegan blómvönd og 
töluðu fallega um kórstjórann sinn.

„Það er ein-
stakur andi í 
þessum kór og 
auðvitað þótti 
mér vænt um 
þetta hjá stelp-
unum en þær 
hafa staðið sig 
ótrúlega vel. 

Þetta ár er búið að vera mörgum 
Grindvíkingum erfitt og um tíma 
var ekkert alltof góð mæting en 
sem betur fer bauð Fjallabróðirinn 
Halldór Gunnar Pálsson okkur að 
syngja með þeim á styrktartón-
leikum í Hörpu og það virkaði sem 
alger vítamínssprauta fyrir okkur. 
Við höfum í raun aldrei getað rekið 
kórinn undir eðlilegu kringum-
stæðum því hann var stofnaður 
rétt fyrir covid, svo kom þetta í 
fyrra. Andinn er bara einstaklega 
góður og það sem einkennir okkur 
er orka, kraftur og gleði.

Þessir tónleikar heppnuðust of-
boðslega vel, kórinn hefur aldrei 
verið betri held ég og vonandi 
skein í gegn hversu gaman er hjá 
okkur, það skemmdi líka ekki fyrir 
að fá Pál Óskar í lokin. Stelpurnar 
voru til í að prófa ýmislegt nýtt 
varðandi framkomu og við bættum 
nýjum lögum inn í lokin, þær voru 
bara jákvæðar og ég held að það 
sé nokkuð ljóst að þessi kór er 
kominn til að vera, ef að heims-
faraldur og rýming frá Grindavík 
gat ekki stútað kórnum, gerir það 
ekkert.

Þessir tónleikar voru stórt verk-
efni og eftir að við höfum náð and-
anum og jafnað okkur förum við að 
skipuleggja þá næstu, við stefnum 
á að fara til Vestmannaaeyja, við 
eigum eldgosasystur þar og vilji er 
fyrir hendi að syngja með þeim, ég 
hlakka mikið til,“ sagði Berta.

Fjallabræðra-vítamínssprauta

Teresa Bangsa og Ólína Guð-
björg Viðarsdóttir voru saman í 
bekk í alla grunnskólagönguna í 
Grindavík og hafa alltaf verið góðar 
vinkonur. Hlutskipti þeirra undan-
farið árið var samt ólíkt því Ólína 
hefur búið í Reykjavík undanfarin 
ár á meðan Teresa var ein þeirra 
sem þurfti að rýma Grindavík. 
Teresa segir að kórinn hafi bjargað 
miklu í sínu sálarlífi.

„Það að geta hitt Grindavíkur-
dætur hefur bjargað mjög miklu 
félagslega en um tíma var þetta 
samt erfitt, þetta hefur reynt á sál-
arlífið en alltaf var gott að geta hitt 
kórinn. Það var æðsilegt tækifæri 
að fá að syngja með Fjallabræðr-
unum í Hörpu og við það fengum 
við þvílíkan fídonskraft í okkur. Ég 
held að við getum þakkað Halldóri 
Gunnari Fjallabróður að við séum 
ennþá saman því áður en þeir tón-
leikar voru ákveðnir þá var sálarlíf 
okkar margra ekki upp á sitt besta. 
Um leið og við hófum æfingar fyrir 
þá tónleika þá fundum við gamla 
góða andann aftur og höfum ekki 
horft til baka síðan þá. Það var 
spennandi að fá poppstjörnuna 
Pál Óskar og þá fannst okkur að 
við þyrftum að vanda okkur extra 
mikið en við gerum það hvort sem 
er alltaf svo það var í raun ekkert 
nýtt, bara gaman að deila sviði 
með þessum fagmanni sem Palli 
er,“ segir Teresa.

Ólína segir að hlutverk þeirra 
sem bjuggu utan Grindavíkur hafi 
ekki aukist neitt, þær hafi bara 
allar staðið saman.

„Það er búið að vera erfitt að 
fylg jast með þessum hremm-
ingum í Grindavík en að sjálfsögðu 
ekkert í líkingu við þá sem bjuggu 
í bænum. Ég hef reynt að vera til 
staðar í kórnum, búa til stemningu 
og létta undir. Berta kórstjóri og 
Ásdís undirleikari sáu um að draga 
vagninn og þetta var furðulegur 
tími, því ber ekki að neita. Stelp-
urnar fundu fljótt að þær þurftu 
á kóræfingunum að halda, sumar 
mættu vel til að byrja með en svo 
kom eitthvað upp á og þá gátu þær 
ekki mætt. Svo bara gerðist eitt-
hvað og við fengum styrk frá hvorri 
annarri en andinn í þessum kór er 
eitthvað annað. Ég hef spilað fót-
bolta með mörgum liðum og ég hef 
aldrei fundið sama anda eins og í 
Grindavík, þegar við tökum okkur 
saman þá sigrar okkur ekkert. 
Oft verður til þessi ólýsanlega 
stemning í Grindavík og samtaka-
mátturinn verður magnaður, ég 
hef þá trú að þessi stemning muni 
myndast þegar fólk fer að huga að 
því að flytja heim aftur.

Við Grindavíkurdætur getum 
held ég verið mjög stoltar, það var 
afrek að halda kórnum gangandi 
í þessum hremmingum og það 
var uppselt á þessa tónleika, það 
hjálpar okkur heldur betur upp 
á framhaldið. Síðast en ekki síst 
var góð tilfinning að gefa Grind-
víkingum svona samverustund, það 
var einstakur andi á þessum tón-
leikum held ég. Ég hlakka mikið 
til framtíðarinnar með systrum 
mínum í Grindavíkurdætrum,“ 
sagði Ólína.

Hljómahöll með því betra sem 
gerist á Íslandi

Poppstjarna Íslands, Páll Óskar 
Hjálmtýsson, þurfti ekki að hugsa 
sig um tvisvar þegar tækifærið 
að koma fram með Grindavíkur-
dætrum, barst honum. Hann hefur 

sungið út um 
allt á Íslandi og 
hælir Hljóma-
höllinni mikið. 
B laðamaður 
fékk nokkrar 
mínútur með 
Palla áður en 
hann steig á 

svið.
„Hljómahöllin er með því betra 

sem gerist á Íslandi, allt er mjög 
fagmannlega unnið hjá þeim sem 

stýra hér málum. Ég er hér í frá-
bæru baksviðsherbergi og get 
komið mér í rétta gírinn og haft 
mig til. Ég held ég sé búinn að 
syngja alls staðar á Íslandi og að 
mínu mati er Hljómahöllin með 
því betra sem gerist hér á landi.

Ég þurfti ekki að hugsa mig um 
tvisvar þegar þetta tækifæri kom, 
ég finn að andinn er mjög góður í 
salnum og ég get ekki beðið eftir að 
troða upp með dætrunum. Þessir 
tímar í Grindavík hafa auðvitað 

verið erfiðir en þá getur tónlistin 
gert svo mikið fyrir mann. Ég 
er viss um að mikill tilfinninga-
rússibani er í gangi hjá Grind-
víkingnum í salnum en þá er svo 
gott að lygna aftur augunum og 
njóta tónlistarinnar. Tónlistin 
getur heilað, hún læknar, hún 
leyfir manni að flýja pínu hið dag-
lega dægurþras og gleyma sér í 
augnablikinu. Það verður æðislegt 
að troða upp með Grindavíkur-
dætrum,“ sagði Palli að lokum.

„Það er mikið hjarta í þessum kór og allri okkar starfsemi,“ segir 
kórstjóri Grindavíkurdætra, Berta Dröfn Ómarsdóttir en kórinn hélt 
frábæra tónleika í Hljómahöllinni á dagsetningu sem mun alltaf 
verða minnisstæð Grindvíkingum, 10. nóvember. Uppselt var á tón-
leikana og kom sjálfur poppkóngur Íslands, Páll Óskar Hjálmtýsson, 
fram í lok tónleikanna sem heppnuðust einstaklega vel.

GRINDAVÍK
Sigurbjörn Daði Dagbjartsson
sigurbjorn@vf.is

Jólalýsing
í Kirkjugörðum Keflavíkur 2024

KIRKJUGARÐAR
KEFLAVÍKUR

Opnunartímar Kirkjugarða Keflavíkur vegna móttöku lýsingargjalda 

og vegna aðstoðar við uppsetningu krossa verður eftirfarandi:

Miðvikudag 27. nóvember  frá kl. 13 til 17 
Fimmtudag 28. nóvember  frá kl. 13 til 17 
Föstudag 29. nóvember  frá kl. 13 til 17 
Laugardag 30. nóvember  frá kl. 10 til 15

3. desember til 17. desember er opið þriðjudaga og fimmtudaga frá kl. 15 til 17. 

Verð á lýsingu yfir aðventu og fram á þrettánda er kr. 5.000,- fyrir einn kross  

og kr. 4.000,- umfram það. Posi er á staðnum. 

 Leigu- og sölukrossar verða á staðnum. Óskað er eftir að aðstandendur fjarlægi  
jólaskreytingar og ljós af leiðum fyrir 31. janúar 2025. 

Eftir það munu starfsmenn garðanna fjarlægja skreytingar og ljós af leiðum. 

 Við minnum á að reglur kirkjugarða er að finna á https://www.keflavikurkirkja.is/kirkjugardar/ 

Nánari upplýsingar veitir umsjónarmaður Kirkjugarða Keflavíkur, 

Friðbjörn Björnsson, í síma 824-6191 milli kl. 10–16 alla virka daga. 

Kirkjugarðar Keflavíkur

Frábærlega heppnaðir tónleikar Grinda-
víkurdætra í Hljómahöll 10. nóvember
Gleðisprengjan Páll Óskar skemmdi ekki fyrirGleðisprengjan Páll Óskar skemmdi ekki fyrir

Byrjum á börnunum
Ágæti samfélaga 
má sjá á því 
hvernig samfélög 
koma fram við 
börn, ellilífeyris-
þega, öryrkja, 
innflytjendur, 
fíkla og aðra þá 
sem þurfa meiri 
aðstoð en fólk flest. Ég er barnlaus 
en málefni barna eru mér einkar 
mikilvæg. Ég trúi því nefnilega að 
það sé fátt mikilvægara en börnin. 
Hjá börnunum byrjar velferðin. 
Oft er sagt að það þurfi samfélag 
til þess að ala upp barn. Ég er sam-
mála því og lít svo á að við séum öll 
ábyrg fyrir því að tryggja þeim jöfn 
tækifæri til öryggis, lífs og þroska. 
Til þess þarf annars vegar að líta 
til barnanna sjálfra og hins vegar 
til barnafjölskyldna.

Á undanförnum árum hafa 
vinstri græn einfaldað barnabóta-
kerfið með þeim afleiðingum að 
þúsundir foreldra hafa fengið hærri 
barnabætur. Lengt fæðingarorlof 
úr 9 í 12 mánuði. Lagt niður komu-
gjöld fyrir börn á heilsugæslu. Hátt 
í þrefaldað styrktar upphæð vegna 
tannréttinga og nú síðast komið 
á gjaldfrjálsum skólamáltíðum í 
grunnskólum.

Betur má ef duga skal. Það sem 
við Vinstri græn leggjum áherslu á 
að verði næstu skref:

Lögfesta leikskóla sem fyrsta 
skólastig og gera hann gjald-
frjálsan.

Tryggja leikskólavist að fæðing-
arorlofi loknu, með því að lengja 
fæðingarorlof og tryggja vistun um 
leið og fæðingarorlofi er lokið.

Hætta gjaldtöku í framhalds-
skólum og auka framboð til náms 
á framhaldsskólastigi.

Styrkja og niðurgreiða tóm-
stundar-, lista- og íþróttaúrræði 
fyrir börn.

Styrkja stoðir allra kerfa sem 
koma að úrræðum fyrir börn 
vegna líðan og áhættuhegðunar.

Börn eru framtíð samfélagsins. 
Það eru hagsmunir okkar allra að 
tryggja líf tækifæra fyrir börnin 
okkar. Leyfum ekki efnahag, bú-
setu eða fjölskylduaðstæðum að 
setja skugga á tækifæri barna til 
að vaxa og dafna.

Þormóður Logi Björnsson 
Höfundur er í 3. sæti lista 

Vinstrihreyfingarinnar – græns 
framboðs í Suðurkjördæmi.

Gleymum ekki Grindavík
Nú þegar kosningabaráttan er 
komin á fullt er hætt við að ýmis 
stór mál falli milli skips og bryggju. 
Þrátt fyrir að nauðsynlegt sé að 
klára ákveðin mál fyrir þinglok, 
svo sem eins og eitt stykki fjárlög, 
þá eru þingmenn komnir á fullt í 
kosningabaráttu og dreifðir um allt 
land. Sem betur fer virðist þó ríkur 
vilji til að klára mikilvæg verkefni 
sem snúa að Suðurkjördæmi, t.d. 
fjármögnun Ölfusárbrúar og fram-
lengingu á úrræðum fyrir fólk og 
fyrirtæki í Grindavík. 

Mikilvægustu málin sem snúa 
að Grindavík er framlenging á svo-
kölluðum rekstrarstyrkjum. Þeir  
eiga að renna út um áramót, rétt 
eins og húsaleigustyrkir sem hafa 
hjálpað mörgum sem þurftu að 
flýja heimilin sín án nokkurs fyrir-
vara. Margir hafa náð að koma sér 
fyrir á eigin vegum en stór hópur 
fólks er enn í vanda. Þá hefur verið 
kallað eftir því að Þórkatla veiti 
fólki aukin frest til að ákveða sölu 
til félagsins. 

 Þórkatla

Frá því að félagið Þórkatla var 
stofnað hefur því verið haldið fram 
að lögin um félagið yrðu túlkuð vítt 
en það eru því miður margir sem 
hafa upplifað hið gagnstæða. 

Sem dæmi þá veit ég um konu 
sem mun þurfa að flytja aftur til 
Grindavíkur með börnin sín miðað 
við óbreytt ástand þar sem um íbúð 
sem hún fékk í arf nokkrum vikum 
fyrir 10.nóvember gilda ekki sömu 
reglur og aðrar íbúðir. Þessi kona 
hafði ekki ætlað að búa í þeirri íbúð 
og íbúðin sem hún átti og seldi var 
svo skuldsett að hún getur ekki 
tekið annað lán.

 Einnig eru dæmi um ellilífeyris-
þega sem seldu stórt fjölskyldu-
húsnæði og keyptu litla íbúð en 
við söluna fengu þau minna ein-

býlishús upp í. 
Þau eru að fá elli-
lífeyri og hafa ekki 
efni á að reka hús-
næði utan Grinda-
víkur og greiða af 
húsinu sem er í 
Grindavík og gætu 
því neyðst að flytja 
til Grindavíkur aftur gegn vilja 
sínum. Svo eru einnig dæmi um 
synjanir þegar foreldrar eiga íbúðir 
sem börnin þeirra búa í, börn eiga 
íbúðir sem foreldrar þeirra búa í, 
þegar fólk hefur eignast aukaíbúð 
þar sem íbúð var tekin upp í við 
fasteignaviðskipti og þegar íbúð 
hafði verið afhent úr dánarbúi 
skömmu fyrir 10.nóvember. 

Grindavíkurnefndin

Grindavíkurnefndin svokallaða 
opnaði sveitarfélagið fyrir almenn-
ingi þann 21. október sl. og hefur 
sú opnun gengið vel. Nefndin er 
einnig að leggja til ýmsar gagn-
legar breytingar sem meðal annars 
snúa að Þórkötlu en einnig að 
rekstri sveitarfélagsins. Það liggur 
fyrir að í tímaþröng fyrir kosningar 
verður ekki mikið hægt að gera en 
það mun koma í hlut nýrrar ríkis-
stjórnar að grípa þessa bolta og 
gera það bæði hratt og vel. 

Staða smærri fyrirtækja í Grindavík

Flest smærri fyrirtæki í Grindavík 
hafa ekki getað haldið úti starf-
semi í heilt ár og það sjá það allir 
að sú staða er ekki ásættanleg. 
Mörg þessara fyrirtækja eru hrein-
lega girt af og mega ekki halda úti 
starfsemi. Önnur byggja afkomu 
sína á því að íbúar séu til staðar og 
það gefur því augaleið að rekstrar-
grundvöllur þessara fyrirtækja er 
farinn. Eigendur þessara fyrir-
tækja hafa ítrekað óskað eftir upp-

kaupum en á það hefur ekki verið 
hlustað. Uppkaup munu að sjálf-
söguðu kosta talsverða fjármuni 
en í stóra samhenginu eru þessar 
upphæðir ekki háar.

Staða Grindavíkurbæjar

Fjárhagsleg staða Grindavíkur-
bæjar var mjög sterk fyrir þessa at-
burði alla sem hófust fyrir ári síðan 
með engar vaxtaberandi skuldir. 
Nú eru tekjur sveitarfélagsina að 
mestu leyti horfnar, íbúarnir flestir 
búnir að skrá lögheimili sitt annars 
staðar og Þórkatla greiðir ekki fast-
eignagjöld til sveitarfélagsins eins 
og íbúarnir gerðu. Þá mun framlag 
frá Jöfnunarsjóði sveitarfélaga 
einnig hverfa.

Sveitarfélagið þarf eftir sem áður 
að standa við skuldbindingar sínar.

Þessi sviðsmynd sem er að teik-
nast upp mun gera að verkum að 
þrátt fyrir góða stöðu gæti komið 
til greiðslufalls hjá sveitarfélaginu 
seint á næsta ári, verði ekki 
brugðist við. 

Þetta er ekki búið

Það er því ljóst að þrátt fyrir að ým-
islegt hafi verið gert til að standa 
með samfélaginu í Grindavík  er 
verkefninu hvergi nærri lokið. 
Yfir okkur vofir nýtt eldgos og al-
gjörlega óljóst hvenær þessum at-
burðum líkur. Ný ríkistjórn, hver 
sem hún verður, þarf að taka við 
þessum verkefnum af festu og helst 
að skrifa inn í nýjan stjórnarsátt-
mála að úr þessu verði leyst. 

Þannig sýnum við í verki að við 
stöndum með Grindvíkingum.

Guðbrandur Einarsson 
þingmaður Viðreisnar 

í Suðurkjördæmi

ALÞINGISKOSNINGAR 2024 

Í fjölmenningarsamfélaginu sem 
Reykjanesbær er hefur heilt yfir 
gengið vel að styðja nýja íbúa 
til búsetu. Fjölmenningin hefur 
auðgað samfélagið og hún glæðir 
það lífi. 

Skömmu eftir að ferðatak-
mörkunum vegna Covid létti varð 
gríðarleg fjölgun einstaklinga sem 
leituðu til Íslands eftir alþjóð-
legri vernd. Vinnumálastofnun að 
undirlagi félags- og vinnumarkaðs-
ráðuneytis, kaus að búa flestum í 
þessum hópi samastað í Reykja-
nesbæ og vorið 2023 var Vinnu-
málastofnun með um 1100 ein-
staklinga í þessari viðkvæmu stöðu 
í þjónustu í Reykjanesbæ.

Mótmæli bæjaryf irvalda í 
Reykjanesbæ virtust engu breyta 
og gekk það svo langt að félags- 
og vinnumarkaðsráðherra mætti 
á fund bæjarstjórnar vorið 2023 
og lýsti því yfir án þess að blikna 
að svona væri þetta og svona yrði 
þetta, raunhæft væri að fækka um-
sækjendum um alþjóðlega vernd Í 
Reykjanesbæ að einhverju marki 
undir lok árs 2025.

Reykjanesbær hafði fram að 
þeim tíma og eftir hann unnið að 
því sleitulaust að ná bæði samtali 
og samráði við viðeigandi aðila 
með það fyrir augum að bregðast 
þurfi við, sá þrýstingur bar smátt 
og smátt árangur. 

Mikilvægt skref í þeirri vegferð 
var aðgerðaáætlun vegna dvalar 
umsækjenda um alþjóðlega vernd 
í Reykjanesbæ, hún leit dagsins ljós 
sumarið 2023.

Ítrekuð samtöl og bréfaskriftir 
við þingmenn og ráðherra áttu 

sér stað og öll tækifæri nýtt til að 
minna á þann raunveruleika sem 
fólki á flótta var boðið upp á í 
Reykjanesbæ.

Núna í lok október eru um 400 
einstaklingar í þjónustu Vinnu-
málastofnunar í Reykjanesbæ en 
það er fækkun um 700 einstakl-
inga. Þessum árangri hefur verið 
náð með samhentu átaki allrar 
bæjarstjórnar Reykjanesbæjar, 
með lagabreytingum á Alþingi og 
með aðgerðaráætlun Vinnumála-
stofnunar og Reykjanesbæjar. 
Raunhæfasta sviðsmyndagreining 
Vinnumálastofnunar gerði ráð 
fyrir að fjöldinn væri enn um 1100 
á þessum tímapunkti.

Við erum því að sjá raunveru-
legan árangur og við erum að upp-
lifa að á bæjarbúa og bæjaryfir-
völd sé hlustað, halda þarf áfram 
í þessari vegferð.

Það er skoðun bæjarfulltrúa 
Framsóknar í Reykjanesbæ að 
hæfilegur fjöldi einstaklinga á 
flótta sem þjónustaðir eru í hverju 
bæjarfélag sé um 1-2% af íbúa-
fjölda. Með því móti er hægt að 
þjónusta þennan viðkvæma hóp 
á þann hátt að um raunverulega 
inngildingu í samfélagið verði að 
ræða. Við erum á leiðinni þangað 
og munum halda áfram að tala 
fyrir hagsmunum íbúa Reykjanes-
bæjar með samvinnu, samstöðu og 
samstarf að leiðarljósi. 

Bjarni Páll Tryggvason 
Díana Hilmarsdóttir 

Halldóra Fríða Þorvaldsdóttir 
Bæjarfulltrúar Framsóknar 

í Reykjanesbæ

Frambjóðendur Samfylkingarinnar í Suður-
kjördæmi, þau Víðir Reynisson, Ása Berglind 
Hjálmarsdóttir, Sverrir Bergmann Magnússon 
og Arna Ír Gunnarsdóttir,  ásamt Kristrúnu 
Frostadóttur, formanni Samfylkingarinnar, 
bjóða íbúa Suðurkjördæmis til samtals á 
opnum fundum víðsvegar um kjördæmið á 
næstunni.

17. nóv.  Hótel Kötlu í Vík kl. 10:00–12:00 

17. nóv.  Hótel Laki á Kirkjubæjarklaustri  
kl. 14:00 – 16:00

17. nóv.  Heppa Restaurant á Höfn  
kl. 20:00–22:00

19. nóv.  Félagsheimilinu Hvoll á Hvolsvelli  
kl. 12:30–14:30

19. nóv.  Heima Bistro í Þorlákshöfn kl. 17:00–19:00

20. nóv.  Papas pizza í Grindavík  
kl. 17:00–19:00

20. nóv.  Hótel Keflavík í Reykjanesbæ  

kl. 20:00–22:00

24. nóv.  Tryggvaskála á Selfossi kl. 16:00–18:00 

26. nóv.   Á Háaloftinu í Höllinni í 
Vestmannaeyjum kl. 17:00–19:00.

Opnir fundir hjá Samfylkingunni

Við hvetjum alla, sama þó að þið séuð ákveðin eða 
óákveðin, að koma og taka þátt í mikilvægu samtali.

Þín skoðun skiptir máli.

Algjör viðsnúningur í mál-
efnum umsækjenda um al-

þjóðlega vernd í Reykjanesbæ

Kosningarnar
Kæru kjósendur. Það er ekkert 
mikilvægara en að nýta atkvæðis-
réttinn sem svo mikið var haft fyrir 
fyrr á árum af framsýnum mönnum 
að gefa okkur öllum. Það er líkast til 
betra að kjósa vitlaust en kjósa ekki. 

Það er staðreynd að það er gott 
fólk og velhugsandi í öllum flokkum, 
en aðalatriðin eru það sem fólk sam-
einast um í hverjum þeirra. Landið 
okkar virðist vera í krísu efnahags-
lega, mest vegna stjórnleysis undan-
farin sjö ár. Ríkissjóður hriplekur 
og hælisleitendur fá betri kjör en 
þeir Íslendingar sem minnst hafa 
milli handanna. Hugum að um-
heiminum og hjálpum til þar sem 
þessi litla þjóð getur, en látum okkar 
eigið fólk okkar ganga fyrir sem býr 
við bág kjör eða jafnvel á götunni. 
Taktu til heima hjá þér og hjálpaðu 
svo öðrum í neyð. Allir okkar inn-
viðir virðast hrundir, ekki hvað síst 
heilbrigðis og samgöngukerfið. Það 
þarf mikla uppstokkun til að koma 
öllu í lag og ekki síst hjá ríkisstofn-
unum sem eru orðin að bákni sem 
stöðugt vex. 

Ég hef fylgst með skoðanakönn-
unum, og það sem hræðir mig mest 
er þetta aukna fylgi Viðreisnar! Það 
er áhyggjuefni. ESB innganga og 
evra er ekki það sem við þurfum, 
enda var það krónan sem bjargaði 
okkur í hruninu. Mörgum hefur 
verið talin trú um að slík innganga 
myndi breyta vaxtastigi og verð-
tryggingu hér á landi og allir myndu 
hafa það betra. Þvílíkur blekkingar-
leikur.

Fyrir ca. 12 árum fékk ég sem 
sveitarstjórnarfulltrúi vestur á landi 
boð um kynningu á ESB og koma til 
Brussel og kynna mér málin. Ég var 
ekkert spennt, en fór með tilfinn-
ingu, en kom heim með rök. 

Í stuttu máli sagt, ef einhver er 
að tengja ESB aðild við vinstri-
mennsku, þá er það regin misskiln-
ingur.  Þetta er það kapítalískasta 
batterý sem fyrirfinnst. Hreinn 
lobbý-ismi stórfyrirtækja með 
þingmenn í vinnu. Enda byggt upp 
úr gamla þýska stál- og kolabanda-
laginu „Ef þú klórar mér, þá klóra 
ég þér“. Erfitt að lýsa þessu appa-
rati í styttra máli. Þessi hópur sem 
fór út, var u.þ.b. 25 manns, flest 
Samfylkingarfólk úr Reykjavík og 
einn og einn af landsbyggðinni úr 
misjöfnum flokkum og vorum því 
kannski svolítið sér á báti sem and-
stæðingar ESB. En við hlustuðum, 
fengum góðar þýðingar á ensku og 
kynningar á áhrif hinna ýmsu at-
vinnugreina. Sannleikurinn er sá, 
að fiskimiðin okkar færu til úthlut-
unar til Spánverja, Portúgala og fl. 
Orkan okkar færi til Evrópu með 
auknum kostnaði fyrir alla venju-
lega Íslendinga, þar sem ekki má 

mismuna mil l i 
þjóða. Hvað land-
búnaðinn varðar, 
þá feng ju land-
eigendur styrkina 
en þeir sem yrkja 
jörðina bara af-
rakstur  s innar 
eigin vinnu. Sjá má 
fyrir sér hvaða áhrif 
það hefði.

Erlendir auðjöfrar og uppkaup á 
jörðum eru orðin að raunveruleika. 
Landbúnaðurinn okkar á nógu erfitt 
nú þegar, ekki hvað síst sauðfjár-
búin.

Það eru tvenns konar þjóðir í 
ESB. Þeir sem borga og þeir sem 
þiggja. Brexit varð til af því þeir 
tilheyrðu alltaf fyrri hópnum eins 
og við myndum gera, þar sem við 
eigum auðlindir.

Þarna starfa fjölmargir lobbý-
ismar fyrir ýmis stórfyrirtæki og 
jafnvel mörg fyrirtæki í einu til að 
ná sínum hagsmunum í gegn.

Ég skil lönd eins og Pólland, Ung-
verjaland og fl. að vera þarna, landa-
mæratengd lönd, en við erum svo 
heppin að vera eyland langt í vestri 
sem þurfum þetta ekki.

Kæri kjósandi. Mundu hrunið og 
alla sem misstu heimilin sín. Við 
eigum kost á besta „krísustjórn-
andum sem kom skuldaleiðrétt-
ingunni í gegn“, Sigmundi Davíð 
Gunnlaugssyni. Maður sem beitir 
skynsemishyggju, hugsar í lausnum 
og hikar ekki við að leita bestu 
lausna við hverjum vanda. Hann 
hefur vaska sveit með sér í öllum 
kjördæmum, tilbúna í slaginn. 

Hvað sem þú gerir á kjördag, 
kjósandi góður, þá aldrei kjósa Við-
reisn og ekki skila auðu. Ég kýs Mið-
flokkinn, því ég veit hvers þeir eru 
megnugir, fái þeir tækifæri til. 

Settu X-ið þitt við M á kjördag og 
sameinumst um að bæta kjör venju-
legs fólks og þeirra sem minna mega 
sín.

Guðrún Kr. Jóhannsdóttir 
Viðskiptafræðingur 

Suðurkjördæmi

Kæru smiðir, hárgreiðslufólk og píparar!
Lokun ehf-gatsins snýst um að 
tekjur einstaklinga umfram 1,3 
milljónir á mánuði beri sama skatt 
– hvort sem þær eru teknar út sem 
arður eða laun. Lokun ehf-gatsins 
hefur þess vegna engin áhrif á fólk 
sem er með mánaðarlegar tekjur 
undir þessum mörkum. Þetta þarf 
að vera alveg á hreinu.

Ég er húsasmiður að mennt og 
starfaði sem smiður í 10 ár áður en 
ég byrjaði að vinna við almanna-
varnir. Og ég get lofað ykkur því 
að ég fór ekki í pólitík til að hækka 
skatta á smiði, hárgreiðslufólk og 
pípara. Bara alls ekki. Enda hefur 
Samfylkingin engin áform um sér-
stakar skattahækkanir á þessar 
stéttir frekar en aðrar.

En ég gekk beint í gildruna hjá 
Stefáni Einari í Spursmálum vik-
unni. Það mátti skilja mig sem svo 
að ég væri sammála fullyrðingu hans 
um að Samfylking ætlaði að hækka 
skatta á smiði, hárgreiðslufólk og 
pípara. Og Morgunblaðið sló því 
síðan upp í fyrirsögn. Ég var ekki 
nægjanlega skýr en leiðrétti það 
hér með.

Skattaglufa fyrir fólk með fleiri 
milljónir á mánuði

Ehf-gatið er skattaglufa sem lýsir 
sér í því að fólk sem er með eigin 
rekstur, og hefur tekjur umfram 1,3 
milljónir á mánuði, getur í ýmsum 
tilvikum greitt mun lægri skatta 
en launamaður á sömu tekjum. 
Ástæðan er sú að af launum um-
fram 1,3 milljónir á mánuði þarf 
að greiða tekjuskatt í efsta þrepi 
og auðvitað tryggingagjald, sem er 
samanlagt yfir 52%. Skattur á arð 
er hins vegar 37,6% þegar búið er 
að taka tillit til tekjuskatts fyrirtækja 
og fjármagnstekjuskatts. Þar munar 
nokkuð miklu.

En eins og áður 
segir þá hefur ehf-
gatið engin áhrif 
hjá fólki sem er 
með minna en 1,3 
milljónir króna í 
mánaðartekjur. 
Það hefur hverf-
andi áhrif upp 
að 2 milljónum á 
mánuði – en talsverð áhrif fyrir fólk 
sem er með fleiri milljónir á mánuði 
í tekjur. Þar myndast þessi skat-
taglufa sem við í Samfylkingunni 
viljum skrúfa fyrir.

Það er jafnræðismál og snýst líka 
um skilvirkni. Á þetta hafa margir 
bent, ekki bara Samfylkingin, heldur 
líka Alþjóðagjaldeyrissjóðurinn 
(AGS), fjármálaráðuneytið og Al-
þýðusamband Íslands (ASÍ).

Lokum ehf-gatinu

Það eru margar leiðir til að loka 
ehf-gatinu og öll hin Norðurlöndin 
hafa gert þetta fyrir löngu, hvert 
með sínum hætti. Við í Samfylkingu 
horfum til útfærslunnar í Noregi – 
en aðalatriðið er ekki hvaða leið er 
farin, heldur að það verði vandað vel 
til verka við útfærsluna þannig að 
hún virki nákvæmlega eins og við 
höfum sagt að hún eigi að gera.

Samfylkingin er tilbúin í þetta 
verkefni og það er löngu tímabært. 
Einstaklingar í rekstri munu þó að 
sjálfsögðu áfram geta dregið frá 
allan kostnað við sinn rekstur. Að 
loka ehf-gatinu snýst ekki um að 
breyta því. Og loks er rétt að taka 
fram að langflestir iðnaðarmenn eru 
launamenn og aðeins brot af þeim 
eru bæði sjálfstætt starfandi og með 
yfir 1,3 milljónir í mánaðartekjur.

Með því að loka ehf-gatinu 
aukum við jafnræði og skilvirkni 
í skattkerfinu án þess að hækka 
skatta á almennt launafólk, smiði, 

hárgreiðslufólk eða pípara. Og 
það skilar umtalsverðum tekjum 
til brýnna verkefna að koma í veg 
fyrir að þeir sem eru með mjög háar 
tekjur notfæri sér ehf-gatið til að 
koma sér undan greiðslum til sam-
félagsins upp á marga milljarða á 
ári.

Samfylkingin lækkar kostnað 
heimila og fyrirtækja

Samfylkingin ætlar ekki að hækka 
skatta á vinnandi fólk. Sjálfstæðis-
flokkurinn hefur gert nóg af því að 
hækka kostnað heimila og fyrirtækja 
– með því að hækka vexti, hækka 
verð og hækka skattbyrði venjulegs 
vinnandi fólks, jafnt og þétt, frá árinu 
2013. Samfylkingin ætlar að lækka 
kostnað heimila og fyrirtækja. Með 
því að gera það sem þarf til að negla 
niður vexti og verðbólgu – með því 
að taka til í ríkisrekstrinum, fjölga 
íbúðum strax með bráðaaðgerðum, 
lögfesta stöðugleikareglu og sam-
þykkja hallalaus fjárlög sem fyrst. Og 
já, til þess þarf vissulega að afla tekna 
með sanngjörnum hætti.

Langstærsta vandamál minni 
fyrirtækja og einyrkja er óstöðug-
leikinn sem ríkisstjórnin hefur leitt 
yfir landið: Þessir alltof háu vextir, 
verðbólga, húsnæðisverð, stefnuleys 
og skortur á fyrirsjáanleika er það 
sem er að gera út af við fyrirtækin í 
landinu núna.

Samfylkingin ætlar að laga þetta. 
Við ætlum að hrista upp í kerfinu 
og laga Ísland þannig að það fari að 
virka aftur fyrir venjulegt fólk, og 
þar með talið smiði, hárgreiðslufólk 
og pípara – fáum við til þess traust í 
kosningunum þann 30. nóvember.

Víðir Reynisson 
Höfundur er húsasmiður og 
oddviti Samfylkingarinnar 

í Suðurkjördæmi

Öruggt húsnæði fyrir alla á Suðurnesjum – grunnur að mannsæmandi lífi
Ómanneskjuleg staða

Á Suðurnesjum, þar sem ég bý, 
þekkjum við slíkar sögur. Fólk er 
orðið uppgefið á því að þurfa taka 
það eina húsnæði sem í boði er, 
jafnvel þó það sé allt of dýrt eða 
óhentugt fyrir fjölskyldustærð. 
Þessu fylgir gríðarlegt andlegt 
álag, þar sem aðstæður barna eru 
ótryggar og óvissan er bugandi. 
Það getur ekki verið réttlætanlegt 
að fjölskyldur standi frammi fyrir 
valkosti þar sem farið er að ræða 
að setja börn í fóstur í stað þess að 
fjölskyldum sé útvegað viðunandi 
húsnæði. Svona þurfa hlutirnir 
ekki að vera og við skulum muna 
að húnæði eru mannréttindi.

Vandamálið er heimatilbúið. 
Samkvæmt OECD er Ísland eitt af 
fáum löndum þar sem fjöldi íbúða 
hefur ekki fylgt íbúafjölda. Leigu-
salar sanka að sér húsnæði, oft ein-
göngu til leigu fyrir ferðafólk í stað 
þess að tryggja heimafólki öruggt 

húsnæði á viðráðanlegum kjörum. 
Óhagnaðardrifin leigufélög, eins 
og Íbúðafélag Suðurnesja, fá ekki 
stuðninginn sem þarf; lóðum er 
frekar úthlutað til fjárfesta sem láta 
gróðann ráða för.

Aðgerðir þarf strax

Með lægri leigu hefði fólk ráð á 
mannsæmandi lífi, þar sem megnið 
af launum þeirra færi ekki eingöngu 
í húsnæðiskostnað. Frelsi frá því 
andlega álagi sem fylgir því að eiga 
hvorki til hnífs né skeiðar myndi 
stórbæta lífsgæði fólks. Húsnæðisör-
yggi myndi styrkjast og óvissan um 
hvort leiguverð hækki eða húsnæði 
verði selt hyrfi. Flestir sem hafa 
búið á leigumarkaði þekkja þessa 
óvissu, þar á meðal tíðar flutningar, 
sem geta haft áhrif á börn sem eiga 
erfitt með að festa rætur. Eftir eitt ár 
er íbúðin seld, og næsta íbúð verður 
kannski of dýr fyrir fjölskylduna, 
sem þarf því að flytja aftur ári síðar. 
Í dag eru dæmi um að fimm manna 
fjölskylda búi í herbergi með aðeins 

einu svefnherbergi, því ekkert annað 
er í boði. „Þröngt mega sáttir sitja,“ 
kyrja þau til að halda í jákvæðnina.

Í samfélagi þar sem ákjósanlegt 
er að eignast eigið húsnæði myndu 
óhagnaðardrifin leigufélög hjálpa 
fólki, því lægri leigukostnaður gæfi 
því tækifæri til að spara fyrir út-
borgun. Slíkt er nær ómögulegt á 
núverandi leigumarkaði, sem gerir 
fólki mjög erfitt fyrir að komast út 
af honum.

Suðurkjördæmi hefur farið hvað 
verst út úr braskvæðingu húsnæðis-
kerfisins. Í þessu samhengi verðum 
við að skoða hvað hefur gerst und-
anfarin ár. Árið 2014 seldi íslenska 
ríkið Heimavöllum (nú Heimstaden) 
yfir 700 íbúðir á gamla hersvæðinu 
Ásbrú fyrir lítið. Þetta tækifæri hefði 
mátt nýta til að byggja upp sann-
gjarnan leigumarkað byggðan á fé-
lagslegum gildum. Þarna hefði mátt 
stofna óhagnaðardrifin leigufélög og 
tryggja nægt framboð á félagslegu 
leiguhúsnæði um allt land. Það eru 
fyrirmyndir fyrir slíku hér á landi, 
svo sem Verkamannabústaðirnir.

Ö n n u r  h ú s-
næðisfélög fengu 
að sama skapi 
kostaboð á íbúðum 
ríkisins. Heimili 
sem fólk missti 
í  hruninu voru 
seld f járfestum, 
nær gefins. Ríkið 
hafði tækifæri til 
að hjálpa fólki að búa áfram í hús-
næði sínu með lága leigu í stað þess 
að borga himinháar afborganir af 
stökkbreyttum lánum, en kaus að 
vinna ekki fyrir fólkið á þessum 
tímapunkti. Þess í stað fengu brask-
félög landsins íbúðir nánast að 
gjöf og hafa síðan grætt á markaði 
þar sem leiguverð hefur hækkað 
stöðugt.

Þessu þarf að breyta. Sósíalista-
flokkur Íslands hefur lagt fram ítar-
lega húsnæðisstefnu, þar sem lýst 
er yfir neyðarástandi á húsnæðis-
markaði. Flokkurinn vill taka upp 
langtíma húsnæðisstefnu á félags-
legum grunni, með áformum um 
byggingu 4000 íbúða á ári næstu 

þrjú árin og svo áfram nægilegan 
fjölda til að fylgja eftir íbúaþróun. 
Mikilvægt er að hefjast handa strax. 
Sósíalistaflokkurinn vill stofna 
húsnæðissjóð almennings, fjár-
magnaðan af ríki, sveitarfélögum, 
lífeyrissjóðum og jafnvel stéttar-
félögum. Það þarf að koma gróða-
bröskurum út af húsnæðismarkaði. 
Fyrirtæki eiga ekki að geta sankað 
að sér íbúðum um allt land einungis 
til leigu til ferðafólks. Vefsíður eins 
og Airbnb áttu upphaflega að miða 
að skammtímaleigu, en það hefur 
breyst og nú er húsnæðismarkað-
urinn á Íslandi leikvöllur gróða-
braskara. Stefna Sósíalistaflokksins 
felur í sér að setja leiguþak og 
snúa húsnæðismarkaðnum í þágu 
fólksins.

Það er kominn tími til að endur-
hugsa húsnæðiskerfið. Hin eina 
Sanna breyting er sósíalismi.

Unnur Rán Reynisdóttir 
Höfundur skipar 1. sæti 

fyrir Sósíalistaflokk Íslands 
í Suðurkjördæmi

„Við erum brött í Miðflokknum og stefnum að því að ná Ólafi okkar Ísleifssyni inn,“ sagði Karl Gauti 
Hjaltason, oddviti Miðflokksins í Suðurkjördæmi þegar hann og Ólafur sem er í 3. sæti flokksins í kjör-
dæminu litu við á skrifstofu Víkurfrétta nýlega. Útlendingamál og efnahagsmál voru þeim og fólki sem 
þeir höfðu hitt hugleikin. Þeir voru brattir og sögðust fá góðar viðtökur þar sem þeir væru á ferðinni. 

Brattir Miðflokksmenn á ferðinni

  Fleiri greinar á vf.is

Opið hús á Mávatjörn 3
Innri-Njarðvík miðvikudaginn 
13. nóvember frá 17:30-18:00

– segir körfuknattleikskonan Anna Lára Vignisdóttir sem lék sinn fyrsta A-landsleik á dögunum
Íslenska kvennalandsliðið lék tvo leiki í undankeppni Evrópumótsins 
í körfuknattleik í landsleikjaglugganum nú nýverið, í Ólafssal þann 
fyrri á fimmtudag gegn Slóvakíu og seinni leikurinn var gegn Rúm-
eníu á sunnudag. Ísland vann rúmenska liðið 77:73 en tapaði fyrri 
leiknum með átta stigum (70:78) eftir hörkubaráttu. Körfuknattleiks-
konan Anna Lára Vignisdóttir úr Keflavík steig stórt skref á sínum 
ferli þegar hún lék sinn fyrsta A-landsleik en Benedikt Guðmundsson, 
landsliðsþjálfari Íslands, tefldi Önnu fram í rúmar sjö mínútur gegn 
Slóvakíu og stóð hún sig vel í þessari frumraun sinni. Auk Önnu Láru 
voru þrír félagar hennar úr Keflavíkurliðinu valdar í landsliðið, þær 
Thelma Dís Ágústsdóttir og systurnar Anna Ingunn og Agnes María 
Svansdætur. Víkurfréttir slógu á þráðinn til Önnu Láru og heyrðu í 
henni hljóðið eftir fyrsta landsleikinn.

Hefur spilað með öllum yngri 
landsliðunum

Hvernig var að spila fyrsta 
A-landsleikinn?

„Það var æðislegt, geggjað að 
fá þetta tækifæri. Ég spilaði með 
öllum yngri landsliðunum og það 
er frábært að vera núna búin að 
spila með A-landsliðinu.

Maður fær svo mikið út úr því 
að spila gegn alls konar erlendum 
liðum. Það er svo mikil reynsla sem 
maður nær að safna á mótum eins 
NM og EM og það gerir mann að 
betri leikmanni.“

Og þú fékkst að spreyta þig gegn 
Slóvakíu.

„Já, ég átti alls ekki von á því 
að fá svona mikinn spilatíma. 
Þetta voru held ég einhverjar sex 
mínútur,“ segir Anna Lára, augljós-
lega enn í sjöunda himni, en hún 
fékk að spila í heilar sjö mínútur 
og nítján sekúndum betur en það.

„Verst að hafa ekki klárað þetta 
með sigri en mér fannst við standa 
okkur vel.“

Anna Lára hefur fest sig í sessi 
með meistaraflokki Keflavíkur, 
er einn af lykilleikmönnum 
liðsins og fengið töluverðan 
spilatíma á þessu tímabili – en 
hvernig finnst henni tímabilið 
fara af stað hjá Keflavík?

„Svona upp og niður. Það eru 
þrjár ennþá fjarverandi hjá okkur 
[Birna Valgerður Benónýsdóttir, 
Sara Rún Hinriksdóttir og Katla 
Rún Garðarsdóttir] og mér finnst 
við vera að standa okkur ágætlega 
þrátt fyrir það.“

Hefði líka verið gaman að velja 
fótboltann

Anna Lára segist hafa verið um sex 
ára þegar hún byrjaði í fótbolta og 
körfubolta. Þegar hún var komin í 
fimmta, sjötta bekk var eiginlega 
ekki hægt að vera í báðum greinum 
og hún valdi körfuboltann.

Þú sérð væntanlega ekki eftir því 
núna.

„Ég veit það ekki,“ svarar hún 
ósannfærandi. „Nei, ég sé ekki 
eftir því en það hefði örugglega 
líka verið gaman að vera áfram í 
fótbolta.

En hvað gerir Anna Lára þegar 
hún er ekki í körfubolta? Áttu 
einhver áhugamál?

„Mér finnst voðalega gaman að 
fara í ræktina, svo bara að verja 
tíma með vinum mínum og fjöl-
skyldu.“

Löngu búin að velja sér 
starfsvettvang

Anna Lára lauk stúdentsprófi frá 
FS í fyrra en hún er fyrir löngu 
búin að velja sér starfsvettvang á 
sviði löggæslu og er núna í námi í 
lögreglufræði.

„Já, ég ætla að verða lögga. Pabbi 
og konan hans eru bæði í löggunni 
og ég hef ætlað að verða lögga frá 
því að ég var lítil stelpa.

Ég held að þetta sé starf sem á 
vel við mig, örugglega oft mjög 
erfitt en það sem heillar mig er 
fjölbreytnin. Það eru engir tveir 
dagar eins hefur maður heyrt.“

Hvað er lögreglufræðin langt 
nám?

„Það er tveggja ára nám við 
Háskólann á Akureyri og svo eru 
teknar lotur hjá lögreglunni á höf-
uðborgarsvæðinu, ég er einmitt í 
einni slíkri núna – og vonandi fæ 
ég vinnu við þetta í sumar, ég ætla 
alla vega að sækja um,“ sagði þessi 
verðandi lögreglukona að lokum.

Ætlar að verða lögga Ætlar að verða lögga 
eins og pabbieins og pabbi

ÍÞRÓTTIR

Jóhann Páll Kristbjörnsson

johann@vf.is

Keflvíkingarnir Agnes María, Anna Ingunn, Thelma Dís og 

Anna Lára eftir landsleikinn gegn Slóvakíu. VF/JPK

Snemma beygist krókurinn. Anna Snemma beygist krókurinn. Anna 

Lára var ekki há í loftinu þegar Lára var ekki há í loftinu þegar 

hún ákvað að hún ætlaði að verða hún ákvað að hún ætlaði að verða 

lögga þegar hún yrði stór.lögga þegar hún yrði stór.

Með löggunum í fjölskyldunni og 
Með löggunum í fjölskyldunni og 

Guðrúnu Elísabetu, litlu systur, 
Guðrúnu Elísabetu, litlu systur, 

sem er efnileg körfuboltastelpa.
sem er efnileg körfuboltastelpa.

Með mömmu.Með mömmu.

Skipulag í
Reykjanesbæ
Breyting á Aðalskipulagi Reykjanesbæjar 2020-2035.
Óveruleg breyting á aðalskipulagi Ásbrúarlína.
Bæjarstjórn Reykjanesbæjar samþykkti 5. nóvember 2024 tillögu að óverulegri
breytingu á Aðalskipulagi Reykjanesbæjar 2020-2035 samkvæmt 2. mgr. 36. gr.
skipulagslaga nr. 123/2010.
Breytingin felur í sér tilfærslu á jarðstreng rafveitu á stuttum kafla norður fyrir
íbúðabyggð ÍB11. Það dregur úr raski á byggðu svæði og tryggir öryggi jarðstrengs.
Greinargerð með rökstuðningi er á uppdrætti dags 22.10.2024. Breytingin hefur verið
send Skipulagsstofnun til staðfestingar. Þeir sem óska nánari upplýsinga geta snúið sér
til skipulagsfulltrúa Reykjanesbæjar.

Breyting á Aðalskipulagi Reykjanesbæjar 2020-2035
Aðalskipulagsbreyting - ÍB9 og OP18 Dalshverfi

Tillaga að breytingu á Aðalskipulagi Reykjanesbæjar 2020-
2035. Hvammur Frístundabyggð. Seljavogur 2a Íbúðarbyggð.

Tillaga að breytingu á Aðalskipulagi Reykjanesbæjar 2020-
2035. Tillaga að breytingu á aðalskipulagi vegna Vatnsness (M9)

Breyting á deiliskipulagi Tæknivellir vinnslutillaga

Deiliskipulag fyrir Aðaltorg

Bæjarstjórn Reykjanesbæjar samþykkti 5. nóvember 2024 að auglýsa tillögu að
breytingu á Aðalskipulagi Reykjanesbæjar 2020-2024 samkvæmt 1. mgr. 36. gr.
skipulagslaga nr. 0744/2024.
Breytingin felur í sér að íbúðum í sérbýli er fjölgað um 30 og heildarfjöldi hverfisins
leiðréttur. Breytingartillagan og umhverfisskýrsla eru í skipulagsgátt Skipulagsstofnunar
málsnúmer 141/2024 og á heimasíðu Reykjanesbæjar; reykjanesbaer.is. Þeim sem telja
sig eiga hagsmuna að gæta er hér með gefinn kostur á að gera athugasemdir við
breytingartillöguna frá og með dags 13. nóvember til 31. desember 2024. Skila skal
athugasemdum í skipulagsgátt Skipulagsstofnunar málsnúmer 0744/2024

Bæjarstjórn Reykjanesbæjar samþykkti 5. nóvember 2024 að auglýsa tillögu að
breytingu á Aðalskipulagi Reykjanesbæjar 2020-2024 samkvæmt 1. mgr. 36. gr.
skipulagslaga nr. 123/2010.
Breytingin felst í nýrri frístundabyggð í landi Hvamms F3 og stækkun íbúðarbyggðar
IB33 í landi Seljavogs 2a. Breytingartillagan og umhverfisskýrsla eru í skipulagsgátt
Skipulagsstofnunar málsnúmer 141/2024 og á heimasíðu Reykjanesbæjar;
reykjanesbaer.is. Þeim sem telja sig eiga hagsmuna að gæta er hér með gefinn kostur á
að gera athugasemdir við breytingartillöguna frá og með dags 13. nóvember til 31.
desember 2024. Skila skal athugasemdum í skipulagsgátt Skipulagsstofnunar
málsnúmer 141/2024

Bæjarstjórn Reykjanesbæjar samþykkti 20. september 2024 að auglýsa tillögu að
breytingu á Aðalskipulagi Reykjanesbæjar 2020-2024 samkvæmt 1. mgr. 36. gr.
skipulagslaga nr. 123/2010. Í breytingartillögunni felst fjölgun íbúða úr 600 í 1.250 og
aukning byggingamagns úr 33.000 m2 í 185.000 m2 á miðsvæði M9 á Vatnsnesi.
Breytingartillagan og umhverfisskýrsla eru í skipulagsgátt Skipulagsstofnunar
málsnúmer 175/2024 og á heimasíðu Reykjanesbæjar; reykjanesbaer.is.
Þeim sem telja sig eiga hagsmuna að gæta er hér með gefinn kostur á að gera
athugasemdir við breytingartillöguna frá og með dags 13. nóvember til 31. desember
2024. Skila skal athugasemdum í skipulagsgátt Skipulagsstofnunar málsnúmer 175/2024

Bæjarstjórn Reykjanesbæjar samþykkti 5. nóvember 2024 að auglýsa vinnslutillögu að
deiliskipulagi fyrir Aðaltorg samkvæmt 4. mgr. 40. gr. skipulagslaga nr. 123/2010.
Um er að ræða heildarendurskoðun deiliskipulags frá 2013. Skipulagsmörk víkkuð,
lóðmörkum breytt á afmörkuðum stöðum, skilmálar fyrir blárænar ofanvatnslausnir
settir og nýtingarhlutfall aukið. Einnig er skilgreint betur stígakerfi og landslagsmótun
utan við byggðina á Tæknivöllum. Sbr uppdrætti og greinargerð Arkís dags 28.10.2024
Vinnslutillaga uppdrættir með greinargerð eru í skipulagsgátt Skipulagsstofnunar
málsnúmer 1306/2024 og á heimasíðu Reykjanesbæjar; reykjanesbaer.is.
Þeim sem telja sig eiga hagsmuna að gæta er hér með gefinn kostur á að gera
athugasemdir við breytingartillöguna frá og með 13. nóvember til 11. desember 2024.
Skila skal athugasemdum í skipulagsgátt Skipulagsstofnunar málsnúmer 1306/2024

Bæjarstjórn Reykjanesbæjar samþykkti 5. nóvember 2024 að auglýsa tillögu að
deiliskipulagi fyrir Aðaltorg samkvæmt 1. mgr. 41. gr. skipulagslaga nr. 123/2010.
Meginatriði deiliskipulags er heildarbyggingarmagn í 100.000 m² fyrir verslun og þjónustu
með heimild fyrir 450 íbúðum, þar af 138 þjónustu- og öryggisíbúðum fyrir eldri borgara.
Óskað er heimildar til að auglýsa tillögu að deiliskipulagi samtímis tillögu að breytingu á
aðalskipulagi fyrir svæði M12 Aðaltorg. Með þessu deiliskipulagi fellur úr gildi eldra
deiliskipulag fyrir Aðalgötu 60 - 62 sem var samþykkt í bæjarstjórn 22.08.2023.
Tillagan sett fram sem uppdráttur með greinargerð er í skipulagsgátt Skipulagsstofnunar
málsnúmer 742/2024 og á heimasíðu Reykjanesbæjar; reykjanesbaer.is.
Þeim sem telja sig eiga hagsmuna að gæta er hér með gefinn kostur á að gera
athugasemdir við breytingartillöguna frá og með 13. nóvember til 31. desember 2024.
Skila skal athugasemdum í skipulagsgátt Skipulagsstofnunar málsnúmer 742/2024

Nánari gögn er að finna á heimasíðu Skipulagsstofnunar skipulagsgatt.is og á
reykjanesbaer.is - Reykjanesbær 13. nóvember 2024

GAUKSSTAÐIR 
Tillaga að deiliskipulagi

Bæjarstjórn Suðurnesjabæjar samþykkti á fundi 
sínum þann 2. október 2024, í samræmi við  

41. gr. skipulagslaga nr. 123/2010, að auglýsa 
deiliskipulagstillögu á jörð Gauksstaða, L196408, 
fyrir ferðaþjónustu. Í tillögunni felst að fyrirhugað 

er að útbúa gistirými fyrir allt að 50 manns í 15 
ferðaþjónustuhúsum auk þjónustubyggingar. Gert 
er ráð fyrir að aðalinnkoma sé frá Gauksstaðavegi 
og að öryggisleið verði tryggð um sjóvarnargarð 

á suðurhlið svæðisins.  Sjá svæðið auðkennt VÞ6 í 
Aðalskipulagi Suðurnesjabæjar 2022–2034.

Tillagan er aðgengileg í skipulagsgátt 
Skipulagsstofnunar, mál nr. 1348/2024. Þeim 
sem telja sig eiga hagsmuna að gæta er hér 

með gefinn kostur á að gera athugasemdir við 
tillögurnar, eigi síðar en 31. desember 2024, 

í skipulagsgátt Skipulagsstofnunar á  
https://skipulagsgatt.is/

Suðurnesjabæ 11. nóvember 2024. 
Jón Ben Einarsson skipulagsfulltrúi

Guðmundur Leo og Eva Margrét í sérflokki

Sundfólkið úr ÍRB náði framúrskarandi árangri á Íslandsmótinu 
í 25 metra laug sem fram fór um helgina. Alls vann sundfólkið til 
ellefu Íslandsmeistaratitla og fremst í flokki fóru þau Guðmundur 
Leo Rafnsson og Eva Margrét Falsdóttir en þau voru sigursælustu 
sundmenn meistaramótsins. Að loknu Íslandsmóti á ÍRB sex fulltrúa 
í landsliðsverkefnum Sundsambands Íslands (SSÍ).

Alls unnu sundmenn ÍRB til 38 
verðlauna á mótinu; ellefu gull-, 
f immtán silfur- og tólf brons-
verðlaun, og sem heild stóð liðið 
sig mjög vel þar sem þeir yngri og 
óreyndari voru að einnig að vinna 
stóra persónulega sigra með bæt-
ingu eða með því að komast í úrslit.

Að loknu Íslandsmóti á ÍRB einn 
fulltrúa í landsliði SSÍ á heims-
meistaramótinu, Guðmund Leo 
Rafnsson. Jafnframt á ÍRB fjóra 
fulltrúa í landsliði SSÍ á Norður-
landameistaramótinu en það eru 
þau Eva Margrét Falsdóttir, Fannar 
Snævar Hauksson, Eydís Ósk Kol-
beinsdóttir og Denas Kazulis. Þá 
náði Daði Rafn Falsson lágmörkum 
inn í landsliðshóp SSÍ.

Eva Margrét Falsdóttir var í al-
gjörum sérflokki í fjórsundunum 
og bringusundinu en hún vann 
alls til sex Íslandsmeistaratitla í 
einstaklingsflokki kvenna. Eva 
Margrét sigraði í 100, 200 og 400 
metra fjórsundi ásamt því að sigra í 

50, 100 og 200 metra bringusundi 
sem gerði hana að sigursælustu 
konu Íslandsmótsins. Með þessum 
flotta árangri tryggði hún sér þátt-
tökurétt á Norðurlandamótinu í 
desember.

Guðmundur Leo Rafnsson var 
einnig í algjörum sérflokki í sínum 
greinum í baksundinu ásamt 100 
metra skriðsundi en hann vann 
alls til fjögurra Íslandsmeistara-
titla í einstaklingsflokki karla. 
Guðmundur Leo sigraði í 50, 100 
og 200 metra baksundi ásamt 100 
metra skriðsundi sem gerði hann 
að sigursælasta karli Íslands-
mótsins. Jafnframt sló hann tíu 
ára gamalt Íslandsmet í unglinga-
flokki í 50 metra baksundinu. Guð-
mundur er enn í unglingaflokki en 
í undanrásum er keppt til úrslita 
í þeim flokki og þar varð hann 
einnig fjórfaldur meistari. Með 
þessum flotta árangri tryggði hann 
sér þátttökurétt á Heimsmeistara-
mótinu í desember.

Víðiskonan Þórunn heldur velli en tippleikurinn 
verður í pásu um helgina vegna landsleikjahlés
Þær hafa oft verið tvísýnar barátturnar sem Víðir og Reynir hafa háð í gegnum tíðina og 
því áttu flestir von á spennandi leik á milli Þórunnar Kötlu Tómasdóttur úr Garði og Ray 
Anthony Jónssonar sem þjálfar karlalið Reynis í Sandgerði. Spennan var nákvæmlega 
engin og Þórunn hreinlega rúllaði Ray upp, 9-6. Hún heldur því áfram og hefur tyllt sér á 
toppinn í heildarleiknum. Hún mætir Birgi Má Bragasyni, framkvæmdastjóra Keflavíkur 
íþrótta- og ungmennafélags, næst en þar sem hlé er í deildarkeppnum í Evrópu vegna 
landsleikja er tippleikur Víkurfrétta í sömuleiðis í pásu þessa helgina.

Vogamenn fjölga sér 
eins og kanínur!

Íbúar Suðurnesja eru 2,6% færri 
í dag en þann 1. desember í fyrra. 
Þetta kemur fram í nýjum upp-
lýsingum frá Þjóðskrá. Fækk-
unin er uppá 834 einstaklinga. 
Suðurnesjamenn eru í dag 31.779 
talsins.

Náttúruhamfarir í Grindavík 
eiga án efa stærsta þátt í fækkun 
íbúa á Suðurnesjum. Í Grindavík 
hafa 2.172 einstaklingar skráð sig 
til heimilis í öðrum sveitarfélögum. 
Grindvíkingar eru í dag 1.548 og 
fækkunin er upp á 58,4 prósent.

Íbúum Reykjanesbæjar hefur 
fjölgað um 4% frá 1. nóvember í 
fyrra. Fjölgunin er 926 manns og 
eru bæjarbúar nú 24.217 talsins.

Í Suðurnesjabæ er fjölgunin 
4,5% eða 183 manns. Heildarfjöldi 
bæjarbúa er 4.219 manns.

Hlutfallslega mest fjölgun er í 
Sveitarfélaginu Vogum. Hún er upp 
á 14,6% eða 229 manns. Vogamenn 
eru 1.795 talsins.

Íbúum Suðurnesja 
fækkað um 834

Fjörutíu ára Íslandsmeistarar

Vá hvað tíminn líður óskaplega 
hratt. Ótrúlegt en satt – en það 
eru liðin 40 ár síðan við Kefla-
víkurstelpur gjörsamlega rúst-
uðum annari deildinni í fótbolta. 
Taplausar urðum við meistarar 
– og eins og fyrirsögnin sagði – 
„Kvennaknattspyrna 2. deild 
– Keflavíkurstúlkur Íslands-
meistarar“. 

Þetta var frábært sumar, frábær 
hópur og frábær stemmning hjá 
okkur. Í minningunni finnst mér 
við hafa æft á hverjum degi. Við 
unnum stóra sigra – ÍR til dæmis 
minnir mig að við höfum unnið 

10:0. Fyrirsagnirnar sögðu að 
„Stúlkurnar voru óstöðvandi!“ 
Viðar heitinn Oddgeirsson var 
þjálfarinn okkar og hélt vel utan 
um hópinn. Hann passaði svo vel 
upp á okkur að eftir honum var 
haft í einhverju blaðaviðtali þegar 
líða tók á tímabilið (og við vorum 
að vinna keppinauta okkar nokkuð 
stórt)  að við værum bara frekar 
hressar. Hann sagði að í upphafi 
tímabilsins hefðum við æft svona 
tvisvar, þrisvar í viku, en svo hefði 
komið þreyta í hópinn og hann 
hefði ákveðið að einu sinni til 
tvisvar í viku væri bara fínt svo við 
gætum líka sinnt öðru því sem við 
höfðum meira gaman af því að fást 
við! Ég man ekki alveg hvað ég var 
svona annað upptekin við – en það 
voru kannski einhverjar útlanda-
ferðir á vinarbæjarmót sem gætu 
hafa tekið einhvern tíma frá okkur. 
En það væri skemmtilegt rann-
sóknarefni að sjá hversu langt við 
hefðum náð ef við hefðum haldið 
okkur í tveimur, þremur æfingum 
á viku!

Eins og ég sagði í upphafi, þá er 
ótrúlega langur tími liðinn. Heil 
40 ár. Margt hefur breyst og ekki 
síst metnaðurinn og krafturinn 

í kringum kvennaboltann. Við 
Íslendingar eigum stórstjörnur 
á heimsmælikvarða og við Kefl-
víkingar eigum til dæmis okkar 
stórstjörnu eins og Sveindísi Jane. 

Og nú tala ég eins og mjög 
gömul kona ( já, ekkert skrýtið ... 
ég var að verða sautján þarna þegar 
við unnum og síðan eru liðin 40 ár) 
en ég trúi og vona svo innilega að 
við stelpurnar þarna fyrir 40 árum 

höfum kannski með einhverjum 
hætti rutt brautina fyrir ykkur sem 
á eftir komu. 

Ég veit bara það að fjörutíu árum 
síðar höldum við hópinn – Íslands-
meistararnir. Okkur þótti og þykir 
þetta frekar töff hjá okkur.

Ég missti því miður af loka-
leiknum. Við vorum búnar að 
tryggja okkur sæti í fyrstu deild en 
áttum eftir einn leik við Fylki til að 
tryggja Íslandsmeistaratitilinn.Við 
unnum hann 3:2 ... en ég missti 
því miður af honum þar sem ég 
var farin til Ameríku sem skipti-
nemi. Og þá var myndin tekin. 
Íslandsmeistaramyndin ... sem ég 
var ekki á.

En núna – 40 árum seinna 
kunna menn ráð við því. Þær 
mættu til að fagna 40 árunum og 
auðvitað var tekin mynd. Og við 
þær sem ekki komust eru þarna 
með – með nútíma tækni – og við 
fögnum stórkostlega þessu fjörtíu 
ára afreki okkar. 

Ég segi bara áfram Keflavík!

RAGNHEIÐAR ELÍNAR

Þakkargjörðarhlaðborð
Fimmtudaginn 28. nóvember

á Réttinum frá kl. 18:00 til 20:00

Rétturinn Hafnargötu 90 -  Reykjanesbæ

Ljúffengur heimilismatur í hádeginu
Opið alla virka daga frá 11 til 13:30

Madeira villisveppasúpa

Heill hægeldaður kalkúnn

Kalkúnafillet

Sætkartöflumús

Kryddaðir kartöflubátar

Kartöflustrá

Þýskt kartöflusalat

Brauðfylling

Kornbrauð

Bakað grasker

Smjörsoðinn maís

Bakað rósakál með beikoni

Brokkolísalat

Eplasalat

Trönuberjasulta

Kalkúnasósa

Eftirréttarhlaðborð

Tiramisu, eplamulningur,  

pekanbaka, frönsk  

súkkukaðikaka, vanilluís

Matseðill

Verð 5.900,-

Lifandi tónlist!

Hafið samband í síma 421-8100  

eða á retturinn@retturinn.is


